
Umutwe/​Ipaji iranga umwanditsi

Turirimbire Yehova twishimye​—1 Ibyo ku Ngoma 15:16

^ (1 Ngoma 15:16) Dawidi asaba abatware b’Abalewi gushyira abavandimwe babo b’abaririmbyi mu myanya yabo, bafite ibikoresho by’umuzika na nebelu n’inanga n’ibyuma birangira, kugira ngo baririmbe mu ijwi riranguruye indirimbo ituma abantu bishima.

INDIRIMBO YA 1

Imico ya Yehova


(Ibyahishuwe 4:11)




	1. Yehova, Mana Isumbabyose,

Wowe Muremyi w’ibiriho byose,

Waremye ijuru n’isi yose,

Mana yacu urahebuje.



	2. Utegekesha ubutabera,

Utumenyesha ibyo udusaba.

Ijambo ryawe riradufasha

Tukabona ubwenge bwawe.



	3. Yehova Mana uradukunda,

Ibyo uduha biradushimisha.

Tuzavuga iby’izina ryawe

N’imico yawe ihebuje.











(Reba nanone Zab 36:9; 145:6-13; Umubw 3:14; Yak 1:17.)







^ (Ibyah 4:11) “Yehova Mana yacu, birakwiriye ko ikuzo n’icyubahiro n’ububasha biba ibyawe, kuko ari wowe waremye ibintu byose, kandi icyatumye biremwa bikabaho ni uko wabishatse.”



^ (Zaburi 36:9) Kuko aho uri ari ho hari isoko y’ubuzima; Urumuri ruguturukaho ni rwo rutuma tubona umucyo.



^ (Zaburi 145:6-13) Bazavuga imbaraga z’ibintu biteye ubwoba wakoze, Nanjye nzamamaza gukomera kwawe.  7 Bazakomeza kuvuga ukuntu ineza yawe ari nyinshi, Gukiranuka kwawe kuzatuma barangurura ijwi ry’ibyishimo.  8 Yehova agira impuhwe n’imbabazi; Atinda kurakara kandi agira ineza nyinshi yuje urukundo.  9 Yehova agirira bose neza, Imbabazi ze ziri ku mirimo ye yose. 10 Yehova, ibyo waremye byose bizagusingiza. Indahemuka zawe na zo zizagusingiza. 11 Bazavuga ikuzo ry’ubwami bwawe, Bazavuga iby’ububasha bwawe, 12 Kugira ngo bamenyeshe abana b’abantu ibikorwa byawe bikomeye, N’ubwiza buhebuje bw’ubwami bwawe. 13 Ubwami bwawe ni ubwami buzahoraho iteka ryose, N’ubutware bwawe buzahoraho uko ibihe bizagenda bikurikirana.



^ (Umubw 3:14) Naje kumenya ko ikintu cyose Imana y’ukuri ikora kizahoraho iteka ryose. Nta gikwiriye kongerwaho kandi nta n’igikwiriye kugabanywaho, kuko Imana y’ukuri ari yo yagikoze kugira ngo abantu bajye bayitinya.



^ (Yak 1:17) Impano nziza yose n’impano yose itunganye ituruka mu ijuru, kuko imanuka iturutse kuri Se w’imicyo yo mu ijuru, kandi ntahinduka nk’uko igicucu kigenda gihinduka.








INDIRIMBO YA 2

Yehova ni ryo zina ryawe


(Zaburi 83:18)




	1. Wowe Mana nzima

Wowe waremye byose

Kuva na kera kose

Ni wowe Yehova.

Rwose twishimira

Kuba turi abawe.

Tuzamenyesha bose,

Iryo kuzo ryawe.

(INYIKIRIZO)

Yehova, Yehova,

Ni wowe wenyine,

Nta yindi Mana muhwanye.

Ni wowe wenyine.

Uri Ishoborabyose,

Bose babimenye.

Yehova, Yehova,

Ni wowe Mana iteka.





	2. Ni wowe utuma

Duhinduka tukaba

Icyo ushaka cyose

Ni wowe Yehova.

Ku bw’ineza yawe

Watwise Abahamya.

Twaheshejwe ishema

No kukwitirirwa.

(INYIKIRIZO)

Yehova, Yehova,

Ni wowe wenyine,

Nta yindi Mana muhwanye.

Ni wowe wenyine.

Uri Ishoborabyose,

Bose babimenye.

Yehova, Yehova,

Ni wowe Mana iteka.













(Reba nanone 2 Ngoma 6:14; Zab 72:19; Yes 42:8.)







^ (Zaburi 83:18) Kugira ngo abantu bamenye ko wowe witwa Yehova, Ari wowe wenyine Usumbabyose mu isi yose.



^ (2 Ngoma 6:14) aravuga ati “Yehova Mana ya Isirayeli, nta Mana ihwanye nawe mu ijuru no mu isi, wowe usohoza isezerano kandi ukagaragariza ineza yuje urukundo abagaragu bawe bagendera imbere yawe n’umutima wabo wose,



^ (Zaburi 72:19) Izina rye ry’ikuzo risingizwe iteka, Kandi isi yose yuzure ikuzo rye. Amen! Amen!



^ (Yes 42:8) “Ndi Yehova. Iryo ni ryo zina ryanjye, kandi nta wundi nzaha icyubahiro cyanjye, n’ikuzo ryanjye sinzariha ibishushanyo bibajwe.








INDIRIMBO YA 3

Turakwiringira kandi turakwizera


(Imigani 14:26)




	1. Yehova Mana idukunda turakwiringira.

Ibyiringiro uduha tuzabitangaza.

Ariko imihangayiko idutera ubwoba,

Ibyo byiringiro byacu bigahungabana.

(INYIKIRIZO)

Turakwiringira, turakwizera,

Nta n’icyo twakuburanye.

Iyo tubwiriza tuba twizeye

Ko utadutererana.





	2. Yehova Mana udufashe ntitukibagirwe

Ko uhora hafi yacu mu bibazo byacu.

Ibyo ni byo bidukomeza bikadufasha cyane,

Tukabona imbaraga zo kugusingiza.

(INYIKIRIZO)

Turakwiringira, turakwizera,

Nta n’icyo twakuburanye.

Iyo tubwiriza tuba twizeye

Ko utadutererana.













(Reba nanone Zab 72:13, 14; Imig 3:5, 6, 26; Yer 17:7.)







^ (Imig 14:26) Abatinya Yehova bagira ibyiringiro bikomeye, kandi abana babo babona ubuhungiro.



^ (Zaburi 72:13, 14) Azagirira impuhwe uworoheje n’umukene, Kandi azakiza ubugingo bw’abakene. 14 Azacungura ubugingo bwabo abukize urugomo no gukandamizwa, Kandi amaraso yabo azaba ay’igiciro cyinshi mu maso ye.



^ (Imig 3:5, 6) Jya wiringira Yehova n’umutima wawe wose kandi ntukishingikirize ku buhanga bwawe. 6 Ujye umuzirikana mu nzira zawe zose, na we azagorora inzira zawe.



^ (Imig 3:26) Kuko Yehova ubwe azaba ibyiringiro byawe, kandi azarinda ikirenge cyawe gufatwa.



^ (Yer 17:7) Hahirwa umugabo w’umunyambaraga wizera Yehova, Yehova akamubera ibyiringiro.








INDIRIMBO YA 4

“Yehova ni Umwungeri wanjye”


(Zaburi ya 23)




	1. Yehova Mwungeri wanjye,

Ni wowe unyobora.

Uzi ibyo nifuza byose,

Uzi ibyo nkeneye.

Unjyana mu rwuri rwiza,

Rutuje rutekanye.

Unanyoborana urukundo

Nkagira amahoro.

Unyoborana urukundo

Nkagira amahoro.



	2. Inzira zawe ni nziza,

Ziranakiranuka.

Ntundeke ku bw’izina ryawe,

Mpore ndi uwizerwa.

N’iyo ngeze mu makuba

Uranampumuriza.

Nta na rimwe njya ntinya ikibi,

Kuko nakwiringiye.

Nta na rimwe ntinya ikibi,

Kuko nakwiringiye.



	3. Yehova, Mwungeri wanjye,

Ni wowe unyobora.

Umpa imbaraga n’ituze,

Umpa ibyo nkeneye.

Wowe Mana ihoraho,

Nzahora nkwiringira.

Urukundo n’ineza ugira

Bizahorana nanjye.

Urukundo n’ineza byawe

Bizahorana nanjye.











(Reba nanone Zab 28:9; 80:1.)







^ (Zaburi 23:0-6) Indirimbo ya Dawidi. 23 Yehova ni Umwungeri wanjye, Nta cyo nzabura.  2 Andyamisha mu nzuri zirimo ubwatsi butoshye, Akanjyana ahantu hanese ho kuruhukira.  3 Asubiza intege mu bugingo bwanjye. Anyobora mu nzira zo gukiranuka ku bw’izina rye.  4 Nubwo nanyura mu gikombe cy’umwijima w’icuraburindi, Sinzatinya ikibi, Kuko uri kumwe nanjye. Inkoni yawe n’inshyimbo yawe ni byo bimpumuriza.  5 Untegurira ameza imbere y’abandwanya, Wansize amavuta mu mutwe, Igikombe cyanjye kirasendereye.  6 Koko rero, kugira neza n’ineza yuje urukundo bizankurikira iminsi yose yo kubaho kwanjye; Kandi igihe cyose nzaba nkiriho nzatura mu nzu ya Yehova.



^ (Zaburi 28:9) Kiza ubwoko bwawe, uhe umugisha abo wagize umurage wawe; Ubaragire kandi ubatware kugeza ibihe bitarondoreka.



^ (Zaburi 80:1) Mwungeri wa Isirayeli, tega amatwi, Wowe uyobora Yozefu nk’umukumbi; Wowe wicaye ku bakerubi, rabagirana.








INDIRIMBO YA 5

Imirimo itangaje y’Imana


(Zaburi ya 139)




	1. Mana, uzi ibyanjye neza,

Igihe ndyamye n’igihe mbyutse.

Ugenzura ibindi mu mutima,

Ibyo mvuga n’uko ngenda urabizi.

Wambonye nkiri urusoro,

Wanabonye amagufwa yanjye.

Ndetse ishusho yanjye yaranditswe.

Nzavuga inzira zawe zitangaje.

Ubumenyi bwawe buratangaje;

Ubugingo bwanjye burabizi.

Ni yo nabundikirwa n’umwijima,

Yehova nzi neza ko wambona.

Ni he nakwihisha Yehova,

Nahungira amaso yawe he?

Si mu kirere cyangwa ikuzimu,

Si mu mwijima, si no munsi y’inyanja.











(Reba nanone Zab 66:3; 94:19; Yer 17:10.)







^ (Zaburi 139:0-24) Ku mutware w’abaririmbyi. Indirimbo ya Dawidi. 139 Yehova, warangenzuye kandi uranzi.  2 Wamenye imyicarire yanjye n’imihagurukire yanjye. Wamenyeye kure ibitekerezo byanjye.  3 Witegereje imigendere yanjye n’imiryamire yanjye, Kandi wamenye inzira zanjye zose.  4 Niyo ururimi rwanjye rutaravuga ijambo, Yehova, uba warimenye ryose uko ryakabaye.  5 Wangose unturutse imbere n’inyuma; Wanshyizeho ukuboko kwawe.  6 Ubwo bumenyi buratangaje cyane kuri jye; Buri hejuru cyane ku buryo ntashobora kubusobanukirwa.  7 Nacikira he umwuka wawe, Kandi nahungira he amaso yawe?  8 Niyo nazamuka nkajya mu ijuru, waba uriyo; Niyo nasasa uburiri bwanjye mu mva, dore na ho waba uhari.  9 Niyo nafata amababa y’umuseke Kugira ngo njye gutura mu nyanja ya kure cyane, 10 Aho na ho ukuboko kwawe kwanyobora, Kandi ukuboko kwawe kw’iburyo kwamfata. 11 Ndamutse mvuze nti “umwijima uzangwa gitumo nta kabuza,” Icyo gihe ijoro ryahinduka urumuri impande zanjye. 12 Ndetse n’umwijima, kuri wowe ntiwaba wijimye cyane, Ahubwo ijoro ryamurika nk’amanywa; Umwijima na wo wahinduka urumuri. 13 Ni wowe waremye impyiko zanjye; Wampishe mu nda ya mama. 14 Nzagusingiza kuko naremwe mu buryo butangaje buteye ubwoba. Imirimo yawe iratangaje, Kandi ubugingo bwanjye bubizi neza. 15 Ntiwahishwe amagufwa yanjye Igihe naremerwaga mu bwihisho, Igihe nateranyirizwaga hasi cyane mu nda y’isi. 16 Amaso yawe yabonye urusoro rwanjye, Mu gitabo cyawe hari handitswemo Ibirebana n’iminsi ingingo zarwo zose zaremeweho, Nubwo nta na rumwe rwari rwakabayeho. 17 Mbega ukuntu ibitekerezo byawe ari iby’agaciro kenshi kuri jye! Mana, mbega ukuntu igiteranyo cyabyo ari kinini cyane! 18 Ngerageje kubibara, byaba byinshi kuruta umusenyi. Nakanguka mu gitondo nasanga nkibibara. 19 Mana, icyampa ukica ababi! Ni bwo n’abariho urubanza rw’amaraso bajya kure yanjye, 20 Bo bavuga ibyawe bakurikije ibitekerezo byabo; Bakoresheje izina ryawe mu buryo budakwiriye, ni abanzi bawe. 21 Yehova, mbese sinanga abakwanga urunuka, Kandi ngaterwa ishozi n’abakwigomekaho? 22 Mbanga urwango rwuzuye. Bambereye abanzi nyabo. 23 Mana, ngenzura umenye umutima wanjye. Nsuzuma umenye ibitekerezo bimpagarika umutima, 24 Urebe niba muri jye hari icyatuma ngendera mu nzira mbi, Maze unyobore mu nzira y’ibihe bitarondoreka.



^ (Zaburi 66:3) Mubwire Imana muti “mbega ukuntu imirimo yawe iteye ubwoba! Abanzi bawe bazaza aho uri baguhakweho batinya, bitewe n’imbaraga zawe nyinshi.



^ (Zaburi 94:19) Igihe ibitekerezo bimpagarika umutima byambagamo byinshi, Ihumure riguturukaho ryatangiye gukuyakuya ubugingo bwanjye.



^ (Yer 17:10) Jyewe Yehova, ni jye ugenzura umutima nkagenzura n’impyiko, nkitura umuntu wese ibihwanye n’inzira ze, nkamwitura ibihwanye n’imbuto z’imigenzereze ye.








INDIRIMBO YA 6

Ijuru ritangaza icyubahiro cy’Imana


(Zaburi ya 19)




	1. Isanzure risingiza Yehova.

Ryerekana neza icyubahiro cye.

Rimusingiza uko bukeye

Kandi rikagaragaza ubwenge bwe bwinshi.



	2. Tuyoborwa n’amategeko ya Yah,

Ibyo atwibutsa biradukomeza.

Ubwami bwe burakiranuka.

Twishimira Ijambo rye, riraturyohera.



	3. Kumutinya birakwiriye rwose.

Amategeko ye ni yo meza cyane,

Tuyoborwa n’amabwiriza ye.

Tuzahora dusingiza izina rye ryera.











(Reba nanone Zab 111:9; 145:5; Ibyah 4:11.)







^ (Zaburi 19:0-14) Ku mutware w’abaririmbyi. Indirimbo ya Dawidi. 19 Ijuru ritangaza ikuzo ry’Imana, N’isanzure rikavuga imirimo y’amaboko yayo.  2 Uko iminsi ikurikirana, buri munsi utuma ijwi ryabyo risohoka; Kandi uko amajoro akurikirana, buri joro rihishura ubumenyi.  3 Nta mvugo, nta magambo, Nta n’ijwi ryabyo ryumvikana.  4 Nyamara umugozi wabyo ugera wageze mu isi yose, N’amagambo yabyo agera ku mpera z’isi yose ituwe. Muri byo ni ho Imana yabambiye izuba ihema.  5 Rimeze nk’umukwe usohotse mu cyumba cye, Rimeze nk’umunyambaraga wishimira kwiruka mu nzira ye.  6 Rituruka ku mpera imwe y’ijuru, Rigasoreza urugendo rwaryo ku yindi mpera, Kandi nta kintu cyihisha ubushyuhe bwaryo.  7 Amategeko ya Yehova aratunganye, asubiza intege mu bugingo. Ibyo Yehova atwibutsa ni ibyo kwiringirwa, bituma utaraba inararibonye aba umunyabwenge.  8 Amabwiriza Yehova atanga aratunganye, ashimisha umutima. Amategeko ya Yehova ntiyanduye, ahumura amaso.  9 Gutinya Yehova biraboneye, bihoraho iteka. Amategeko ya Yehova ni ay’ukuri; yose yagaragaye ko akiranuka. 10 Ni ayo kwifuzwa kurusha zahabu, ndetse kurusha zahabu nyinshi itunganyijwe. Aryohereye kurusha ubuki, kurusha umushongi w’ubuki bwo mu binyagu. 11 Ni yo yaburiye umugaragu wawe; Kuyakurikiza bihesha ingororano ikomeye. 12 Ni nde ushobora kumenya amakosa ye? Umpanagureho ibyaha nakoze simbimenye,* 13 Kandi urinde umugaragu wawe ibikorwa byo kurengera. Ntiwemere ko bintegeka; Ni bwo nzaba umuntu utunganye, Kandi nzakomeza kuba umwere, ne kubarwaho ibyaha byinshi. 14 Yehova Gitare cyanjye n’Umucunguzi wanjye, Amagambo ava mu kanwa kanjye n’ibyo umutima wanjye utekereza bigushimishe.

Zb 19:12
 Cyangwa “ibyaha byanyihishe.”


^ (Zaburi 111:9) Yoherereje ubwoko bwe gucungurwa; Yategetse isezerano rye kugeza ibihe bitarondoreka. Izina rye ni iryera kandi riteye ubwoba.



^ (Zaburi 145:5) Nzajya ntekereza ku bwiza buhebuje bw’icyubahiro cyawe, No ku mirimo yawe itangaje.



^ (Ibyah 4:11) “Yehova Mana yacu, birakwiriye ko ikuzo n’icyubahiro n’ububasha biba ibyawe, kuko ari wowe waremye ibintu byose, kandi icyatumye biremwa bikabaho ni uko wabishatse.”








INDIRIMBO YA 7

Yehova ni imbaraga zacu


(Yesaya 12:2)




	1. Yehova wowe mbaraga zacu,

Mukiza wacu, tukwishimire.

Tubwiriza ubutumwa bwawe,

Abantu bakumva, batakumva.

(INYIKIRIZO)

Rutare rwacu, mbaraga zacu,

Izina ryawe risingizwe.

Yah Yehova, Ushoborabyose,

Gihome cyacu duhungiramo.





	2. Twe twishimira umucyo wawe;

Amaso yacu yarahumutse.

Tubona ukuri mu Byanditswe.

Dushyigikiye Ubwami bwawe.

(INYIKIRIZO)

Rutare rwacu, mbaraga zacu,

Izina ryawe risingizwe.

Yah Yehova, Ushoborabyose,

Gihome cyacu duhungiramo.





	3. Mana, tugukorera twishimye,

Nubwo Satani adutoteza.

Mana ukomeze kudufasha

Ngo tuzakomeze gushikama.

(INYIKIRIZO)

Rutare rwacu, mbaraga zacu,

Izina ryawe risingizwe.

Yah Yehova, Ushoborabyose,

Gihome cyacu duhungiramo.













(Reba nanone 2 Sam 22:3; Zab 18:2; Yes 43:12.)







^ (Yes 12:2) Dore Imana ni yo gakiza kanjye. Nzayiringira kandi sinzatinya kuko Yah Yehova ari we mbaraga zanjye n’ububasha bwanjye, kandi yambereye agakiza.”



^ (2 Sam 22:3) Imana yanjye ni igitare cyanjye; nzajya nyihungiraho. Ni ingabo inkingira n’ihembe ry’agakiza kanjye, ikaba n’igihome kirekire kinkingira. Ni yo buhungiro bwanjye n’Umukiza wanjye; ni wowe unkiza urugomo.



^ (Zaburi 18:2) Yehova ni igitare cyanjye n’igihome cyanjye kandi ni we Mukiza wanjye. Imana yanjye ni igitare cyanjye; nzajya nyihungiraho. Ni ingabo inkingira n’ihembe ry’agakiza kanjye, ikaba n’igihome kirekire kinkingira.



^ (Yes 43:12) Yehova aravuga ati “ni jye ubwanjye wavuze, ndakiza kandi ntuma byumvikana, igihe nta mana y’inyamahanga yari muri mwe. Ni yo mpamvu muri abahamya banjye, nanjye nkaba Imana.








INDIRIMBO YA 8

Yehova ni ubuhungiro bwacu


(Zaburi ya 91)




	1. Yah buhungiro bwacu,

Ni we twiringira.

Ni we bwugamo bwacu;

Tugumane na we.

Kuko azaturengera,

Turindwa n’imbaraga ze.

Ni we gihome cyacu,

Kandi ni indahemuka.



	2. Ibihumbi nibigwa

Iruhande rwacu,

Abicisha bugufi

Nta cyo tuzikanga.

Ntituzagira ubwoba,

Nk’abahuye n’amakuba.

Turindwa na Yehova,

Tugume mu mababa ye.



	3. Tuzarindwa n’Imana

Mu rugendo rwacu,

Nta kizaduhutaza

Ngo duhungabane.

Nta cyo tuzatinya na mba;

Nta n’ahantu tuzatinya.

Yah buhungiro bwacu

Ukomeze kuturinda.











(Reba nanone Zab 97:10; 121:3, 5; Yes 52:12.)







^ (Zaburi 91:1-16) Umuntu wese utuye mu bwihisho bw’Isumbabyose, Azaba mu gicucu cy’Ishoborabyose.  2 Nzabwira Yehova nti “uri ubuhungiro bwanjye n’igihome cyanjye, Imana yanjye niringira.”  3 Kuko ari we uzagukiza akagukura mu mutego w’umutezi w’inyoni, Akagukiza icyorezo giteje akaga.  4 Azagukingira amababa ye kugira ngo hatagira ikikugeraho, Kandi uzahungira munsi y’amababa ye. Ukuri kwe kuzakubera ingabo nini n’igihome.  5 Ntuzatinya igiteye ubwoba nijoro, Cyangwa umwambi uguruka ku manywa,  6 Cyangwa icyorezo kigenda mu mwijima, Cyangwa kurimbura kuyogoza ku manywa y’ihangu.  7 Abantu igihumbi bazagwa iruhande rwawe, N’abantu ibihumbi icumi bagwe iburyo bwawe; Ariko wowe ntibizakugeraho.  8 Uzabirebesha amaso yawe gusa, Urebe ibihembo by’ababi.  9 Kuko wavuze uti “Yehova ni ubuhungiro bwanjye.” Isumbabyose ni yo wagize ubuturo bwawe. 10 Nta cyago kizakugwirira, Kandi nta cyorezo kizegera ihema ryawe. 11 Kuko izagutegekera abamarayika bayo, Kugira ngo bakurinde mu nzira zawe zose. 12 Bazagutwara mu maboko yabo, Kugira ngo udakubita ikirenge ku ibuye. 13 Uzakandagira umugunzu w’intare n’inzoka y’impoma; Uzanyukanyuka intare y’umugara ikiri nto n’ikiyoka. 14 Kubera ko yankunze, Nanjye nzamukiza. Nzamurinda kuko yamenye izina ryanjye. 15 Azanyambaza kandi nzamusubiza. Nzabana na we mu gihe cy’amakuba. Nzamutabara muhe icyubahiro. 16 Nzamuha kurama iminsi myinshi, Kandi nzamwereka agakiza kanjye.



^ (Zaburi 97:10) Mwa bakunda Yehova mwe, mwange ibibi; Arinda ubugingo bw’indahemuka ze; Arazikiza akazikura mu maboko y’ababi.



^ (Zaburi 121:3) Ntashobora kwemera ko ikirenge cyawe kinyerera. Ukurinda ntashobora guhunikira.



^ (Zaburi 121:5) Yehova ni we ukurinda. Yehova ni igicucu cyawe iburyo bwawe.



^ (Yes 52:12) Muzasohoka mudafite igihunga kandi ntimuzagenda nk’abahunze, kuko Yehova azabagenda imbere, Imana ya Isirayeli ikabashorera.








INDIRIMBO YA 9

Yehova ni Umwami wacu!


(Zaburi 97:1)




	1. Mwese musingize Yehova,

Gukiranuka kwe kwaratangajwe.

Tumuririmbire tunamusingize,

Dutangaze ibikorwa bye.

(INYIKIRIZO)

Isi ninezerwe, n’ijuru ryishime,

Yehova yabaye Umwami!

Isi ninezerwe, n’ijuru ryishime,

Yehova yabaye Umwami!





	2. Nimutangaze ikuzo rye,

Kuko azarokora ubwoko bwe.

Yehova Umwami nasingizwe cyane.

Tujye twunama imbere ye.

(INYIKIRIZO)

Isi ninezerwe, n’ijuru ryishime,

Yehova yabaye Umwami!

Isi ninezerwe, n’ijuru ryishime,

Yehova yabaye Umwami!





	3. Ubwami bwe burategeka,

Buyobowe n’Umwana we yimitse.

Imana z’iyi si zikorwe n’isoni.

Nihasingizwe Yah wenyine.

(INYIKIRIZO)

Isi ninezerwe, n’ijuru ryishime,

Yehova yabaye Umwami!

Isi ninezerwe, n’ijuru ryishime,

Yehova yabaye Umwami!













(Reba nanone 1 Ngoma 16:9; Zab 68:20; 97:6, 7.)







^ (Zaburi 97:1) Yehova yabaye umwami! Isi niyishime, Ibirwa byose binezerwe.



^ (1 Ngoma 16:9) Nimumuririmbire, mumucurangire; Mwite ku mirimo yose itangaje yakoze.



^ (Zaburi 68:20) Imana y’ukuri ni yo Mana idukiza, Kandi inzira ziva mu rupfu zifitwe na Yehova, Umwami w’Ikirenga.



^ (Zaburi 97:6, 7) Ijuru ryavuze ibyo gukiranuka kwe, N’abantu bo mu mahanga yose babona ikuzo rye.  7 Abasenga igishushanyo kibajwe bose bakorwe n’isoni, Ari bo biratana imana zitagira umumaro. Mwa mana mwese mwe, mwikubite imbere ye.








INDIRIMBO YA 10

Dusingize Yehova Imana yacu!


(Zaburi 145:12)




	1. Dushime Yehova Data!

Dutangaze izina rye!

Dutange umuburo we,

Umunsi we uri bugufi.

Yah yavuze ko ubu ari bwo

Umwana agomba kwima.

Dutangaze hose imigisha

Tuzahabwa na Yehova!

(INYIKIRIZO)

Dushime Yehova Data!

Dutangaze ko akomeye!





	2. Dushime Yehova Data!

Dusingize izina rye!

Tuvuge ikuzo rya Yah

N’umutima unezerewe.

Imana yacu irakomeye,

Nyamara ikatwitaho.

Data azi ibyo dukeneye,

Tumusabe azatwumva.

(INYIKIRIZO)

Dushime Yehova Data!

Dutangaze ko akomeye!













(Reba nanone Zab 89:27; 105:1; Yer 33:11.)







^ (Zaburi 145:12) Kugira ngo bamenyeshe abana b’abantu ibikorwa byawe bikomeye, N’ubwiza buhebuje bw’ubwami bwawe.



^ (Zaburi 89:27) Nanjye nzamugira nk’imfura yanjye, Asumbe abami bose bo ku isi.



^ (Zaburi 105:1) Mushimire Yehova, mwambaze izina rye; Mumenyeshe abantu bo mu mahanga imigenzereze ye.



^ (Yer 33:11) ijwi ryo kwishima n’ijwi ryo kunezerwa n’ijwi ry’umukwe n’ijwi ry’umugeni, ijwi ry’abavuga bati “nimusingize Yehova nyir’ingabo kuko Yehova ari mwiza; ineza ye yuje urukundo ihoraho iteka ryose!”’ “‘Bazazana ibitambo by’ishimwe mu nzu ya Yehova, nk’uko byahoze mbere, kuko nzagarura abajyanywe mu bunyage bo mu gihugu,’ ni ko Yehova avuga.”








INDIRIMBO YA 11

Ibyaremwe bisingiza Imana


(Zaburi ya 19)




	1. Ibyo waremye Mana ni byinshi,

Bivuga icyubahiro cyawe.

Bibikora nta jambo bivuze,

Bitangaza ubutumwa hose.

Bibikora nta jambo bivuze,

Bitangaza ubutumwa hose.



	2. Kugutinya bihuje n’ubwenge,

Biturinda gukora ibibi.

Bibiliya iratuyobora;

Ubutunzi burimo ni bwinshi.

Bibiliya iratuyobora;

Ubutunzi burimo ni bwinshi.



	3. Kukumenya ni byo biturinda

Maze twese tukabaho neza.

Nitwubahisha izina ryawe

Uzaduha imigisha myinshi.

Nitwubahisha izina ryawe

Uzaduha imigisha myinshi.











(Reba nanone Zab 12:6; 89:7; 144:3; Rom 1:20.)







^ (Zaburi 19:0-14) Ku mutware w’abaririmbyi. Indirimbo ya Dawidi. 19 Ijuru ritangaza ikuzo ry’Imana, N’isanzure rikavuga imirimo y’amaboko yayo.  2 Uko iminsi ikurikirana, buri munsi utuma ijwi ryabyo risohoka; Kandi uko amajoro akurikirana, buri joro rihishura ubumenyi.  3 Nta mvugo, nta magambo, Nta n’ijwi ryabyo ryumvikana.  4 Nyamara umugozi wabyo ugera wageze mu isi yose, N’amagambo yabyo agera ku mpera z’isi yose ituwe. Muri byo ni ho Imana yabambiye izuba ihema.  5 Rimeze nk’umukwe usohotse mu cyumba cye, Rimeze nk’umunyambaraga wishimira kwiruka mu nzira ye.  6 Rituruka ku mpera imwe y’ijuru, Rigasoreza urugendo rwaryo ku yindi mpera, Kandi nta kintu cyihisha ubushyuhe bwaryo.  7 Amategeko ya Yehova aratunganye, asubiza intege mu bugingo. Ibyo Yehova atwibutsa ni ibyo kwiringirwa, bituma utaraba inararibonye aba umunyabwenge.  8 Amabwiriza Yehova atanga aratunganye, ashimisha umutima. Amategeko ya Yehova ntiyanduye, ahumura amaso.  9 Gutinya Yehova biraboneye, bihoraho iteka. Amategeko ya Yehova ni ay’ukuri; yose yagaragaye ko akiranuka. 10 Ni ayo kwifuzwa kurusha zahabu, ndetse kurusha zahabu nyinshi itunganyijwe. Aryohereye kurusha ubuki, kurusha umushongi w’ubuki bwo mu binyagu. 11 Ni yo yaburiye umugaragu wawe; Kuyakurikiza bihesha ingororano ikomeye. 12 Ni nde ushobora kumenya amakosa ye? Umpanagureho ibyaha nakoze simbimenye,* 13 Kandi urinde umugaragu wawe ibikorwa byo kurengera. Ntiwemere ko bintegeka; Ni bwo nzaba umuntu utunganye, Kandi nzakomeza kuba umwere, ne kubarwaho ibyaha byinshi. 14 Yehova Gitare cyanjye n’Umucunguzi wanjye, Amagambo ava mu kanwa kanjye n’ibyo umutima wanjye utekereza bigushimishe.

Zb 19:12
 Cyangwa “ibyaha byanyihishe.”


^ (Zaburi 12:6) Amagambo ya Yehova ni amagambo atunganye; Atunganye nk’ifeza yatunganyirijwe mu ruganda ruyishongesha rwo mu butaka, ifeza yatunganyijwe incuro ndwi.



^ (Zaburi 89:7) Imana ikwiriye kubahwa mu nkoramutima z’abera; Irakomeye kandi iteye ubwoba kurusha abayikikije bose.



^ (Zaburi 144:3) Yehova, umuntu ni iki ku buryo wamumenya, N’umuntu buntu ni iki ku buryo wamwitaho?



^ (Rom 1:20) Imico yayo itaboneka, ari yo bubasha bwayo bw’iteka n’Ubumana bwayo, igaragara neza kuva isi yaremwa, kuko igaragarira mu byaremwe, ku buryo batagira icyo kwireguza.








INDIRIMBO YA 12

Yehova Mana ikomeye


(Kuva 34:6, 7)




	1. Mana Yehova, urakomeye,

Ukwiriye ikuzo, uranakiranuka.

Imico yawe irahebuje;

Uhoraho iteka.



	2. Mana ugira impuhwe nyinshi.

Utwitaho, ukumva amasengesho yacu.

Uratwigisha, ukadufasha,

Utwitaho iteka.



	3. Isi n’ijuru biguhimbaze.

Turishima iteka, iyo tugusingiza.

Mana Yehova, urakomeye.

Singizwa Mana yacu.











(Reba nanone Guteg 32:4; Imig 16:12; Mat 6:10; Ibyah 4:11)







^ (Kuva 34:6, 7) Yehova anyura imbere ye aravuga ati “Yehova, Yehova, Imana y’imbabazi n’impuhwe, itinda kurakara, ifite ineza nyinshi yuje urukundo n’ukuri, 7 igaragariza abantu ineza yuje urukundo kugeza ku bo mu bisekuru ibihumbi. Ni Imana ibabarira abantu amakosa, ibicumuro n’ibyaha, ariko ntibure guhana uwakoze icyaha, igahanira abana amakosa ya ba se ikageza ku buzukuru n’abuzukuruza.”



^ (Guteg 32:4) Icyo Gitare, umurimo wacyo uratunganye, Inzira zacyo zose zihuje n’ubutabera. Ni Imana yiringirwa kandi itarenganya; Irakiranuka kandi ntibera.



^ (Imig 16:12) Abami banga urunuka ibikorwa by’ubugome kuko intebe y’ubwami ikomezwa no gukiranuka.



^ (Mat 6:10) Ubwami bwawe nibuze. Ibyo ushaka bikorwe mu isi nk’uko bikorwa mu ijuru.



^ (Ibyah 4:11) “Yehova Mana yacu, birakwiriye ko ikuzo n’icyubahiro n’ububasha biba ibyawe, kuko ari wowe waremye ibintu byose, kandi icyatumye biremwa bikabaho ni uko wabishatse.”








INDIRIMBO YA 13

Kristo ni we cyitegererezo cyacu


(1 Petero 2:21)




	1. Shimira Yehova ku bw’urukundo rwe,

Kuko yatanze Umwana we Kristo.

Na we yaremeye abana n’abantu.

Yubahishije izina rya Se.



	2. Kristo yakundaga Ijambo ry’Imana.

Ni ryo ryatumye agira ubwenge.

Yumviye Yehova, aramukorera.

Yashimishaga Se muri byose.



	3. Twifuza kwigana Yesu muri byose,

Tukubahisha Umuremyi wacu.

Tujye tumwigana mu buzima bwacu,

Maze twemerwe n’Imana yacu.











(Reba nanone Yoh 8:29; Efe 5:2; Fili 2:5-7.)







^ (1 Pet 2:21) Koko rero, ibyo ni byo mwahamagariwe, kuko na Kristo yababajwe ku bwanyu, akabasigira icyitegererezo kugira ngo mugere ikirenge mu cye.



^ (Yoh 8:29) Uwantumye ari kumwe nanjye; ntiyantaye kuko buri gihe nkora ibimushimisha.”



^ (Efe 5:2) kandi mukomeze kugendera mu rukundo nk’uko Kristo na we yabakunze akabitangira, akaba ituro n’igitambo ku Mana, bifite impumuro nziza.



^ (Fili 2:5-7) Mukomeze kugira iyi mitekerereze Kristo Yesu na we yari afite: 6 nubwo yari ameze nk’Imana, ntiyatekereje ibyo kwigarurira ubutware, ni ukuvuga kureshya n’Imana. 7 Oya, ahubwo yiyambuye byose amera nk’umugaragu, maze amera nk’abantu.








INDIRIMBO YA 14

Dusingize Umwami mushya w’isi


(Zaburi 2:12)




	1. Abantu batabarika

Bateraniye hamwe.

Bakorakoranyijwe na Kristo

N’itorero rye.

Ubwami bwa Yah bwimitswe;

Buzategeka iyi isi.

Maze tubone ihumure,

N’ibyishimo bidashira.

(INYIKIRIZO)

Singiza Yehova; singiza na Kristo,

We mutware n’Umwami wacu.

Tuzamwumvira iteka ryose,

Tumusingize twese.





	2. Nidusingize Umwami wacu

Kristo wimitswe.

Uwo Mwami w’amahoro

Azadukiza rwose.

Tuzagira ibyishimo,

Ntituzagira ubwoba,

Kandi mu gihe cy’umuzuko

Tuzasabwa n’ibyishimo!

(INYIKIRIZO)

Singiza Yehova; singiza na Kristo,

We mutware n’Umwami wacu.

Tuzamwumvira iteka ryose,

Tumusingize twese.













(Reba nanone Zab 2:6; 45:1; Yes 9:6; Yoh 6:40)







^ (Zaburi 2:12) Nimusome uwo mwana kugira ngo Imana itarakara Mukarimbukira mu nzira, Kuko uburakari bwayo bukongezwa vuba. Hahirwa abayihungiraho bose.



^ (Zaburi 2:6) Ababwire ati “ni jye wiyimikiye umwami, Mwimikira kuri Siyoni umusozi wanjye wera.”



^ (Zaburi 45:1) Umutima wanjye wasabwe n’ibyishimo bitewe n’ikintu cyiza. Ndavuga nti “indirimbo yanjye nayihimbiye umwami.” Ururimi rwanjye rube nk’ikaramu y’umwandukuzi w’umuhanga.



^ (Yes 9:6) Dore umwana yatuvukiye, twahawe umwana w’umuhungu, kandi ubutware buzaba ku bitugu bye. Azitwa Umujyanama uhebuje, Imana ikomeye, Data uhoraho, Umwami w’amahoro.



^ (Yoh 6:40) Ibyo Data ashaka ni uko umuntu wese ubonye Umwana kandi akamwizera abona ubuzima bw’iteka, nanjye nkazamuzura ku munsi wa nyuma.”








INDIRIMBO YA 15

Nimusingize Umwana w’Imfura wa Yehova!


(Abaheburayo 1:6)




	1. Mwese musingize

Uwashyizweho na Yah.

Ayoboye Ubwami

Butanga imigisha.

Kuko akiranuka

Azarwanirira

Izina rya Yehova

N’ubutegetsi bwe.

(INYIKIRIZO)

Mwese musingize

Uwimitswe n’Imana.

Yashyizwe i Siyoni,

Ubu arategeka!





	2. Mwese musingize

Kristo wadupfiriye,

We watanze incungu

Kugira ngo tubeho.

Umugeni wa Kristo

Yambaye ibyera.

Ubukwe bwe na Kristo

Buzubahisha Yah.

(INYIKIRIZO)

Mwese musingize

Uwimitswe n’Imana.

Yashyizwe i Siyoni,

Ubu arategeka!













(Reba nanone Zab 2:6; 45:3, 4; Ibyah 19:8.)







^ (Heb 1:6) Ariko igihe izongera kuzana Umwana wayo w’imfura mu isi ituwe, izavuga iti “abamarayika b’Imana bose nibamuramye.”



^ (Zaburi 2:6) Ababwire ati “ni jye wiyimikiye umwami, Mwimikira kuri Siyoni umusozi wanjye wera.”



^ (Zaburi 45:3, 4) Kenyera inkota yawe ku itako wa munyambaraga we, Ukenyere icyubahiro cyawe n’ubwiza bwawe buhebuje.  4 Kenyera ubwiza bwawe buhebuje ukomeze uneshe; Urira ifarashi urwanirire ukuri no kwicisha bugufi no gukiranuka, Kandi ukuboko kwawe kw’iburyo kuzakwigisha gukora ibintu biteye ubwoba.



^ (Ibyah 19:8) Ni koko, yahawe kwambara imyenda myiza cyane irabagirana kandi itanduye, kuko imyenda myiza cyane igereranya ibikorwa bikiranuka by’abera.”








INDIRIMBO YA 16

Yehova yasutse umwuka ku Mwana we


(Ibyahishuwe 21:2)




	1. Yah yatoranyije Yesu

Ngo ategeke byose.

Ni Umwami ukiranuka,

Uzategeka iyi si.

(INYIKIRIZO)

Yehova yahisemo Yesu,

Amusukaho umwuka.

Twe tuzamubera abizerwa

Tube n’indahemuka.

Yehova yahisemo Yesu,

Amugabira Ubwami,

Kugira ngo aheshe ikuzo

Izina ryera rya Se.





	2. Abavandimwe ba Kristo,

Bavutse bundi bushya.

Bazategekana na Yesu

Isi ibe Paradizo.

(INYIKIRIZO)

Yehova yahisemo Yesu,

Amusukaho umwuka.

Twe tuzamubera abizerwa

Tube n’indahemuka.

Yehova yahisemo Yesu,

Amugabira Ubwami,

Kugira ngo aheshe ikuzo

Izina ryera rya Se.













(Reba nanone Imig 29:4; Yes 66:7, 8; Yoh 10:4; Ibyah 5:9, 10.)







^ (Ibyah 21:2) Nanone mbona umurwa wera, Yerusalemu nshya, umanuka uva mu ijuru ku Mana, uteguwe neza nk’uko umugeni arimbishirizwa umugabo we.



^ (Imig 29:4) Umwami utegekesha ubutabera atuma igihugu cye gikomera, ariko uwakira impongano aragisenya.



^ (Yes 66:7, 8) Siyoni yabyaye itararamukwa, ibyara umwana w’umuhungu itarajya ku gise. 8 Ni nde wigeze kumva ibintu nk’ibyo? Ni nde wigeze kubona ibintu nk’ibyo? Mbese igihugu cyagirwa ku gise kikavuka mu munsi umwe? Cyangwa ishyanga ryavukira icyarimwe? Nyamara Siyoni yo yagiye ku gise ibyara abana bayo.



^ (Yoh 10:4) Iyo amaze gusohora intama ze zose, azijya imbere zikamukurikira, kuko zizi ijwi rye.



^ (Ibyah 5:9, 10) Nuko baririmba indirimbo nshya bagira bati “ukwiriye gufata umuzingo no gufungura ibimenyetso biwufatanyije, kuko wishwe, ugacungurira Imana abantu bo mu miryango yose n’indimi zose n’amoko yose n’amahanga yose ubacunguje amaraso yawe, 10 ukabahindura abami n’abatambyi b’Imana yacu, kandi bazategeka isi.”








INDIRIMBO YA 17

Yesu yakundaga abantu


(Luka 5:13)




	1. Kristo Umwana w’Imana

Yarangwaga n’urukundo.

Yitaga ku bantu mu bikorwa bye.

Yakunze abantu bose.

Yitaga ku boroheje,

Agakiza n’abarwayi.

Yasohozaga inshingano ye

Akabikora yishimye.



	2. Twigana urugero rwe

Mu bikorwa byacu byose.

Dukunda abandi tukabitaho,

Tukabigisha kumvira.

Dufasha incuti zacu

Mu magambo n’ibikorwa.

Twite ku mfubyi n’abapfakazi,

Tunabikore twishimye.











(Reba nanone Yoh 18:37; Efe 3:19; Fili 2:7.)







^ (Luka 5:13) Nuko arambura ukuboko amukoraho, aramubwira ati “ndabishaka. Kira.” Ako kanya ibibembe bye bimushiraho.



^ (Yoh 18:37) Pilato aramubwira ati “erega noneho uri umwami?” Yesu aramusubiza ati “wowe ubwawe urabyivugiye ko ndi umwami. Iki ni cyo navukiye kandi ni cyo cyanzanye mu isi: ni ukugira ngo mpamye ukuri. Umuntu wese uri mu ruhande rw’ukuri yumva ijwi ryanjye.”



^ (Efe 3:19) no kumenya urukundo rwa Kristo ruruta kure cyane ubumenyi, kugira ngo mwuzuzwe kuzura kose Imana itanga.



^ (Fili 2:7) Oya, ahubwo yiyambuye byose amera nk’umugaragu, maze amera nk’abantu.








INDIRIMBO YA 18

Turagushimira ku bw’incungu


(Luka 22:20)




	1. Yehova ubu turi imbere yawe.

Urukundo wadukunze rurahebuje.

Watanze Umwana wawe ngo tubeho.

Nta cyaruta igitambo wadutangiye.

(INYIKIRIZO)

Yatanze ubuzima bwe.

Amena amaraso ye.

Mana tugushima

Tubikuye ku mutima.





	2. Yesu yaritanze araducungura.

Yaradukunze atanga ubuzima bwe.

Ni we waduhesheje ibyiringiro.

Twiringiye kuzabaho,

Hehe n’urupfu!

(INYIKIRIZO)

Yatanze ubuzima bwe.

Amena amaraso ye.

Mana tugushima

Tubikuye ku mutima.













(Reba nanone Heb 9:13, 14; 1 Pet 1:18, 19.)







^ (Luka 22:20) N’igikombe na cyo akigenza atyo bamaze gufata ifunguro rya nimugoroba, aravuga ati “iki gikombe kigereranya isezerano rishya rishingiye ku maraso yanjye agomba kumenwa ku bwanyu.



^ (Heb 9:13, 14) Niba amaraso y’ihene n’ay’ibimasa n’ivu ry’inyana byaminjagirwaga ku babaga banduye byarabezaga, ku buryo Imana ibona ko ari abantu batanduye, 14 mbese amaraso ya Kristo witanze akiha Imana atagira inenge binyuze ku mwuka w’iteka, ntazarushaho kweza imitimanama yacu ho imirimo ipfuye, kugira ngo tubone uko dukorera Imana nzima umurimo wera?



^ (1 Pet 1:18, 19) Muzi ko igihe mwacungurwaga mukavanwa mu myifatire yanyu itera imbuto mukomora ku migenzo mwasigiwe na ba sokuruza, mutacungujwe ibintu byangirika by’ifeza cyangwa zahabu. 19 Ahubwo mwacungujwe amaraso y’agaciro kenshi, nk’ay’umwana w’intama utagira inenge n’ikizinga, ni ukuvuga amaraso ya Kristo.








INDIRIMBO YA 19

Ifunguro ry’Umwami rya nimugoroba


(Matayo 26:26-30)




	1. Yehova, Data uhoraho,

Uyu munsi utwibutsa

Urukundo rukomeye wadukunze

N’indi mico yawe myiza.

Umwana wawe w’ikinege

Yatanze ubuzima bwe.

Amaraso ya Yesu yaramenetse

Bisohoza ubuhanuzi.



	2. Waducunguje amaraso

Y’agaciro kenshi cyane.

Uwo mwana wawe yaradupfiriye

Ngo tubone ubuzima.

Twizihiza uyu muhango

Kubera ko utwibutsa

Ukuntu igitambo cy’Umwana wawe

Cyatumye dukizwa urupfu.



	3. Twahuriye imbere yawe.

Twemeye ubutumire

Ngo tugusingize kuko udukunda,

Tunaguheshe ishema.

Tuje kugushimira cyane

Kuko watanze incungu.

Tugume mu nzira tweretswe na Kristo,

Maze tuzabeho iteka.











(Reba nanone Luka 22:14-20; 1 Kor 11:23-26.)







^ (Mat 26:26-30) Bakirya, Yesu afata umugati, amaze gushimira arawumanyagura, awuha abigishwa be arababwira ati “nimwakire murye. Uyu ugereranya umubiri wanjye.” 27 Nanone afata igikombe, amaze gushimira arakibahereza, maze arababwira ati “nimunyweho mwese, 28 kuko iki kigereranya ‘amaraso yanjye y’isezerano,’ agomba kumenwa ku bwa benshi kugira ngo bababarirwe ibyaha. 29 Ariko ndababwira ko guhera ubu ntazongera kunywa kuri divayi, kugeza ku munsi nzasangirira namwe divayi nshya mu bwami bwa Data.” 30 Hanyuma bamaze kuririmba indirimbo zo gusingiza Imana, barasohoka bajya ku musozi w’Imyelayo.



^ (Luka 22:14-20) Amaherezo, isaha igeze ajya ku meza ari kumwe n’intumwa ze. 15 Nuko arababwira ati “nifuje cyane gusangira namwe iyi pasika mbere y’uko mbabazwa. 16 Ndababwira ukuri ko ntazongera kuyirya kugeza aho izasohorera mu bwami bw’Imana.” 17 Hanyuma yakira igikombe, arashimira aravuga ati “nimwakire iki gikombe mugihererekanye. 18 Ndababwira ko guhera ubu ntazongera kunywa ku biva mu mizabibu, kugeza igihe ubwami bw’Imana buzazira.” 19 Afata n’umugati arashimira, arawumanyagura arawubaha, arababwira ati “uyu ugereranya umubiri wanjye ugomba gutangwa ku bwanyu. Mujye mukomeza gukora mutya munyibuka.” 20 N’igikombe na cyo akigenza atyo bamaze gufata ifunguro rya nimugoroba, aravuga ati “iki gikombe kigereranya isezerano rishya rishingiye ku maraso yanjye agomba kumenwa ku bwanyu.



^ (1 Kor 11:23-26) Icyo nahawe n’Umwami ni cyo nanjye nabahaye, ko mu ijoro Umwami Yesu yari butangwemo yafashe umugati, 24 nuko amaze gushimira arawumanyagura, aravuga ati “uyu ugereranya umubiri wanjye ugomba gutangwa ku bwanyu. Mujye mukomeza gukora mutya munyibuka.” 25 N’igikombe na cyo akigenza atyo, amaze gufata ifunguro rya nimugoroba, aravuga ati “iki gikombe kigereranya isezerano rishya rishingiye ku maraso yanjye. Mujye mukomeza gukora mutya munyibuka igihe cyose mukinyweraho.” 26 Igihe cyose murya uyu mugati kandi mukanywera kuri iki gikombe, muba mukomeza gutangaza urupfu rw’Umwami kugeza igihe azazira.








INDIRIMBO YA 20

Watanze Umwana wawe ukunda


(1 Yohana 4:9)




	1. Yehova dukunda,

Twari twarihebye,

Incungu iduha ibyiringiro.

Twaritanze twese

Ngo tugukorere.

Tubwira abandi

Ubutumwa bwiza.

(INYIKIRIZO)

Waraducunguye,

Tuzagusingiza,

Tunakuririmbire,

Kuko watanze incungu.





	2. Impuhwe ugira

Ntizirondoreka.

Yehova dukunda Izina ryawe.

Ikiruta byose,

Ni umwana wawe

Watanzwe ku bwacu

Ngo tubeho neza.

(INYIKIRIZO)

Waraducunguye,

Tuzagusingiza,

Tunakuririmbire,

Kuko watanze incungu.



(UMUSOZO)

Yehova dukunda turagushimira,

Kubera ko waduhaye Umwana wawe.













(Reba nanone Yoh 3:16; 15:13.)







^ (1 Yoh 4:9) Iki ni cyo cyagaragaje ko Imana idukunda: ni uko yohereje Umwana wayo w’ikinege mu isi, kugira ngo tubone ubuzima binyuze kuri we.



^ (Yoh 3:16) “Imana yakunze isi cyane ku buryo yatanze Umwana wayo w’ikinege, kugira ngo umwizera wese atarimbuka, ahubwo abone ubuzima bw’iteka.



^ (Yoh 15:13) Nta wufite urukundo ruruta uru: ko umuntu ahara ubugingo bwe ku bw’incuti ze.








INDIRIMBO YA 21

Komeza gushaka mbere na mbere Ubwami


(Matayo 6:33)




	1. Ikintu cy’ingenzi cyane

Kinezeza Yehova,

Ni Ubwami bwa Mesiya

Buzatunganya byose.

(INYIKIRIZO)

Banza ushake Ubwami,

Shaka gukiranuka.

Jya ukorera Yehova

Uri indahemuka.





	2. Ntitugatinye iby’ejo,

Iby’inzara n’inyota.

Imana izatwitaho

Nidushaka Ubwami.

(INYIKIRIZO)

Banza ushake Ubwami,

Shaka gukiranuka.

Jya ukorera Yehova

Uri indahemuka.





	3. Tangaza Ubwami bwa Yah;

Fasha abakwiriye

Ngo biringire Imana

N’ubutegetsi bwayo.

(INYIKIRIZO)

Banza ushake Ubwami,

Shaka gukiranuka.

Jya ukorera Yehova

Uri indahemuka.













(Reba nanone Zab 27:14; Mat 6:34; 10:11, 13; 1 Pet 1:21.)







^ (Mat 6:33) “Nuko rero mukomeze mushake mbere na mbere ubwami bw’Imana no gukiranuka kwayo. Ibyo bintu bindi byose muzabihabwa.



^ (Zaburi 27:14) Iringire Yehova; gira ubutwari kandi umutima wawe ukomere. Ni koko, iringire Yehova.



^ (Mat 6:34) Bityo rero, ntimugahangayikishwe n’iby’umunsi w’ejo, kuko umunsi w’ejo uzaba ufite imihangayiko yawo. Buri munsi uba ufite ibibi byawo bihagije.



^ (Mat 10:11) “Umugi wose cyangwa umudugudu mwinjiyemo, mujye mushaka uwo muri wo ukwiriye, kandi mugume iwe kugeza mugiye.



^ (Mat 10:13) Niba iyo nzu ikwiriye, igire amahoro muyifuriza, ariko niba idakwiriye, amahoro yanyu abagarukire.



^ (1 Pet 1:21) mwe mwizeye Imana binyuze kuri we, yo yamuzuye mu bapfuye maze ikamuha ikuzo, kugira ngo mwizere Imana kandi abe ari yo mwiringira.








INDIRIMBO YA 22

Ubwami burategeka​—Nibuze!


(Ibyahishuwe 11:15; 12:10)




	1. Mana kera wahozeho,

Uzanahoraho.

Wimitse Umwana wawe;

Umwishyiriraho.

Ubwami burategeka;

Kandi buzakwira isi.

(INYIKIRIZO)

Ubu habonetse

Agakiza n’ububasha.

Ubwami bwavutse.

Rwose “nibuze, nibuze.”





	2. Satani azarimbuka;

Bizadushimisha.

Iyi minsi y’imperuka,

Igiye kuvaho.

Ubwami burategeka;

Kandi buzakwira isi.

(INYIKIRIZO)

Ubu habonetse

Agakiza n’ububasha.

Ubwami bwavutse.

Rwose “nibuze, nibuze.”





	3. Bamarayika mwishime

Muririmbe cyane.

Ijuru nirinezerwe

Rikize Satani.

Ubwami burategeka;

Kandi buzakwira isi.

(INYIKIRIZO)

Ubu habonetse

Agakiza n’ububasha.

Ubwami bwavutse.

Rwose “nibuze, nibuze.”













(Reba no muri Dan 2:34, 35; 2 Kor 4:18.)







^ (Ibyah 11:15) Nuko umumarayika wa karindwi avuza impanda ye. Mu ijuru humvikana amajwi aranguruye agira ati “ubwami bw’isi bubaye ubwami bw’Umwami wacu n’ubwa Kristo we, kandi azaba umwami iteka ryose.”



^ (Ibyah 12:10) Numva ijwi riranguruye rivugira mu ijuru riti “Ubu noneho habonetse agakiza n’imbaraga n’ubwami bw’Imana yacu n’ubutware bwa Kristo wayo, kuko umurezi w’abavandimwe bacu, ubarega ku manywa na nijoro imbere y’Imana yacu, ajugunywe hasi.



^ (Dan 2:34, 35) Wakomeje kwitegereza kugeza aho ibuye ryaziye ritarimbuwe n’intoki z’umuntu, maze ryikubita ku birenge by’icyo gishushanyo by’icyuma kivanze n’ibumba, rirabimenagura. 35 Nuko icyuma n’ibumba n’umuringa n’ifeza na zahabu byose biramenagurika, bihinduka nk’umurama wo ku mbuga bahuriraho mu mpeshyi, maze umuyaga urabitumura ntibyongera kuboneka. Hanyuma rya buye ryikubise kuri icyo gishushanyo rihinduka umusozi munini, ukwira isi yose.



^ (2 Kor 4:18) ari na ko dukomeza guhanga amaso, atari ku bintu biboneka, ahubwo ku bitaboneka, kuko ibiboneka ari iby’akanya gato, naho ibitaboneka bikaba iby’iteka.








INDIRIMBO YA 23

Yehova yatangiye gutegeka


(Ibyahishuwe 11:15)




	1. Ubwami bwa Yehova

Buyobowe na Kristo.

Ubu ategeka i Siyoni.

Turangurure ijwi,

Dusingize Yehova.

Kristo yashyizwe

ku ntebe ye y’Ubwami.

(INYIKIRIZO)

Ni ‘ki Ubwami buzazana?

Gukiranuka n’ukuri.

Ni ‘ki se kindi buzazana?

Ni ubuzima bw’iteka.

Nimusingize Yehova

Kuko adahemuka.





	2. Kristo arategeka

Imperuka iraje,

Isi ya Satani izavaho.

Ubu turabwiriza,

Dushakisha abantu,

Abiyoroshya

bagasanga Yehova.

(INYIKIRIZO)

Ni ‘ki Ubwami buzazana?

Gukiranuka n’ukuri.

Ni ‘ki se kindi buzazana?

Ni ubuzima bw’iteka.

Nimusingize Yehova

Kuko adahemuka.





	3. Umwami utegeka

Tumwishimire rwose.

Yaje atumwe na Se Yehova.

Mujye mu rusengero

Mushimire Yehova.

Yesu azategeka ibintu byose.

(INYIKIRIZO)

Ni ‘ki Ubwami buzazana?

Gukiranuka n’ukuri.

Ni ‘ki se kindi buzazana?

Ni ubuzima bw’iteka.

Nimusingize Yehova

Kuko adahemuka.













(Reba nanone 2 Sam 7:22; Dan 2:44; Ibyah 7:15.)







^ (Ibyah 11:15) Nuko umumarayika wa karindwi avuza impanda ye. Mu ijuru humvikana amajwi aranguruye agira ati “ubwami bw’isi bubaye ubwami bw’Umwami wacu n’ubwa Kristo we, kandi azaba umwami iteka ryose.”



^ (2 Sam 7:22) Mwami w’Ikirenga Yehova, ni yo mpamvu ukomeye rwose, kuko nta wundi uhwanye nawe, kandi mu mana zose twumvise, nta yindi Mana ibaho itari wowe.



^ (Dan 2:44) “Ku ngoma z’abo bami, Imana yo mu ijuru izimika ubwami butazigera burimburwa, kandi ubwo bwami ntibuzazungurwa n’abandi bantu. Buzamenagura ubwo bwami bwose bubumareho kandi buzahoraho iteka ryose,



^ (Ibyah 7:15) Ni cyo gituma bari imbere y’intebe y’ubwami y’Imana, bakayikorera umurimo wera ku manywa na nijoro mu rusengero rwayo; Uwicaye ku ntebe y’ubwami azababambaho ihema rye.








INDIRIMBO YA 24

Tujye ku musozi wa Yehova


(Yesaya 2:2-4)




	1. Dore umusozi

Usumba indi yose.

Ni wo musozi wa Yah

Washyizwe hejuru.

Abantu baraza,

Bavuye kure cyane.

Bose barabwirana,

Bati “mwese muze.”

Igihe kiraje,

Umuto akaba ishyanga.

Uko twiyongera,

Yehova aratuyobora.

Abamuyoboka

Bariyongera cyane

Kandi bahigiye

Kutava aho ari.



	2. Yesu yategetse

Ko tujya kubwiriza,

Bose bakagezwaho

Ubutumwa bwiza.

Kristo ni Umwami,

Tujye ku ruhande rwe.

Twumve ijwi rya Yesu,

Tubone inzira.

Dushimishwa n’uko

Abumva biyongera cyane!

Twese tubafashe

Ngo na bo bamenye Yehova.

Niturangurure

Maze bose batwumve,

Baze ku musozi we,

Bahabe iteka.











(Reba nanone Zab 43:3; 99:9; Yes 60:22; Ibyak 16:5.)







^ (Yes 2:2-4) mu minsi ya nyuma, umusozi wubatsweho inzu ya Yehova uzakomerezwa hejuru y’impinga z’imisozi, ushyirwe hejuru usumbe udusozi, kandi amahanga yose azisukiranya awugana. 3 Abantu bo mu mahanga menshi bazahaguruka bavuge bati “nimuze tuzamuke tujye ku musozi wa Yehova, ku nzu y’Imana ya Yakobo; na yo izatwigisha inzira zayo tuzigenderemo.” Kuko amategeko azaturuka i Siyoni n’ijambo rya Yehova rigaturuka i Yerusalemu. 4 Azacira imanza mu mahanga kandi azasubiza ibintu mu buryo ku birebana n’abantu bo mu mahanga menshi. Inkota zabo bazazicuramo amasuka, amacumu yabo bayacuremo impabuzo. Nta gihugu kizabangurira ikindi inkota, kandi ntibazongera kwiga kurwana.



^ (Zaburi 43:3) Ohereza urumuri rwawe n’ukuri kwawe Kugira ngo binyobore, Binjyane ku musozi wawe wera no mu ihema ryawe rihebuje.



^ (Zaburi 99:9) Mukuze Yehova Imana yacu. Mwikubite imbere y’umusozi we wera, Kuko Yehova Imana yacu ari uwera.



^ (Yes 60:22) Uworoheje azagwira avemo igihumbi, n’umuto ahinduke ishyanga rikomeye. Jyewe Yehova nzabyihutisha mu gihe cyabyo.”



^ (Ibyak 16:5) Ibyo bituma rwose amatorero akomeza gushikama mu kwizera, kandi umubare wayo ukomeza kwiyongera uko bwije n’uko bukeye.








INDIRIMBO YA 25

Umutungo w’Imana


(1 Petero 2:9)




	1. Abo bana b’Imana

Ni icyaremwe gishya.

Yabakuye mu bantu,

Irabatoranya.

(INYIKIRIZO)

Ni aba Yehova,

Ni na we bitirirwa.

Baramusingiza,

Bagatangaza ikuzo rye.





	2. Ni ishyanga rye ryera.

Babwiriza ukuri.

Bavuye mu mwijima,

Bagera mu mucyo.

(INYIKIRIZO)

Ni aba Yehova,

Ni na we bitirirwa.

Baramusingiza,

Bagatangaza ikuzo rye.





	3. Barabwiriza cyane,

Bashaka intama ze.

Bumvira Yesu Kristo,

Umwana w’intama.

(INYIKIRIZO)

Ni aba Yehova,

Ni na we bitirirwa.

Baramusingiza,

Bagatangaza ikuzo rye.













(Reba nanone Yes 43:20b, 21; Mal 3:17; Kolo 1:13.)







^ (1 Pet 2:9) Ariko mwebwe muri “ubwoko bwatoranyijwe, abatambyi n’abami, ishyanga ryera, abantu Imana yatoranyije ngo babe umutungo wayo, kugira ngo mutangaze mu mahanga yose imico ihebuje” y’uwabahamagaye akabakura mu mwijima, akabageza mu mucyo utangaje.



^ (Yes 43:20, 21) Inyamaswa zo mu gasozi, ingunzu n’imbuni, zizansingiza, kuko nzaba natanze amazi mu butayu n’imigezi ahantu h’umutarwe, kugira ngo ubwoko bwanjye natoranyije bunywe, 21 ari bwo bwoko nihangiye kugira ngo bwamamaze ishimwe ryanjye.



^ (Mal 3:17) “Bazaba abanjye,” ni ko Yehova nyir’ingabo avuga, “kuri uwo munsi nzabagira umutungo wanjye wihariye. Nzabagirira impuhwe nk’uko umubyeyi azigirira umwana we umukorera.



^ (Kolo 1:13) Yaraducunguye adukura mu butware bw’umwijima maze atujyana mu bwami bw’Umwana we akunda,








INDIRIMBO YA 26

Ni jye mwabikoreye


(Matayo 25:34-40)




	1. Umwami afite n’izindi ntama ze

Zifasha abasutsweho umwuka.

Ibintu byose dukora tubafasha,

Yesu Kristo azabiduhembera.

(INYIKIRIZO)

“Mwarakoze kuko mwabitayeho.

Ibyo byose ni jye mwabikoreye.

Mwabakoreye ibikorwa byiza.

Burya ni jye mwabikoreraga.

Ibyo byose ni jye mwabikoreye.”





	2. “Mwamfashije nshonje, inyota yanyishe.

Nta kintu na kimwe nababuranye.”

Bamubaze bati “twabikoze ryari?”

Umwami azabasubiza ati

(INYIKIRIZO)

“Mwarakoze kuko mwabitayeho.

Ibyo byose ni jye mwabikoreye.

Mwabakoreye ibikorwa byiza.

Burya ni jye mwabikoreraga.

Ibyo byose ni jye mwabikoreye.”





	3. “Mwangaragarije ubudahemuka,

Mubwiriza mufatanyije na bo.”

Yesu azabwira izo ntama ati

“Muragwe isi n’ubuzima bwiza.”

(INYIKIRIZO)

“Mwarakoze kuko mwabitayeho.

Ibyo byose ni jye mwabikoreye.

Mwabakoreye ibikorwa byiza.

Burya ni jye mwabikoreraga.

Ibyo byose ni jye mwabikoreye.”













(Reba nanone Imig 19:17; Mat 10:40-42; 2 Tim 1:16, 17.)







^ (Mat 25:34-40) “Hanyuma umwami azabwira abari iburyo bwe ati ‘nimuze mwebwe abahawe umugisha na Data, muragwe ubwami bwabateguriwe kuva urufatiro rw’isi rwashyirwaho. 35 Kuko nari nshonje mukamfungurira, nagira inyota mukampa icyo kunywa. Nari umugenzi muranyakira, 36 nari nambaye ubusa muranyambika. Nararwaye murandwaza. Nari mu nzu y’imbohe muza kunsura.’ 37 Hanyuma abakiranutsi bazamusubiza bati ‘Mwami, twakubonye ryari ushonje turagufungurira, cyangwa ufite inyota tuguha icyo kunywa? 38 Twakubonye ryari uri umugenzi turakwakira, cyangwa wambaye ubusa turakwambika? 39 Twakubonye ryari urwaye cyangwa uri mu nzu y’imbohe tuza kugusura?’ 40 Umwami azabasubiza ati ‘igihe mwabikoreraga uworoheje wo muri aba bavandimwe banjye, ni jye mwabikoreye.’



^ (Imig 19:17) Ugiriye neza uworoheje aba agurije Yehova, kandi azamwitura iyo neza.



^ (Mat 10:40-42) “Ubakiriye aba anyakiriye nanjye, kandi unyakiriye aba yakiriye n’uwantumye. 41 Umuntu wakira umuhanuzi kubera ko ari umuhanuzi, azahabwa ingororano y’umuhanuzi, kandi umuntu wakira umukiranutsi kubera ko ari umukiranutsi, azahabwa ingororano y’umukiranutsi. 42 Umuntu wese uha umwe muri aba bato igikombe kimwe gusa cy’amazi afutse yo kunywa, ayamuhereye ko ari umwigishwa, ndababwira ukuri ko atazabura ingororano ye rwose.”



^ (2 Tim 1:16, 17) Umwami Imana agirire imbabazi abo mu rugo rwa Onesiforo, kuko yampumurije kenshi kandi ntaterwe isoni n’iminyururu yanjye. 17 Ahubwo ubwo yazaga i Roma, yanshatse ashyizeho umwete maze arambona.








INDIRIMBO YA 27

Guhishurwa kw’abana b’Imana


(Abaroma 8:19)




	1. Yehova azahishura

Abatoranyijwe,

Bategekane na Kristo

Mu Bwami bw’ijuru.

(INYIKIRIZO)

Bari hafi guhishurwa

Bimane na Kristo.

Bazarwana intambara,

Batsinde burundu.





	2. Vuba ‘ha abasigaye

Bazahamagarwa.

Umwami azabajyana

Bahabwe Ubwami.

(INYIKIRIZO)

Bari hafi guhishurwa

Bimane na Kristo.

Bazarwana intambara,

Batsinde burundu.





	3. Bazarwana intambara

Ya nyuma, batsinde.

Mu bukwe bwabo na Kristo

Bazishima cyane.

(INYIKIRIZO)

Bari hafi guhishurwa

Bimane na Kristo.

Bazarwana intambara,

Batsinde burundu.













(Reba nanone Dan 2:34, 35; 1 Kor 15:51, 52; 1 Tes 4:15-17.)







^ (Rom 8:19) kuko ibyaremwe bitegerezanyije amatsiko menshi guhishurwa kw’abana b’Imana.



^ (Dan 2:34, 35) Wakomeje kwitegereza kugeza aho ibuye ryaziye ritarimbuwe n’intoki z’umuntu, maze ryikubita ku birenge by’icyo gishushanyo by’icyuma kivanze n’ibumba, rirabimenagura. 35 Nuko icyuma n’ibumba n’umuringa n’ifeza na zahabu byose biramenagurika, bihinduka nk’umurama wo ku mbuga bahuriraho mu mpeshyi, maze umuyaga urabitumura ntibyongera kuboneka. Hanyuma rya buye ryikubise kuri icyo gishushanyo rihinduka umusozi munini, ukwira isi yose.



^ (1 Kor 15:51, 52) Dore ndababwira ibanga ryera: twese si ko tuzasinzirira mu rupfu, ahubwo tuzahindurwa 52 mu kanya gato nk’ako guhumbya, mu gihe cy’impanda ya nyuma. Kuko impanda izavuga maze abapfuye bakazurwa badashobora kubora, natwe tugahindurwa.



^ (1 Tes 4:15-17) Icyo tubabwira tubwirijwe n’ijambo rya Yehova, ni uko twebwe abazima bazaba bakiriho mu gihe cyo kuhaba k’Umwami, tutazabanziriza na gato abasinziriye mu rupfu, 16 kuko Umwami ubwe azamanuka avuye mu ijuru agatanga itegeko mu ijwi riranguruye no mu ijwi ry’umumarayika mukuru n’iry’impanda y’Imana, maze abapfuye bunze ubumwe na Kristo bakabanza kuzuka. 17 Hanyuma twebwe abazima bazaba bakiriho, tuzazamuranwa na bo mu bicu gusanganira Umwami mu kirere, bityo tuzabane n’Umwami iteka ryose.








INDIRIMBO YA 28

Tube incuti za Yehova


(Zaburi ya 15)




	1. Ni nde ncuti yawe,

Izaba iwawe?

Ni nde ukunda, wiringira,

Wakumenya neza?

Ni abashikama

Mu byo ubigisha.

Ni abantu b’indahemuka,

Bakunda ukuri.



	2. Ni nde ncuti yawe,

Yaba hafi yawe?

Ni nde ugushimisha cyane?

Uwo uzi ni nde?

Ni abakubaha

Bakanakumvira.

Ni abantu bizerwa bose,

Bavuga ukuri.



	3. Mana yacu reba

Mu mitima yacu,

Twunge ubumwe, dukundane.

Twumve utwiteho.

Turifuza rwose

Kuba hafi yawe.

Rwose nta ncuti ikuruta

Twakwishyikiraho.











(Reba nanone Zab 139:1; 1 Pet 5:6, 7.)







^ (Zaburi 15:0-5) Indirimbo ya Dawidi. 15 Yehova, ni nde uzakira mu ihema ryawe? Ni nde uzatura ku musozi wawe wera?  2 Ni ugendera mu nzira iboneye, agakora ibyo gukiranuka, Kandi akavuga ukuri mu mutima we.  3 Ntiyigeze asebanya akoresheje ururimi rwe. Ntiyigeze agirira mugenzi we nabi, Kandi ntiyigeze aharabika incuti ye magara.  4 Yanga umuntu wese ugawa, Ariko abatinya Yehova arabubaha. Icyo yarahiriye ntagihindura, naho cyamubera kibi.  5 Ntaguriza umuntu amafaranga ashaka inyungu, Ntiyakira impongano ngo arenganye utariho urubanza. Ukora ibyo ntazanyeganyezwa.



^ (Zaburi 139:1) Yehova, warangenzuye kandi uranzi.



^ (1 Pet 5:6, 7) Ku bw’ibyo rero, mwicishe bugufi muri munsi y’ukuboko gukomeye kw’Imana, kugira ngo izabashyire hejuru mu gihe gikwiriye; 7 muyikoreze imihangayiko yanyu yose kuko ibitaho.








INDIRIMBO YA 29

Tubeho duhuje n’izina ryacu


(Yesaya 43:10-12)




	1. Yehova Mana ushobora byose,

Urakiranuka bihebuje.

Uri isoko y’ukuri n’ubwenge,

Ni wowe Mwami usumba byose.

Twishimira cyane kugukorera;

Dutangaza iby’Ubwami bwawe.

(INYIKIRIZO)

Twishimira ko turi Abahamya.

Tubeho duhuje n’iryo zina!





	2. Gukora umurimo wawe wera

Bituma tubana mu mahoro.

Kwigisha ukuri kw’Ijambo ryawe

Biratunezeza bihebuje.

Data, twitirirwa izina ryawe;

Tuzatangaza ikuzo ryawe.

(INYIKIRIZO)

Twishimira ko turi Abahamya.

Tubeho duhuje n’iryo zina!













(Reba nanone Guteg 32:4; Zab 43:3; Dan 2:20, 21.)







^ (Yes 43:10-12) Yehova aravuga ati “muri abahamya banjye; ndetse muri umugaragu wanjye natoranyije kugira ngo mumenye, munyizere, kandi musobanukirwe ko mpora ndi wa wundi. Mbere yanjye nta yindi mana yigeze kubaho, kandi na nyuma yanjye nta yindi izigera ibaho. 11 Ni jye Yehova kandi nta wundi mukiza utari jye.” 12 Yehova aravuga ati “ni jye ubwanjye wavuze, ndakiza kandi ntuma byumvikana, igihe nta mana y’inyamahanga yari muri mwe. Ni yo mpamvu muri abahamya banjye, nanjye nkaba Imana.



^ (Guteg 32:4) Icyo Gitare, umurimo wacyo uratunganye, Inzira zacyo zose zihuje n’ubutabera. Ni Imana yiringirwa kandi itarenganya; Irakiranuka kandi ntibera.



^ (Zaburi 43:3) Ohereza urumuri rwawe n’ukuri kwawe Kugira ngo binyobore, Binjyane ku musozi wawe wera no mu ihema ryawe rihebuje.



^ (Dan 2:20, 21) Aravuga ati “izina ry’Imana nirisingizwe uhereye iteka ryose ukageza iteka ryose, kuko ubwenge n’ububasha ari ibyayo. 21 Ni yo ihindura ibihe n’ibihe byagenwe, igakuraho abami ikimika abandi, kandi ni yo iha abanyabwenge ubwenge, igaha ubumenyi abafite ubushishozi.








INDIRIMBO YA 30

Data, Mana yanjye, ncuti yanjye


(Abaheburayo 6:10)




	1. Kubaho biragoye.

Byuzuyemo imibabaro.

Ariko nibuka ko mfite agaciro.

(INYIKIRIZO)

Mana, ntukiranirwa,

Wibuka uko nagukunze.

Undi hafi iteka;

Yehova ndi kumwe nawe.

Yehova ni we Mana imfasha

kandi ikandinda.

Mana yanjye, ncuti yanjye, uri Data.





	2. Ngeze mu za bukuru.

Ngeze mu minsi y’amakuba.

Icyakora ndizera, sinziheba rwose.

(INYIKIRIZO)

Mana, ntukiranirwa,

Wibuka uko nagukunze.

Undi hafi iteka;

Yehova ndi kumwe nawe.

Yehova ni we Mana imfasha

kandi ikandinda.

Mana yanjye, ncuti yanjye, uri Data.













(Reba nanone Zab 71:17, 18.)







^ (Heb 6:10) Imana ntikiranirwa ngo yibagirwe imirimo yanyu n’urukundo mwagaragaje ko mukunze izina ryayo, kuko mwakoreraga abera kandi mukaba mugikomeza kubakorera.



^ (Zaburi 71:17, 18) Mana, wanyigishije uhereye mu buto bwanjye, Kandi kugeza ubu ndacyavuga imirimo yawe itangaje. 18 Mana, ntundeke ndetse n’igihe nzaba ngeze mu za bukuru, mfite imvi, Kugeza igihe nzabwirira ab’igihe kizaza iby’ukuboko kwawe, Nkabwira abazakurikiraho bose ibyo gukomera kwawe.








INDIRIMBO YA 31

Tugendane na Yehova


(Mika 6:8)




	1. Tugendane na Yehova

Turi indahemuka.

Dukomeze kuba abizerwa

Tubone imbaraga.

Tuyoborwe na Bibiliya

Tudatandukira.

Nidukomeza kumvira

Yah azatuyobora.



	2. Tugendane na Yehova,

Duhore tumwumvira.

Niduhura n’ibigeragezo

Azaduhumuriza.

Nitwita ku bishimwa byose

N’iby’ukuri byose,

Tukabitekerezaho,

Azajya adufasha.



	3. Tugendane na Yehova,

Ni we ncuti nyancuti.

Tumushimire impano zose

N’imigisha aduha.

Tuzagendana na Yehova

Duhore twishimye.

N’abandi bazibonera

Ko twamwiyeguriye.











(Reba nanone Intang 5:24; 6:9; Fili 4:8; 1 Tim 6:6-8.)







^ (Mika 6:8) Yewe muntu wakuwe mu mukungugu we, yakumenyesheje icyiza icyo ari cyo. Icyo Yehova agusaba ni iki? Si ugukurikiza ubutabera, ugakunda kugwa neza kandi ukagendana n’Imana yawe wiyoroshya?



^ (Intang 5:24) Kandi Henoki yagendanaga n’Imana y’ukuri. Nuko ntiyongera kuboneka, kuko Imana yamujyanye.



^ (Intang 6:9) Iyi ni inkuru ivuga iby’amateka ya Nowa. Nowa yari umukiranutsi. Yari indakemwa mu bantu bo mu gihe cye. Nowa yagendanaga n’Imana y’ukuri.



^ (Fili 4:8) Ahasigaye rero bavandimwe, iby’ukuri byose, ibikwiriye gufatanwa uburemere byose, ibikiranuka byose, ibiboneye byose, ibikwiriye gukundwa byose, ibivugwa neza byose, ingeso nziza zose n’ibishimwa byose, ibyo abe ari byo mukomeza gutekerezaho.



^ (1 Tim 6:6-8) Mu by’ukuri, kwiyegurira Imana birimo inyungu nyinshi, iyo bijyanye no kugira umutima unyuzwe. 7 Kuko nta cyo twazanye mu isi, kandi nta n’icyo dushobora kuyivanamo. 8 Nuko rero, niba dufite ibyokurya, imyambaro n’aho kuba, tuzanyurwa n’ibyo.








INDIRIMBO YA 32

Korera Yehova


(Kuva 32:26)




	1. Twari twaraheze mu rujijo

Twiga ibinyoma by’amadini.

Mbega ukuntu twishimye cyane

Tucyumva iby’Ubwami.

(INYIKIRIZO)

Korera Yehova; umwishimire.

Ntazakwibagirwa; gendana na we.

Bwiriza ukuri udacogora.

Ubwami bwa Yesu burategeka.





	2. Dukorera Yehova twishimye

Tukabwiriza abantu bose.

Tubafashe guhitamo neza

Bakorere Yehova.

(INYIKIRIZO)

Korera Yehova; umwishimire.

Ntazakwibagirwa; gendana na we.

Bwiriza ukuri udacogora.

Ubwami bwa Yesu burategeka.





	3. Twitinya ibitero by’Umwanzi.

Twiringire Umuremyi wacu.

Nubwo dufite abanzi benshi,

Ni we mbaraga zacu.

(INYIKIRIZO)

Korera Yehova; umwishimire.

Ntazakwibagirwa; gendana na we.

Bwiriza ukuri udacogora.

Ubwami bwa Yesu burategeka.













(Reba nanone Zab 94:14; Imig 3:5, 6; Heb 13:5.)







^ (Kuva 32:26) Nuko Mose ahagarara mu irembo ry’inkambi, aravuga ati “uri ku ruhande rwa Yehova wese nansange.” Nuko bene Lewi bose bateranira aho ari.



^ (Zaburi 94:14) Kuko Yehova atazareka ubwoko bwe, Kandi nta n’ubwo azatererana abo yagize umurage we.



^ (Imig 3:5, 6) Jya wiringira Yehova n’umutima wawe wose kandi ntukishingikirize ku buhanga bwawe. 6 Ujye umuzirikana mu nzira zawe zose, na we azagorora inzira zawe.



^ (Heb 13:5) Imibereho yanyu ntikarangwe no gukunda amafaranga, ahubwo mujye munyurwa n’ibyo mufite, kuko yavuze iti “sinzagusiga rwose kandi sinzagutererana.”








INDIRIMBO YA 33

Ikoreze Yehova umutwaro wawe


(Zaburi ya 55)




	1. Umva isengesho ryanjye.

Yehova, ntunyihishe.

Umva agahinda kanjye

Ungirire impuhwe.

(INYIKIRIZO)

Muhe umutwaro wawe;

Na we azagufasha rwose.

Yehova azakurinda,

Ntazagutererana.





	2. Iyo ngira amababa,

Mba ngurutse nkagenda,

Ngahunga abanzi banjye,

Nkikinga urugomo.

(INYIKIRIZO)

Muhe umutwaro wawe;

Na we azagufasha rwose.

Yehova azakurinda,

Ntazagutererana.





	3. Yehova umpumurize

Nibere mu mahoro.

Mfasha umutwaro wanjye

Kuko ugira neza.

(INYIKIRIZO)

Muhe umutwaro wawe;

Na we azagufasha rwose.

Yehova azakurinda,

Ntazagutererana.













(Reba nanone Zab 22:5; 31:1-24.)







^ (Zaburi 55:0-23) Ku mutware w’abaririmbyi baririmba hacurangwa inanga. Masikili. Zaburi ya Dawidi. 55 Mana, tegera ugutwi isengesho ryanjye; Ntiwirengagize ibyo ngusaba.  2 Ita ku byo ngusaba kandi unsubize. Mpora nteraganwa hirya no hino n’ibimpangayikisha, Kandi mpagaritse umutima  3 Bitewe n’ibyo umwanzi avuga, n’umuntu mubi umpoza ku nkeke. Bakomeza kundohaho amakuba, Kandi barandakarira bakanyanga cyane.  4 Umutima wanjye urababaye cyane, Ubwoba bwo gutinya urupfu bwarantashye.  5 Ubwoba no guhinda umushyitsi byanyinjiyemo, Kandi gutengurwa kurantwikiriye.  6 Mpora mvuga nti “iyaba nari mfite amababa nk’ay’inuma! Mba ngurutse nkajya kure ngaturayo.  7 Nagenda ngahungira kure, Nkaba nibereye mu butayu. Sela  8 Nakwihuta nkajya aho mpungira Umuyaga w’ishuheri n’umugaru.”  9 Yehova, batere urujijo kandi usobanye ururimi rwabo, Kuko nabonye urugomo n’intonganya mu mugi. 10 Ku manywa na nijoro bagenda hejuru y’inkuta zawo bawuzenguruka; Urimo ubugizi bwa nabi n’akaga. 11 Urimo ibyago; Gukandamiza n’uburiganya bihora ku karubanda. 12 Si umwanzi wantutse, Mba narabyihanganiye. Si umuntu unyanga urunuka wanyiraseho, Mba naramwihishe. 13 Ahubwo ni wowe, umuntu buntu twari duhwanye, Wari incuti yanjye magara kandi twari tuziranye, 14 Kuko twari dufitanye ubucuti bushimishije; Twajyanaga mu nzu y’Imana turi kumwe n’imbaga y’abantu. 15 Kurimbuka kubagwe gitumo! Bamanuke bajye mu mva ari bazima, Kuko aho babaga hose, ibibi byabaga bibarimo. 16 Jyeweho, nzahamagara Imana; Kandi Yehova ubwe azankiza. 17 Haba nimugoroba, mu gitondo no ku manywa mba mpangayitse mboroga, Kandi yumva ijwi ryanjye. 18 Azacungura ubugingo bwanjye abukize intambara y’abandwanya atume buba amahoro, Kuko banteye ari benshi. 19 Imana izumva ibasubize, Yo yicaye ku ntebe y’ubwami nk’uko byahoze na kera. Sela Bo batigeze bahinduka, Kandi ntibatinye Imana. 20 Yarambuye ukuboko arwanya abari babanye na we amahoro; Yishe isezerano rye. 21 Amagambo ava mu kanwa ke anyerera kurusha amavuta, Ariko umutima we uba witeguye kurwana. Amagambo ye yorohereye kurusha amavuta, Nyamara ameze nk’inkota zityaye. 22 Ikoreze Yehova umutwaro wawe, Na we azagushyigikira. Ntazigera yemera ko umukiranutsi anyeganyezwa. 23 Ariko wowe Mana, uzabamanura ubashyire mu rwobo hasi cyane. Naho abariho urubanza rw’amaraso kandi bariganya, bazapfa batagejeje no kuri kimwe cya kabiri cy’iminsi yabo. Ariko jyeweho, nzakwiringira.



^ (Zaburi 22:5) Baragutakiye maze bararokoka ntibagira icyo baba; Barakwiringiye ntibakorwa n’isoni.



^ (Zaburi 31:1-24) Yehova, ni wowe nahungiyeho, Singakorwe n’isoni. Unkize ku bwo gukiranuka kwawe.  2 Untege amatwi, Kandi ubanguke unkize. Umbere igihome cyubatse ku rutare; Umbere inzu y’igihome kugira ngo unkize,  3 Kuko uri igitare cyanjye n’igihome kinkingira. Uzanyereka inzira kandi unyobore ku bw’izina ryawe.  4 Uzankura mu rushundura banteze, Kuko ari wowe gihome cyanjye.  5 Mu maboko yawe ni ho nshyize umwuka wanjye. Yehova Mana ivugisha ukuri, warancunguye.  6 Nanga abasenga ibigirwamana bitagira umumaro; Ahubwo niringira Yehova.  7 Nzanezerwa nishimire ineza yawe yuje urukundo, Kubera ko wabonye akababaro kanjye, Ukamenya agahinda k’ubugingo bwanjye.  8 Ntiwampanye mu maboko y’umwanzi. Watumye ibirenge byanjye bihagarara ahantu hagari.  9 Yehova, ungirire neza kuko ndi mu kaga gakomeye. Ijisho ryanjye rinanijwe n’agahinda; ubugingo bwanjye n’inda yanjye na byo ni uko. 10 Ubuzima bwanjye burangiranye n’agahinda, N’imyaka yanjye irangiranye no gusuhuza umutima. Imbaraga zanjye zarayoyotse bitewe n’icyaha cyanjye, N’amagufwa yanjye yaranegekaye. 11 Nabaye igitutsi ku bandwanya bose, Ku baturanyi banjye bo birushaho. Kandi abo tuziranye mbatera ubwoba, Iyo bambonye hanze barampunga. 12 Naribagiranye nk’umuntu wapfuye batacyibuka mu mutima; Nahindutse nk’urwabya rumenetse. 13 Kuko numvise ibintu bibi bivugwa n’abantu benshi, Kandi ibitera ubwoba biri impande zose. Iyo bateraniye hamwe kugira ngo bandwanye, Baba bacura imigambi yo gukuraho ubugingo bwanjye. 14 Yehova, ni wowe niringira. Naravuze nti “uri Imana yanjye.” 15 Ubuzima bwanjye buri mu maboko yawe. Nkiza unkure mu maboko y’abanzi banjye n’abankurikirana. 16 Urabagiranishe mu maso hawe imbere y’umugaragu wawe. Unkize ku bw’ineza yawe yuje urukundo. 17 Yehova, singakorwe n’isoni kuko nagutakiye. Ababi abe ari bo bakorwa n’isoni; Bacecekere mu mva. 18 Iminwa ivuga ibinyoma irakaba ibiragi. Iyo minwa ivuga nabi umukiranutsi, ikavugana agasuzuguro no kwishyira hejuru nta rutangira. 19 Mbega ukuntu ineza wabikiye abagutinya ari nyinshi! Wayigaragarije abaguhungiraho, Uyigaragariza imbere y’abantu. 20 Uzabahisha aho uri, Ubarinde abantu birema agatsiko. Uzabahisha mu nzu yawe ubarinde indimi zitongana. 21 Yehova nasingizwe Kuko yangaragarije ineza yuje urukundo ihebuje igihe nari mu mugi ugoswe. 22 Igihe nari nahiye ubwoba naravuze nti “Nzatsembwaho mve imbere y’amaso yawe nta kabuza.” Ni ukuri, igihe nagutabazaga wumvise ijwi ryo kwinginga kwanjye. 23 Mukunde Yehova mwa ndahemuka ze mwese mwe. Yehova arinda abizerwa, Ariko umuntu wese wishyira hejuru azamuhana bikomeye. 24 Mwa bategereza Yehova mwese mwe, Mugire ubutwari kandi imitima yanyu ikomere.








INDIRIMBO YA 34

Tugendere mu nzira itunganye


(Zaburi ya 26)




	1. Mwami wanjye ncira urubanza,

Urebe ko nkora ibigushimisha.

Ungenzure, unangerageze

Kandi untunganye umpe umugisha.

(INYIKIRIZO)

Jye ubwanjye niyemeje rwose

Gukomeza kuba umukiranutsi.





	2. Sinicara mu banyabinyoma.

Nanga kugendana n’abanga ukuri.

Ntandukanya n’abo banyabyaha,

Bahora bashaka gukora ibibi.

(INYIKIRIZO)

Jye ubwanjye niyemeje rwose

Gukomeza kuba umukiranutsi.





	3. Nkunda cyane inzu utuyemo.

Ni wowe wenyine nsenga buri munsi,

Ngushimira ibyo wankoreye,

Kandi nzamamaza imirimo yawe.

(INYIKIRIZO)

Jye ubwanjye niyemeje rwose

Gukomeza kuba umukiranutsi.













(Reba nanone Zab 25:2.)







^ (Zaburi 26:0-12) Zaburi ya Dawidi. 26 Yehova, uncire urubanza, kuko nagendeye mu nzira itunganye, Niringiye Yehova kugira ngo ntanyeganyega.  2 Yehova, ngenzura kandi ungerageze; Utunganye impyiko zanjye n’umutima wanjye.  3 Kuko ineza yawe yuje urukundo iri imbere y’amaso yanjye, Kandi nagendeye mu kuri kwawe.  4 Sinicaranye n’abanyabinyoma, Kandi sinifatanya n’abahisha abo bari bo.  5 Nanze iteraniro ry’inkozi z’ibibi, Kandi sinicarana n’ababi.  6 Yehova, nzakaraba ibiganza byanjye ngaragaza ko ndi umwere, Kandi nzazenguruka igicaniro cyawe,  7 Kugira ngo ijwi ryo gushimira kwanjye ryumvikane cyane, Kandi namamaze imirimo yawe yose itangaje.  8 Yehova, nakunze inzu utuyemo N’ahantu ikuzo ryawe riba.  9 Nturimburane ubugingo bwanjye n’abanyabyaha, Kandi nturimburane ubuzima bwanjye n’abariho urubanza rw’amaraso, 10 Bafite ibiganza byuzuye ibikorwa bibi,* N’ukuboko kwabo kw’iburyo kuzuye impongano. 11 Jyeweho nzagendera mu nzira itunganye. Uncungure kandi ungirire neza. 12 Ikirenge cyanjye kizahagarara aharinganiye; Nzasingiriza Yehova mu iteraniro ry’abantu benshi.

Zb 26:10
 Mu giheburayo ni “ibikorwa by’ubwiyandarike.”


^ (Zaburi 25:2) Mana yanjye, ni wowe niringira; Singakorwe n’isoni. Abanzi banjye be kunyishima hejuru.








INDIRIMBO YA 35

‘Tumenye neza ibintu by’ingenzi kurusha ibindi’


(Abafilipi 1:10)




	1. Tugire ubushishozi cyane,

Tumenye iby’ukuri,

Tunamenye ibintu by’ingenzi;

Tumenye ibya ngombwa.

(INYIKIRIZO)

Dushimishe Yah Yehova

Twang’ ibibi.

Rwose tuzabona imigisha

Nitumenya

Iby’ingenzi tukabikora.





	2. Ese hari ikintu cy’ingenzi

Cyaruta kubwiriza,

Dushaka abifuza ukuri

Ngo bamenye Yehova?

(INYIKIRIZO)

Dushimishe Yah Yehova

Twang’ ibibi.

Rwose tuzabona imigisha

Nitumenya

Iby’ingenzi tukabikora.





	3. Twite ku bintu by’ingenzi cyane,

Tuzanyurwa by’ukuri.

Tuzagira amahoro menshi,

Tugire ibyishimo.

(INYIKIRIZO)

Dushimishe Yah Yehova

Twang’ ibibi.

Rwose tuzabona imigisha

Nitumenya

Iby’ingenzi tukabikora.













(Reba nanone Zab 97:10; Yoh 21:15-17; Fili 4:7.)







^ (Fili 1:10) mugashobora kumenya neza ibintu by’ingenzi kurusha ibindi, kugira ngo mutagira inenge kandi mutabera abandi igisitaza kugeza ku munsi wa Kristo,



^ (Zaburi 97:10) Mwa bakunda Yehova mwe, mwange ibibi; Arinda ubugingo bw’indahemuka ze; Arazikiza akazikura mu maboko y’ababi.



^ (Yoh 21:15-17) Bamaze kurya, Yesu abaza Simoni Petero ati “Simoni mwene Yohana, urankunda kurusha aya?” Aramubwira ati “yego Mwami, uzi ko ngukunda cyane.” Aramubwira ati “gaburira abana b’intama banjye.” 16 Yongera kumubaza ubwa kabiri ati “Simoni mwene Yohana, urankunda?” Aramubwira ati “yego Mwami, uzi ko ngukunda cyane.” Aramubwira ati “ragira abana b’intama banjye.” 17 Amubaza ubwa gatatu ati “Simoni mwene Yohana, urankunda cyane?” Petero arababara kubera ko yari amubajije ubwa gatatu ati “urankunda cyane?” Aramubwira ati “Mwami, umenya byose, kandi uzi ko ngukunda cyane.” Yesu aramubwira ati “gaburira abana b’intama banjye.



^ (Fili 4:7) kandi amahoro y’Imana asumba cyane ibitekerezo byose, azarinda imitima yanyu n’ubushobozi bwanyu bwo kwiyumvisha ibintu binyuze kuri Kristo Yesu.








INDIRIMBO YA 36

Rinda umutima wawe


(Imigani 4:23)




	1. Rinda umutima wawe;

Jya wanga icyaha.

Yah areba mu mutima,

Umuntu w’imbere.

Umutima urabeshya,

Wayobya umuntu.

Jya ukoresha ubwenge;

Gendana n’Imana.



	2. Ujye ushaka Imana

Uyisenga cyane.

Jya uyishimira kenshi;

Kuko ikwitaho.

Ujye wumvira Yehova

Wige Ijambo rye.

Ujye uba uwizerwa,

Unamushimishe.



	3. Rinda umutima wawe;

Gundira ukuri.

Reka Ijambo ry’Imana

Ribe ku mutima.

Urukundo rwa Yehova

Ruragukomeza.

Umusengane umwete,

Ube incuti ye.











(Reba nanone Zab 34:1; Fili 4:8; 1 Pet 3:4.)







^ (Imig 4:23) Rinda umutima wawe kurusha ibindi byose bikwiriye kurindwa, kuko ari wo amasoko y’ubuzima aturukamo.



^ (Zaburi 34:1) Nzasingiza Yehova igihe cyose; Akanwa kanjye kazahora kavuga ishimwe rye.



^ (Fili 4:8) Ahasigaye rero bavandimwe, iby’ukuri byose, ibikwiriye gufatanwa uburemere byose, ibikiranuka byose, ibiboneye byose, ibikwiriye gukundwa byose, ibivugwa neza byose, ingeso nziza zose n’ibishimwa byose, ibyo abe ari byo mukomeza gutekerezaho.



^ (1 Pet 3:4) ahubwo ube umuntu uhishwe mu mutima wambaye umwambaro utangirika, ni ukuvuga umwuka wo gutuza no kugwa neza, kuko ari wo ufite agaciro kenshi mu maso y’Imana.








INDIRIMBO YA 37

Korera Yehova utizigamye


(Matayo 22:37)




	1. Mana, Mutegetsi wacu,

Ndagukunda nkanakumvira.

Ni wowe niyeguriye;

Nzagukorera buri munsi.

Nzahora nkumvira iteka.

Nkunda ibyo utwibutsa.

(INYIKIRIZO)

Mana, birakwiriye ko

Nkwiyegurira ntizigamye.





	2. Yehova ibyo waremye

Biguhesha ikuzo byose.

Nanjye nzaba uwizerwa

Namamaze izina ryawe.

Nzakomeza kugukorera

Nkubere indahemuka.

(INYIKIRIZO)

Mana, birakwiriye ko

Nkwiyegurira ntizigamye.













(Reba nanone Guteg 6:15; Zab 40:8; 113:1-3; Umubw 5:4; Yoh 4:34.)







^ (Mat 22:37) Na we aramusubiza ati “‘ukundishe Yehova Imana yawe umutima wawe wose n’ubugingo bwawe bwose n’ubwenge bwawe bwose.’



^ (Guteg 6:15) (kuko Yehova Imana yawe uri hagati muri mwe ari Imana isaba ko umuntu ayiyegurira nta kindi ayibangikanyije na cyo,) kugira ngo utikongereza uburakari bwa Yehova Imana yawe, akakurimbura akagukura ku isi.



^ (Zaburi 40:8) Mana yanjye, nishimira gukora ibyo ushaka, Kandi amategeko yawe ari mu mutima wanjye.



^ (Zaburi 113:1-3) Nimusingize Yah! Mwa bagaragu ba Yehova mwe, nimumusingize; Nimusingize izina rya Yehova.  2 Izina rya Yehova nirisingizwe, Uhereye none kugeza iteka ryose.  3 Izina rya Yehova rikwiriye gusingizwa Uhereye aho izuba rirasira kugeza aho rirengera.



^ (Umubw 5:4) Nuhigira Imana umuhigo ntugatinde kuwuhigura, kuko nta wishimira abapfapfa. Ujye uhigura icyo wahize.



^ (Yoh 4:34) Yesu arababwira ati “ibyokurya byanjye ni ugukora ibyo uwantumye ashaka no kurangiza umurimo we.








INDIRIMBO YA 38

Imana izagukomeza


(1 Petero 5:10)




	1. Imana yatumye umenya ukuri,

Ikuvana mu mwijima mwinshi.

Yabonye cya cyifuzo wari ufite

Cyo kuyishaka utizigamye.

Wemeye ko uzayikorera;

Na yo izahora igufasha.

(INYIKIRIZO)

Ubu uri uwayo kuko yakuguze.

Izagukomeza maze ushikame.

Izajya ikuyobora inakurinde.

Izagukomeza maze ushikame.





	2. Umwana w’Imana yatanzwe ku bwawe,

Kuko ikwifuriza ibyiza.

Ko yemeye gutanga Umwana wayo,

Yabuzwa n’iki kugukomeza!

Izibuka ukwizera kwawe;

Ntizareka kukwitaho rwose.

(INYIKIRIZO)

Ubu uri uwayo kuko yakuguze.

Izagukomeza maze ushikame.

Izajya ikuyobora inakurinde.

Izagukomeza maze ushikame.













(Reba nanone Rom 8:32; 14:8, 9; Heb 6:10; 1 Pet 2:9.)







^ (1 Pet 5:10) Ariko nimumara kubabazwa akanya gato, Imana y’ubuntu bwose butagereranywa, yo yabahamagariye ikuzo ryayo ry’iteka mwunze ubumwe na Kristo, yo ubwayo izasoza imyitozo yanyu, itume mushikama kandi itume mukomera.



^ (Rom 8:32) Yo itaratwimye Umwana wayo ahubwo ikamutanga ku bwacu twese, kuki itazanaduhera hamwe na we ibindi bintu byose ibigiranye ineza?



^ (Rom 14:8, 9) kuko niba turiho, turiho ku bwa Yehova, kandi niba dupfa, dupfa ku bwa Yehova. Ku bw’ibyo rero, niba turiho cyangwa niba dupfa, turi aba Yehova. 9 Icyo ni cyo cyatumye Kristo apfa kandi akongera kuba muzima, kugira ngo abe Umwami w’abapfuye n’abazima.



^ (Heb 6:10) Imana ntikiranirwa ngo yibagirwe imirimo yanyu n’urukundo mwagaragaje ko mukunze izina ryayo, kuko mwakoreraga abera kandi mukaba mugikomeza kubakorera.



^ (1 Pet 2:9) Ariko mwebwe muri “ubwoko bwatoranyijwe, abatambyi n’abami, ishyanga ryera, abantu Imana yatoranyije ngo babe umutungo wayo, kugira ngo mutangaze mu mahanga yose imico ihebuje” y’uwabahamagaye akabakura mu mwijima, akabageza mu mucyo utangaje.








INDIRIMBO YA 39

Twiheshe izina ryiza ku Mana


(Umubwiriza 7:1)




	1. Igihe cyose tuzagandukira

Imana yacu kandi tuyumvire.

Tujye twihatira gukora ibyiza,

Tuzashimisha Yah Yehova.



	2. Gukundwa n’isi nta kintu bimaze

Kimwe no kuba ikirangirire.

Ibyo ni ubusa. Nituba ab’isi,

Ntituzemerwa na Yehova.



	3. Yehova Mana ntuzatwibagirwe,

Uzatwandike mu gitabo cyawe.

Tuzakwiringira tukuvuganire,

Uzakomeze kutwibuka.











(Reba nanone Intang 11:4; Imig 22:1; Mal 3:16; Ibyah 20:15.)







^ (Umubw 7:1) Izina ryiza riruta amavuta meza, kandi umunsi wo gupfa uruta umunsi wo kuvuka.



^ (Intang 11:4) Hanyuma baravuga bati “nimuze twiyubakire umugi, twubake n’umunara ugera ku ijuru, maze twiheshe izina rikomeye kugira ngo tudatatana tugakwira ku isi hose.”



^ (Imig 22:1) Ibyiza ni ukugira izina ryiza kuruta kugira ubutunzi bwinshi, kandi kwemerwa biruta ifeza na zahabu.



^ (Mal 3:16) Icyo gihe abatinya Yehova baraganiraga, buri wese aganira na mugenzi we, nuko Yehova abatega amatwi yumva ibyo bavuga. Nuko ategeka ko igitabo cy’urwibutso cyandikirwa imbere ye, kikandikwamo abatinya Yehova n’abatekereza ku izina rye.



^ (Ibyah 20:15) Kandi umuntu wese utari wanditswe mu gitabo cy’ubuzima, ajugunywa mu nyanja y’umuriro.








INDIRIMBO YA 40

Uri uwa nde?


(Abaroma 14:8)




	1. Uri uwa nde se?

Ni nde uzakorera?

Kuko imana wunamira

Ari na yo ukorera.

Uzakorera nde

Ngo umwiyegurire?

Nutegura umutima wawe

Uzahitamo neza.



	2. Uri uwa nde se?

Ni nde uzakorera?

Hari imana y’ikinyoma

Ndetse n’Imana y’ukuri.

Ese Kayisari

Ni we ushyigikiye,

Cyangwa Imana imwe y’ukuri

Ni yo uzakorera?



	3. Ese ndi uwa nde?

Ni Yehova nzumvira.

Nzamukorera ntizigamye;

Nzajya mwumvira iteka.

Yantanzeho byinshi;

Naramwiyeguriye.

Nzamukorera iteka ryose;

Nzahora musingiza.











(Reba nanone Yos 24:15; Zab 116:14, 18; 2 Tim 2:19.)







^ (Rom 14:8) kuko niba turiho, turiho ku bwa Yehova, kandi niba dupfa, dupfa ku bwa Yehova. Ku bw’ibyo rero, niba turiho cyangwa niba dupfa, turi aba Yehova.



^ (Yos 24:15) Niba mubona ko gukorera Yehova ari bibi, uyu munsi nimwihitiremo uwo muzakorera, zaba imana ba sokuruza bari hakurya ya rwa Ruzi bakoreraga, cyangwa imana z’Abamori bene igihugu mutuyemo. Ariko jye n’abo mu rugo rwanjye tuzakorera Yehova.”



^ (Zaburi 116:14) Nzahigurira Yehova imihigo yanjye; Ni koko, nzayihigurira imbere y’abantu be bose.



^ (Zaburi 116:18) Nzahigurira Yehova imihigo yanjye; Ni koko, nzayihigurira imbere y’abantu be bose,



^ (2 Tim 2:19) Nyamara urufatiro rukomeye rw’Imana ruracyahagaze, ruriho iki kimenyetso gifatanya cyanditseho ngo “Yehova azi abe,” kandi ngo “uwambaza izina rya Yehova nazibukire ibyo gukiranirwa.”








INDIRIMBO YA 41

Umva isengesho ryanjye


(Zaburi ya 54)




	1. Nyagasani Yehova nyumva.

Mana yanjye niyeguriye;

Ndakwinginze ntega amatwi.

(INYIKIRIZO)

Yehova Mana, rwose nyumva.





	2. Urakoze ku bw’uyu munsi,

Wowe nkesha ubu buzima.

Nishimira ko unyitaho.

(INYIKIRIZO)

Yehova Mana, rwose nyumva.





	3. Nzajya nkora ibyo ushaka.

Mwami mfasha nkore ibyiza.

Unkomeze, ne gucogora.

(INYIKIRIZO)

Yehova Mana, rwose nyumva.













(Reba nanone Kuva 22:27; Zab 106:4; Yak 5:11.)







^ (Zaburi 54:0-7) Ku mutware w’abaririmbyi baririmba hacurangwa inanga. Masikili. Zaburi ya Dawidi, igihe abantu b’i Zifu bajyaga kwa Sawuli bakamubwira bati “ese ugira ngo Dawidi ntiyihishe iwacu?” 54 Mana, nkiza ku bw’izina ryawe, Kandi umburanire ukoresheje ubushobozi bwawe.  2 Mana, umva isengesho ryanjye, Utegere ugutwi amagambo ava mu kanwa kanjye.  3 Kuko hari abanyamahanga bahagurukiye kundwanya, N’abanyagitugu bashaka ubugingo bwanjye. Ntibashyize Imana imbere yabo. Sela.  4 Dore Imana ni yo imfasha; Yehova ari kumwe n’abashyigikira ubugingo bwanjye.  5 Abanzi banjye azabitura ibibi. Koresha ukuri kwawe maze ubacecekeshe.  6 Nzagutambira igitambo mfite umutima ukunze. Yehova, nzasingiza izina ryawe kuko ari byo byiza.  7 Yankijije ibyago byose, Kandi nishimye hejuru y’abanzi banjye.



^ (Kuva 22:27) kuko ari wo wonyine yiyorosa. Ni wo akinga ku mubiri we. None se yaryama mu ki? Nantakira nzamwumva, kuko ngira imbabazi.



^ (Zaburi 106:4) Yehova, unyibuke kandi unyemere nk’uko wemera ubwoko bwawe; Unyiteho kandi unkize,



^ (Yak 5:11) Dore tuvuga ko abihanganye ari bo bahiriwe. Mwumvise ibyo kwihangana kwa Yobu kandi mwabonye ibyo Yehova yamukoreye hanyuma, mwibonera ko Yehova afite urukundo rurangwa n’ubwuzu akaba n’umunyambabazi.








INDIRIMBO YA 42

Isengesho ry’umugaragu w’Imana


(Abefeso 6:18)




	1. Mana yanjye wowe waturemye,

Izina ryawe rihabwe ikuzo,

Ibyo ushaka byose bibe.

Mana, Ubwami bwawe nibuze,

Nk’uko wabitegetse,

Tubone imigisha.



	2. Mana yacu turagushimira.

Imigisha tugukesha ni myinshi.

Ni wowe soko y’ubuzima;

Uduha ubwenge n’ubumenyi.

Turabigushimira,

Tukanagusingiza.



	3. Iyo turi mu bibazo byinshi,

Mana ni wowe uduhumuriza.

Data turagutakambiye

Duhe imbaraga twihangane,

Duhore tukumvira,

Maze tugushimishe.











(Reba nanone Zab 36:9; 50:14; Yoh 16:33; Yak 1:5.)







^ (Efe 6:18) ari na ko mu buryo bwose bwo gusenga no kwinginga mukomeza gusenga mu mwuka igihe cyose. Ku bw’ibyo kandi, mukomeze kuba maso mudacogora, kandi mwinginga musabira abera bose,



^ (Zaburi 36:9) Kuko aho uri ari ho hari isoko y’ubuzima; Urumuri ruguturukaho ni rwo rutuma tubona umucyo.



^ (Zaburi 50:14) Jya utambira Imana ishimwe, Kandi ujye uhigura imihigo wahigiye Isumbabyose.



^ (Yoh 16:33) Nababwiye ibyo kugira ngo mugire amahoro binyuze kuri jye. Mu isi mugira imibabaro, ariko nimukomere! Nanesheje isi.”



^ (Yak 1:5) Niba rero muri mwe hari ubuze ubwenge, nakomeze abusabe Imana kuko iha bose ititangiriye itama, itongeyeho incyuro; kandi azabuhabwa.








INDIRIMBO YA 43

Isengesho ryo gushimira


(Zaburi 95:2)




	1. Yehova Mana turagushimira,

Data, akira ishimwe ryacu.

Twifuza kugukorera iteka,

Tuzi neza yuko utwitaho.

Dukora ibyaha ntidutunganye,

Turakwinginze tubabarire.

Tugushimiye ko waducunguye,

Kuko uzi intege nke zacu.



	2. Turagushimira ko udukunda.

Kuba incuti zawe ni byiza.

Uzajye udufasha tukumenye.

Twifuza kuba indahemuka.

Twishimira imbaraga uduha,

Ngo tubashe kukuvuganira.

Twifuza kugukorera twishimye.

Tuzi ko wita ku boroheje.











(Reba nanone Zab 65:2, 4, 11; Fili 4:6.)







^ (Zaburi 95:2) Nimuze tujye imbere ye tumushimira; Nimuze tumuririmbire turangurura ijwi ryo kunesha.



^ (Zaburi 65:2) Wowe wumva amasengesho, abantu b’ingeri zose bazaza aho uri.



^ (Zaburi 65:4) Hahirwa uwo utoranya ukamwiyegereza Kugira ngo ature mu bikari byawe. Tuzahaga ibyiza byo mu nzu yawe, Ari rwo rusengero rwawe rwera.



^ (Zaburi 65:11) Wambitse umwaka ikamba ry’ineza yawe, Kandi inzira zawe zuzuye ibintu byiza.



^ (Fili 4:6) Ntihakagire ikintu icyo ari cyo cyose kibahangayikisha, ahubwo muri byose, binyuze ku masengesho no kwinginga no gushimira, mujye mureka ibyo musaba bimenywe n’Imana,








INDIRIMBO YA 44

Isengesho ry’uworoheje


(Zaburi 4:1)




	1. Mana ndakwinginze umva isengesho ryanjye.

Ndarushye, umutwaro wanjye urananiye,

Kuko nanijwe no guhora ntenguhwa kenshi.

Mana nyir’ihumure, ndakwinginze ntabara.

(INYIKIRIZO)

Yehova mpa kwihangana.

Unkomeze ne kwiheba.

Ndagusabye untabare.

Nsubizamo imbaraga.





	2. Mpumurizwa n’Ijambo ryawe, rirankomeza.

Simbasha kuvuga, reba mu mutima wanjye,

Umpe kugira ukwizera n’ibyiringiro

Kandi mfasha kumenya iby’urukundo rwawe.

(INYIKIRIZO)

Yehova mpa kwihangana.

Unkomeze ne kwiheba.

Ndagusabye untabare.

Nsubizamo imbaraga.













(Reba nanone Zab 42:6; 119:28; Rom 8:26; 2 Kor 4:16; 1 Yoh 3:20.)







^ (Zaburi 4:1) Mana yanjye ikiranuka, nimpamagara ujye unyitaba. Mu gihe cy’umubabaro uzampagarike ahantu hagari. Ungirire neza kandi wumve isengesho ryanjye.



^ (Zaburi 42:6) Mana yanjye, ubugingo bwanjye burihebye. Ni yo mpamvu nkwibuka, Ndi mu gihugu cya Yorodani no mu mpinga za Herumoni, Nkakwibuka ndi kuri wa musozi muto.



^ (Zaburi 119:28) Ubugingo bwanjye bwabuze ibitotsi bitewe n’agahinda. Umpagurutse nk’uko ijambo ryawe riri.



^ (Rom 8:26) Mu buryo nk’ubwo, umwuka na wo udufasha mu ntege nke zacu, kuko aho ikibazo kiri, ari uko icyo twagombye gusaba mu isengesho mu gihe tugomba gusenga tuba tutakizi. Ariko umwuka ubwawo winginga ku bwacu, uniha iminiho itavuzwe.



^ (2 Kor 4:16) Ku bw’ibyo rero, ntiducogora. Ahubwo nubwo umuntu wacu w’inyuma agenda azahara, nta gushidikanya ko umuntu wacu w’imbere agenda ahindurwa mushya uko bwije n’uko bukeye.



^ (1 Yoh 3:20) ku birebana n’ikintu cyose imitima yacu ishobora kuduciraho urubanza, kuko Imana iruta imitima yacu kandi izi byose.








INDIRIMBO YA 45

Ibyo umutima wanjye utekereza


(Zaburi 19:14)




	1. Ibyo mu mutima wanjye,

Ibyo mpora ntekereza,

Mwami nibigushimishe,

Njye nguma mu nzira yawe.

Nintagoheka nijoro,

Hari ibindemereye,

Nzajya nibwira ibyawe,

Bihora bikiranuka.



	2. Ibintu by’ukuri byose

Ibikorwa byiza byose,

N’ibivugwa neza byose,

Ni byo bimpa amahoro.

Nkunda ibyo utwigisha,

Mbiha agaciro kenshi.

Nzajya mbitekerezaho,

Mbihorane ku mutima.











(Reba nanone Zab 49:3; 63:6; 139:17, 23; Fili 4:7, 8; 1 Tim 4:15.)







^ (Zaburi 19:14) Yehova Gitare cyanjye n’Umucunguzi wanjye, Amagambo ava mu kanwa kanjye n’ibyo umutima wanjye utekereza bigushimishe.



^ (Zaburi 49:3) Akanwa kanjye karavuga amagambo y’ubwenge, Kandi ibyo umutima wanjye utekereza ni ibintu by’ubuhanga.



^ (Zaburi 63:6) Nakwibukaga ndi ku buriri bwanjye, Nkagutekerezaho mu bicuku bya nijoro,



^ (Zaburi 139:17) Mbega ukuntu ibitekerezo byawe ari iby’agaciro kenshi kuri jye! Mana, mbega ukuntu igiteranyo cyabyo ari kinini cyane!



^ (Zaburi 139:23) Mana, ngenzura umenye umutima wanjye. Nsuzuma umenye ibitekerezo bimpagarika umutima,



^ (Fili 4:7, 8) kandi amahoro y’Imana asumba cyane ibitekerezo byose, azarinda imitima yanyu n’ubushobozi bwanyu bwo kwiyumvisha ibintu binyuze kuri Kristo Yesu. 8 Ahasigaye rero bavandimwe, iby’ukuri byose, ibikwiriye gufatanwa uburemere byose, ibikiranuka byose, ibiboneye byose, ibikwiriye gukundwa byose, ibivugwa neza byose, ingeso nziza zose n’ibishimwa byose, ibyo abe ari byo mukomeza gutekerezaho.



^ (1 Tim 4:15) Ibyo ujye ubitekerezaho, abe ari byo uhugiramo kugira ngo amajyambere yawe agaragarire bose.








INDIRIMBO YA 46

Warakoze Yehova


(1 Abatesalonike 5:18)




	1. Warakoze Yehova Mana yacu,

Umurikira inzira zacu.

Warakoze kumva amasengesho

Tugusenga tukwisanzuyeho.



	2. Warakoze kuduha Yesu Kristo

Waducunguye akadukiza.

Warakoze kuba utuyobora,

Tugakora ibigushimisha.



	3. Warakoze kuduha umurimo

Wo kwamamaza izina ryawe.

Tugushimiye imigisha myinshi

Tuzazanirwa n’Ubwami bwawe.











(Reba nanone Zab 50:14; 95:2; 147:7; Kolo 3:15.)







^ (1 Tes 5:18) Mujye mushimira ku bw’ibintu byose, kuko ibyo ari byo Imana ibashakaho muri Kristo Yesu.



^ (Zaburi 50:14) Jya utambira Imana ishimwe, Kandi ujye uhigura imihigo wahigiye Isumbabyose.



^ (Zaburi 95:2) Nimuze tujye imbere ye tumushimira; Nimuze tumuririmbire turangurura ijwi ryo kunesha.



^ (Zaburi 147:7) Nimuririmbire Yehova indirimbo zo kumushimira; Muririmbire Imana yacu mucuranga inanga.



^ (Kolo 3:15) Nanone, mujye mureka amahoro ya Kristo ayobore imitima yanyu, kuko ari yo mwahamagariwe rwose mu mubiri umwe. Mujye muba abantu bashimira.








INDIRIMBO YA 47

Dusenge Yehova buri munsi


(1 Abatesalonike 5:17)




	1. Dusenge Yehova aratwumva

Kuko twitirirwa izina rye.

Tumwugururire umutima,

Tujye tumwishingikirizaho.

Dusenge buri munsi.



	2. Dusenge Yehova dushimira.

Tujye tumusaba imbabazi.

Tujye tumwaturira ibyaha,

Azi ko tugira intege nke.

Dusenge buri munsi.



	3. Dusenge Yehova mu makuba,

Ni umubyeyi utuba hafi.

Tujye tumusaba adufashe.

Tujye duhora tumwiringira.

Dusenge buri munsi.











(Reba nanone Zab 65:5; Mat 6:9-13; 26:41; Luka 18:1.)







^ (1 Tes 5:17) Musenge ubudacogora.



^ (Zaburi 65:5) Uzadusubirisha ibintu biteye ubwoba wakoranye gukiranuka, Mana y’agakiza kacu, Ni wowe Byiringiro by’abo ku ngabano z’isi bose n’abari kure mu nyanja.



^ (Mat 6:9-13) “Ku bw’ibyo rero, mujye musenga mutya muti “‘Data uri mu ijuru, izina ryawe niryezwe. 10 Ubwami bwawe nibuze. Ibyo ushaka bikorwe mu isi nk’uko bikorwa mu ijuru. 11 Uyu munsi uduhe ibyokurya by’uyu munsi; 12 kandi utubabarire imyenda yacu, nk’uko natwe tubabarira abaturimo imyenda. 13 Ntudutererane mu bitwoshya, ahubwo udukize umubi.’



^ (Mat 26:41) Mukomeze kuba maso kandi musenge ubudacogora, kugira ngo mutajya mu moshya. Umutima urabishaka, ariko umubiri ufite intege nke.”



^ (Luka 18:1) Hanyuma abacira umugani agira ngo abumvishe ko ari ngombwa gusenga buri gihe kandi ntibacogore,








INDIRIMBO YA 48

Tugendane na Yehova buri munsi


(Mika 6:8)




	1. Tugendane na Yehova,

Twicishije bugufi cyane.

Atugirira ubuntu

Twebwe twese abamwumvira.

Yehova aba yifuza

Ko twagendana na we.

Bityo tumwiyegurire

Kandi tugendane na we.



	2. Satani araturwanya

Muri iyi minsi ya nyuma.

Duhura n’ibitotezo

Byadutandukanya n’Imana.

Twe tuzarindwa n’Imana.

Twifuza kuyegera

Ngo tujye tuyikorera,

Kandi tuyikunde cyane.



	3. Yehova aradufasha

Binyuze ku mwuka we wera.

Akoresha n’itorero,

Yumva n’amasengesho yacu.

Tujye tugendana na we,

Tunakore ibyiza.

Tuzaba indahemuka,

Kandi twicishe bugufi.











(Reba nanone Intang 5:24; 6:9; 1 Abami 2:3, 4.)







^ (Mika 6:8) Yewe muntu wakuwe mu mukungugu we, yakumenyesheje icyiza icyo ari cyo. Icyo Yehova agusaba ni iki? Si ugukurikiza ubutabera, ugakunda kugwa neza kandi ukagendana n’Imana yawe wiyoroshya?



^ (Intang 5:24) Kandi Henoki yagendanaga n’Imana y’ukuri. Nuko ntiyongera kuboneka, kuko Imana yamujyanye.



^ (Intang 6:9) Iyi ni inkuru ivuga iby’amateka ya Nowa. Nowa yari umukiranutsi. Yari indakemwa mu bantu bo mu gihe cye. Nowa yagendanaga n’Imana y’ukuri.



^ (1 Abami 2:3, 4) Uzumvire Yehova Imana yawe, ugendere mu nzira ze, witondere amabwiriza, amategeko n’amateka ye n’ibyo akwibutsa nk’uko byanditswe mu mategeko ya Mose, kugira ngo ujye ugira amakenga mu byo ukora byose n’aho ujya hose, 4 maze Yehova asohoze amagambo yamvuzeho agira ati ‘abana bawe nibitondera inzira zabo bakagendera imbere yanjye mu kuri n’umutima wabo wose n’ubugingo bwabo bwose, ntuzabura uwo mu rubyaro rwawe wicara ku ntebe y’ubwami ya Isirayeli.’








INDIRIMBO YA 49

Dushimishe umutima wa Yehova


(Imigani 27:11)




	1. Yehova tuzakumvira

Dukore ibyo ushaka,

Bityo umutima wawe

Tuwushimishe iteka.



	2. Umugaragu wizerwa

Avuga ikuzo ryawe.

Atugaburira neza,

Maze akadukomeza.



	3. Uduhe umwuka wawe

Dukomeze gushikama,

Bityo umutima wawe

Tuwushimishe iteka.











(Reba nanone Mat 24:45-47; Luka 11:13; 22:42.)







^ (Imig 27:11) Mwana wanjye, gira ubwenge kandi ushimishe umutima wanjye, kugira ngo mbashe gusubiza untuka.



^ (Mat 24:45-47) “Mu by’ukuri se, ni nde mugaragu wizerwa kandi w’umunyabwenge, shebuja yashinze abandi bagaragu be ngo ajye abaha ibyokurya mu gihe gikwiriye? 46 Uwo mugaragu arahirwa shebuja naza agasanga abigenza atyo! 47 Ndababwira ukuri ko azamushinga ibyo atunze byose.



^ (Luka 11:13) None se niba muzi guha abana banyu impano nziza kandi muri babi, So wo mu ijuru we ntazarushaho guha umwuka wera abawumusaba?”



^ (Luka 22:42) agira ati “Data, niba ubishaka, undenze iki gikombe. Ariko ntibibe uko nshaka, ahubwo bibe uko ushaka.”








INDIRIMBO YA 50

Isengesho ryanjye ryo kwiyegurira Imana


(Matayo 22:37)




	1. Yehova ndagukunda,

Nkunda ukuri kwawe.

Nzajya nkuririmbira

Iteka ryose Mwami.



	2. Yehova ndakwinginze

Emera ngukorere.

Nguhaye byose Mana,

Nta cyo nakwima Mwami.



	3. Yehova nyemerera

Njye ngukorera rwose.

Nifuza buri gihe

Kugushimisha Mwami.











(Reba nanone Zab 40:8; Yoh 8:29; 2 Kor 10:5.)







^ (Mat 22:37) Na we aramusubiza ati “‘ukundishe Yehova Imana yawe umutima wawe wose n’ubugingo bwawe bwose n’ubwenge bwawe bwose.’



^ (Zaburi 40:8) Mana yanjye, nishimira gukora ibyo ushaka, Kandi amategeko yawe ari mu mutima wanjye.



^ (Yoh 8:29) Uwantumye ari kumwe nanjye; ntiyantaye kuko buri gihe nkora ibimushimisha.”



^ (2 Kor 10:5) Dusenya imitekerereze ikocamye n’ibintu byose byishyirira hejuru kurwanya ubumenyi buva ku Mana, kandi dufata mpiri ibitekerezo byose tugatuma byumvira Kristo.








INDIRIMBO YA 51

Twiyeguriye Imana!


(Matayo 16:24)




	1. Yehova yatuyoboye kuri Kristo

Ngo tumubere abigishwa.

Umucyo wa Yehova

Waratumurikiye

Tugira ukwizera,

Turamwiyegurira.

(INYIKIRIZO)

Twiyeguriye Yehova tubikunze.

We na Kristo turabishimira.





	2. Twasenze Yehova tumusezeranya

Ko tuzamwumvira iteka.

Duterwa ibyishimo

No kuba twitirirwa

Izina rya Yehova,

Turitangaza hose.

(INYIKIRIZO)

Twiyeguriye Yehova tubikunze.

We na Kristo turabishimira.













(Reba nanone Zab 43:3; 107:22; Yoh 6:44.)







^ (Mat 16:24) Hanyuma Yesu abwira abigishwa be ati “umuntu nashaka kunkurikira yiyange, afate igiti cye cy’umubabaro maze akomeze ankurikire.



^ (Zaburi 43:3) Ohereza urumuri rwawe n’ukuri kwawe Kugira ngo binyobore, Binjyane ku musozi wawe wera no mu ihema ryawe rihebuje.



^ (Zaburi 107:22) Nibamutambire ibitambo by’ishimwe, Kandi bamamaze imirimo ye barangurura ijwi ry’ibyishimo.



^ (Yoh 6:44) Nta muntu ushobora kuza aho ndi, keretse arehejwe na Data wantumye, nanjye nkazamuzura ku munsi wa nyuma.








INDIRIMBO YA 52

Kwitanga kwa gikristo


(Abaheburayo 10:7, 9)




	1. Yehova ni we waremye

Isanzure ryose,

Iyi si n’ijuru byose,

Ni ibikorwa bye.

Yaduhaye ubuzima,

Tugomba kumenya

Ko akwiriye gusingizwa

No gusengwa wenyine.



	2. Na Yesu yabatirijwe

Muri Yorodani

Asezeranya Yehova

Kuzamukorera.

Amaze kuva mu mazi

Yasutsweh’ umwuka,

Yiyemeza amaramaje

Gukorera Yehova.



	3. Dore turaje Yehova,

Ngo tugusingize.

Twiyange maze tuguhe

Ubuzima bwacu.

Watanze Umwana wawe

Ngo atwitangire.

Twapfa twabaho, Mana yacu,

Twarakwiyeguriye.











(Reba nanone Mat 16:24; Mar 8:34; Luka 9:23.)







^ (Heb 10:7) Nuko ndavuga nti ‘dore ndaje (ni ko byanditswe kuri jye mu muzingo w’igitabo), nzanywe no gukora ibyo ushaka, Mana.’”



^ (Heb 10:9) nyuma yaho yaravuze ati “dore nzanywe no gukora ibyo ushaka.” Akuraho ibya mbere kugira ngo ashyireho ibya kabiri.



^ (Mat 16:24) Hanyuma Yesu abwira abigishwa be ati “umuntu nashaka kunkurikira yiyange, afate igiti cye cy’umubabaro maze akomeze ankurikire.



^ (Mar 8:34) Nuko ahamagara abantu hamwe n’abigishwa be, arababwira ati “umuntu nashaka kunkurikira yiyange, afate igiti cye cy’umubabaro akomeze ankurikire,



^ (Luka 9:23) Hanyuma bose arababwira ati “umuntu nashaka kunkurikira yiyange, maze uko bwije n’uko bukeye, afate igiti cye cy’umubabaro, akomeze ankurikire.








INDIRIMBO YA 53

Kwitegura umurimo wo kubwiriza


(Yeremiya 1:17)




	1. Bwakeye.

Twiteguye,

Tugiye kubwiriza.

Harasa nabi,

Imvura ni yose.

Uwakwigumira mu rugo

Aryamye.

(INYIKIRIZO)

Icyizere no kwitegura,

Ndetse no gusenga

Biduha imbaraga zose

Dukeneye.

Tujyana n’abamarayika,

Batumwe na Yesu

Kandi hari n’abavandimwe

Dufatanya.





	2. Turangwe

N’ibyishimo

Twirinde gucogora.

Yehova yita

Ku mihati yacu

No ku rukundo tumukunda

Rwimbitse.

(INYIKIRIZO)

Icyizere no kwitegura,

Ndetse no gusenga

Biduha imbaraga zose

Dukeneye.

Tujyana n’abamarayika,

Batumwe na Yesu

Kandi hari n’abavandimwe

Dufatanya.













(Reba nanone Umubw 11:4; Mat 10:5, 7; Luka 10:1; Tito 2:14.)







^ (Yer 1:17) “Ariko wowe uzakenyere, uhaguruke ubabwire ibyo ngutegeka byose. Ntukabatinye kugira ngo ntazatuma ugirira ubwoba imbere yabo.



^ (Umubw 11:4) Uwitegereza umuyaga ntazabiba, kandi uwitegereza ibicu ntazasarura.



^ (Mat 10:5) Abo cumi na babiri Yesu yarabatumye, abaha amabwiriza akurikira: “ntimujye mu banyamahanga kandi ntimwinjire mu mugi w’Abasamariya,



^ (Mat 10:7) Aho munyura hose, mugende mubwiriza muvuga muti ‘ubwami bwo mu ijuru buregereje.’



^ (Luka 10:1) Hanyuma y’ibyo, Umwami atoranya abandi mirongo irindwi, maze yohereza babiri babiri ngo bamubanzirize imbere, bajye mu migi yose n’ahantu hose yendaga kujya.



^ (Tito 2:14) watwitangiye ngo aducungure adukize ubwicamategeko bw’uburyo bwose kandi yeze abagomba kuba ubwoko bwe bwite, bafite ishyaka ry’imirimo myiza.








INDIRIMBO YA 54

“Iyi ni yo nzira”


(Yesaya 30:20, 21)




	1. Hariho inzira

Imwe y’amahoro.

Inzira y’ukuri

Ni yo twigishijwe.

Kristo Yesu ni we

Wayitwigishije,

Kandi tuyisanga muri Bibiliya.

(INYIKIRIZO)

Ni yo nzira ijya ku buzima.

Nturangare ngo udateshuka.

Yah atwereka iyo nzira,

Ni yo nzira wireba inyuma.





	2. Hariho inzira

Imwe y’urukundo.

Twayeretswe na Yah

Turanamumenya.

Urukundo rwa Yah

Rurangwa n’ubwuzu.

Iyi ni yo nzira

Y’urukundo nyarwo.

(INYIKIRIZO)

Ni yo nzira ijya ku buzima.

Nturangare ngo udateshuka.

Yah atwereka iyo nzira,

Ni yo nzira wireba inyuma.





	3. Hariho inzira

Imwe y’ubuzima.

Ni yo nzira nziza,

Twasezeranyijwe,

Ni yo y’amahoro,

Ni yo y’urukundo,

Ni yo y’ubuzima,

Shimira Yehova.

(INYIKIRIZO)

Ni yo nzira ijya ku buzima.

Nturangare ngo udateshuka.

Yah atwereka iyo nzira,

Ni yo nzira wireba inyuma.













(Reba nanone Zab 32:8; 139:24; Imig 6:23.)







^ (Yes 30:20, 21) Yehova azabagaburira amakuba, abanyweshe gukandamizwa; nyamara Umwigisha wanyu Mukuru ntazongera kubihisha, kandi amaso yanyu azajya areba Umwigisha wanyu Mukuru. 21 Nimujya kunyura iburyo cyangwa ibumoso, amatwi yanyu azumva ijambo ribaturutse inyuma rigira riti “iyi ni yo nzira, mube ari yo munyuramo.”



^ (Zaburi 32:8) Warambwiye uti “nzatuma ugira ubushishozi, nkwigishe inzira ukwiriye kunyuramo. Nzakugira inama kandi ijisho ryanjye rizakugumaho.



^ (Zaburi 139:24) Urebe niba muri jye hari icyatuma ngendera mu nzira mbi, Maze unyobore mu nzira y’ibihe bitarondoreka.



^ (Imig 6:23) Kuko itegeko ari itara, kandi amategeko ni urumuri, n’ibihano bikosora ni inzira y’ubuzima,








INDIRIMBO YA 55

Ntimukabatinye!


(Matayo 10:28)




	1. Bwoko bwanjye mujye mbere,

Mutangaze Ubwami.

Ntimutinye abanzi.

Mumenyeshe abantu

Ko Umwana wanjye Yesu

Yanesheje Umwanzi,

Ko azaboha Satani,

Abohore imbohe.

(INYIKIRIZO)

Ntimubatinye na gato,

Nubwo babatoteza.

Nimwizerwa nzabarinda

Nk’imboni yo mu jisho.





	2. Nubwo abantu babanga

Kandi bakabarwanya,

Cyangwa bakabashuka,

Ngo babigarurire,

Bwoko bwanjye mwe gutinya

Ibitotezo byabo.

Abizerwa nzabarinda

Kugeza ku mperuka.

(INYIKIRIZO)

Ntimubatinye na gato,

Nubwo babatoteza.

Nimwizerwa nzabarinda

Nk’imboni yo mu jisho.





	3. Sinabibagiwe rwose;

Ndacyari kumwe namwe.

Kandi nubwo mwazapfa,

Urupfu ruzavaho.

Rwose ntimukabatinye,

Ntibazabarimbura.

Nimukomeza kwizerwa;

Nzabaha imigisha!

(INYIKIRIZO)

Ntimubatinye na gato,

Nubwo babatoteza.

Nimwizerwa nzabarinda

Nk’imboni yo mu jisho.













(Reba nanone Guteg 32:10; Neh 4:14; Zab 59:1; 83:2, 3.)







^ (Mat 10:28) Ntimutinye abica umubiri ariko bakaba badashobora kwica ubugingo, ahubwo mutinye ushobora kurimburira ubugingo n’umubiri byombi muri Gehinomu.



^ (Guteg 32:10) Yamusanze mu gihugu cy’ubutayu, Mu butayu budatuwe, burimo inyamaswa z’inkazi zihuma. Yaramurinze amwitaho, Amurinda nk’imboni y’ijisho rye.



^ (Neh 4:14) Nuko mbonye ko bafite ubwoba, mpita mpaguruka mbwira abakomeye n’abatware n’abandi basigaye nti “ntimubatinye. Mwibuke Yehova, we ukomeye kandi uteye ubwoba maze murwanirire abavandimwe banyu, abahungu banyu, abakobwa banyu, abagore banyu n’ingo zanyu.”



^ (Zaburi 59:1) Mana yanjye, nkiza abanzi banjye, Undinde abahagurukira kundwanya.



^ (Zaburi 83:2, 3) Dore abanzi bawe barivumbagatanyije; Abakwanga urunuka bashyize imitwe yabo hejuru.  3 Bajya inama rwihishwa bagacura imigambi mibi y’amayeri yo kugirira nabi ubwoko bwawe, Bakagambanira abantu bawe urindira mu bwihisho.








INDIRIMBO YA 56

Ukuri kugire ukwawe


(Imigani 3:1, 2)




	1. Nyura mu nzira y’ukuri n’ubuzima;

Nta wundi wabigukorera.

Ujye wumvira inama za Yehova

Wizere ibyo avuga.

(INYIKIRIZO)

Kunda ukuri,

Ukugire ukwawe.

Bizaguhesha

Umunezero

Utangwa na Yehova.





	2. Umwete wawe n’igihe ukoresha

Ukorera Yah n’Ubwami bwe

Bizaguhesha ubuzima bw’iteka,

Burangwa n’umunezero.

(INYIKIRIZO)

Kunda ukuri,

Ukugire ukwawe.

Bizaguhesha

Umunezero

Utangwa na Yehova.





	3. Ku Mana turi nk’abana bato cyane,

Twifuza ko ituyobora.

Nitugendana na Yehova Imana,

Azaduha imigisha.

(INYIKIRIZO)

Kunda ukuri,

Ukugire ukwawe.

Bizaguhesha

Umunezero

Utangwa na Yehova.













(Reba nanone Zab 26:3; Imig 8:35; 15:31; Yoh 8:31, 32.)







^ (Imig 3:1, 2) Mwana wanjye ntukibagirwe amategeko yanjye, kandi umutima wawe ukomeze ibyo ngutegeka, 2 kuko bizakongerera iminsi yo kubaho n’imyaka y’ubuzima n’amahoro.



^ (Zaburi 26:3) Kuko ineza yawe yuje urukundo iri imbere y’amaso yanjye, Kandi nagendeye mu kuri kwawe.



^ (Imig 8:35) Kuko umbona wese azabona ubuzima, kandi Yehova aramwemera.



^ (Imig 15:31) Ugutwi kumva igihano gihesha ubuzima kuba mu banyabwenge.



^ (Yoh 8:31, 32) Nuko Yesu akomeza abwira Abayahudi bamwizeye ati “niba muguma mu ijambo ryanjye, muri abigishwa banjye nyakuri; 32 muzamenya ukuri, kandi ukuri ni ko kuzababatura.”








INDIRIMBO YA 57

Tubwirize abantu b’ingeri zose


(1 Timoteyo 2:4)




	1. Twe twifuza kwigana Yehova

Ntiturobanure ku butoni.

Yifuza ko bose barokoka,

Kuko yakira abamugana.

(INYIKIRIZO)

Ntarobanura na mba;

Areba mu mutima.

Twe tubwiriza abantu bose.

Kuko twita ku bantu

Turababwira tuti

“Namwe mwaba incuti z’Imana.”





	2. Icy’ingenzi si ahantu bari

Cyangwa isura baba bafite,

Ahubwo ni umutima wabo;

Ni wo Yehova yitaho cyane.

(INYIKIRIZO)

Ntarobanura na mba;

Areba mu mutima.

Twe tubwiriza abantu bose.

Kuko twita ku bantu

Turababwira tuti

“Namwe mwaba incuti z’Imana.”





	3. Yehova yita ku bamugana

Bagatera isi umugongo.

Twifuza ko bose babimenya.

Ni yo mpamvu tubwiriza bose.

(INYIKIRIZO)

Ntarobanura na mba;

Areba mu mutima.

Twe tubwiriza abantu bose.

Kuko twita ku bantu

Turababwira tuti

“Namwe mwaba incuti z’Imana.”













(Reba nanone Yoh 12:32; Ibyak 10:34; 1 Tim 4:10; Tito 2:11.)







^ (1 Tim 2:4) ishaka ko abantu b’ingeri zose bakizwa bakagira ubumenyi nyakuri ku byerekeye ukuri.



^ (Yoh 12:32) Nyamara jyeweho, ninzamurwa nkava mu isi, nzireherezaho abantu b’ingeri zose.”



^ (Ibyak 10:34) Nuko Petero aravuga ati “ubu menye ntashidikanya ko Imana itarobanura ku butoni,



^ (1 Tim 4:10) Ibyo ni byo duhatanira kugeraho dukorana umwete, kuko ibyiringiro byacu bishingiye ku Mana nzima, yo Mukiza w’abantu b’ingeri zose, cyane cyane w’abizerwa.



^ (Tito 2:11) Ubuntu butagereranywa bw’Imana buzanira abantu b’ingeri zose agakiza bwaragaragajwe,








INDIRIMBO YA 58

Dushakishe abakunda amahoro


(Luka 10:6)




	1. Yesu yadusabye kubwiriza.

Yatangaje ubutumwa

Ndetse no ku zuba ryinshi.

Yabwirizaga abantu bose.

Yabwirizaga hose

Umunsi ukira.

Natwe tubwiriza bose,

Mu nzira no ku nzu n’inzu

Tuvuga ko turi hafi gukizwa.

(INYIKIRIZO)

Dushakishe

Abikundira amahoro.

Dushakishe

Abakeneye agakiza.

Twifuza ko bose bumva.





	2. Dusigaranye igihe gito.

Turitanga kugira ngo

Hagire abarokoka.

Urukundo ni na rwo rutuma

Dufasha abarushye

N’abihebye bose.

Tujya mu migi n’ahandi;

Iyo bemeye ukuri,

Turishima tukagira umwete.

(INYIKIRIZO)

Dushakishe

Abikundira amahoro.

Dushakishe

Abakeneye agakiza.

Twifuza ko bose bumva.













(Reba nanone Yes 52:7; Mat 28:19, 20; Luka 8:1; Rom 10:10.)







^ (Luka 10:6) Kandi niba irimo umuntu ukunda amahoro, amahoro yanyu azaba kuri we. Ariko niba nta wurimo, amahoro yanyu azabagarukira.



^ (Yes 52:7) Mbega ukuntu ibirenge by’uzanye ubutumwa bwiza ari byiza ku misozi, utangaza amahoro akazana ubutumwa bwiza bw’ibintu byiza, utangaza agakiza akabwira Siyoni ati “Imana yawe yabaye umwami!”



^ (Mat 28:19, 20) Ku bw’ibyo rero, nimugende muhindure abigishwa mu bantu bo mu mahanga yose, mubabatiza mu izina rya Data n’iry’Umwana n’iry’umwuka wera, 20 mubigisha gukurikiza ibyo nabategetse byose. Kandi dore ndi kumwe namwe iminsi yose kugeza ku mperuka.”



^ (Luka 8:1) Nyuma yaho gato ajya mu migi n’imidugudu, abwiriza kandi atangaza ubutumwa bwiza bw’ubwami bw’Imana. Ba bandi cumi na babiri na bo bari kumwe na we,



^ (Rom 10:10) kuko umutima ari wo umuntu yizeza bikamugeza ku gukiranuka, ariko akanwa akaba ari ko yatuza bikamuhesha agakiza.








INDIRIMBO YA 59

Dusingize Yehova


(Zaburi 146:2)




	1. Dusingize Yah Yehova

Kuko aduha impano nziza.

Dusingize Yah iteka.

Tubwire bose urukundo rwe.

Dutangaze izina rye ryera.



	2. Dusingize Yah Yehova,

Kuko atwumva iyo dusenze.

Atwitaho muri byose,

Agakomeza ab’intege nke,

Akanaduha umwuka wera.



	3. Dusingize Yah Yehova,

Ni we ukwiriye kwiringirwa.

Aruhura imitima.

Azaha abantu imigisha.

Twese tumusingize twishimye!











(Reba nanone Zab 94:18, 19; 145:21; 147:1; 150:2; Ibyak 17:25.)







^ (Zaburi 146:2) Nzasingiza Yehova mu buzima bwanjye bwose. Nzaririmbira Imana yanjye igihe cyose nzaba nkiriho.



^ (Zaburi 94:18, 19) Yehova, ubwo navugaga nti “ikirenge cyanjye kizanyerera,” Ineza yawe yuje urukundo yakomeje kunshyigikira. 19 Igihe ibitekerezo bimpagarika umutima byambagamo byinshi, Ihumure riguturukaho ryatangiye gukuyakuya ubugingo bwanjye.



^ (Zaburi 145:21) Akanwa kanjye kazasingiza Yehova; Ibifite umubiri byose nibisingize izina rye ryera kugeza ibihe bitarondoreka, ndetse iteka ryose.



^ (Zaburi 147:1) Nimusingize Yah, Kuko kuririmbira Imana yacu ari byiza Kandi bikaba bishimishije; kuyisingiza birakwiriye.



^ (Zaburi 150:2) Muyisingize ku bw’imirimo yayo ikomeye. Muyisingize kuko ikomeye cyane.



^ (Ibyak 17:25) kandi nta n’ubwo ikorerwa n’amaboko y’abantu nk’aho hari icyo ikeneye, kuko ari yo iha abantu bose ubuzima no guhumeka n’ibintu byose.








INDIRIMBO YA 60

Nibumvira bazakizwa


(Ezekiyeli 3:17-19)




	1. Iki ni cyo gihe

Cyo kwemerwa n’Imana.

Umunsi w’uburakari

Bwayo uraje.

(INYIKIRIZO)

Tubwirize, tuzikiza

Dukize n’abatwumva.

Nibumvira bazakizwa.

Tubwire bose ukuri k’Ubwami.





	2. Hari ubutumwa

Tugomba kwamamaza.

Tubwire bose ngo

“Mwiyunge na Yehova.”

(INYIKIRIZO)

Tubwirize, tuzikiza

Dukize n’abatwumva.

Nibumvira bazakizwa.

Tubwire bose ukuri k’Ubwami.





	3. Ni ngombwa, ni ’by’ingenzi

Ko bamenya, bakabaho.

Nimucyo tubigishe

Tubamenyeshe ukuri.

(INYIKIRIZO)

Tubwirize, tuzikiza

Dukize n’abatwumva.

Nibumvira bazakizwa.

Tubwire bose ukuri k’Ubwami.













(Reba nanone 2 Ngoma 36:15; Yes 61:2; Ezek 33:6; 2 Tes 1:8.)







^ (Ezek 3:17-19) “Mwana w’umuntu we, nakugize umurinzi w’ab’inzu ya Isirayeli. Wumve amagambo ava mu kanwa kanjye maze ubagezeho imiburo mbaha. 18 Nimbwira umuntu mubi nti ‘gupfa ko uzapfa,’ nawe ntumuburire, ngo ugire icyo uvuga uburira umuntu mubi kugira ngo areke inzira ye mbi abone kubaho, uwo muntu mubi azapfira mu cyaha cye, ariko ni wowe nzaryoza amaraso ye. 19 Ariko nuburira umuntu mubi ntahindukire ngo areke ububi bwe ave mu nzira ye mbi, azapfa azize icyaha cye, ariko wowe uzaba urokoye ubugingo bwawe.



^ (2 Ngoma 36:15) Yehova Imana ya ba sekuruza yari yarakomeje kubaburira abatumaho intumwa ze, agakomeza kubaha imiburo, kuko yagiriraga impuhwe ubwoko bwe n’ubuturo bwe.



^ (Yes 61:2) Yantumye gutangaza umwaka wo kwemererwamo na Yehova, n’umunsi wo guhora kw’Imana yacu, no guhumuriza ababoroga bose.



^ (Ezek 33:6) “‘Ariko umurinzi aramutse abonye inkota ije ntavuze ihembe, abantu ntibaburirwe maze inkota ikaza ikagira ubugingo ihitana, ubwo bugingo bwapfa buzize icyaha cyabwo, ariko uwo murinzi ni we naryoza amaraso yabwo.’



^ (2 Tes 1:8) mu muriro ugurumana, agahora inzigo abatazi Imana n’abatumvira ubutumwa bwiza bwerekeye Umwami wacu Yesu.








INDIRIMBO YA 61

Mwebwe Bahamya nimujye mbere!


(Luka 16:16)




	1. Abakozi b’Imana biyemeje

Kwamamaza ubutumwa bwiza bwayo.

Nubwo Satani abarwanya,

Bazahatana bahangane na we.

(INYIKIRIZO)

Ngaho nimujye mbere mwa Bahamya mwe!

Nimwifatanye mu murimo w’Imana,

Muvuga muti “paradizo iraje,

Tugiye kubona imigisha.”





	2. Bagaragu b’Imana tube maso,

Ntidushake kwemerwa n’isi n’abayo.

Twirinde kwanduzwa n’iyi si,

Dukomeze kuba indahemuka.

(INYIKIRIZO)

Ngaho nimujye mbere mwa Bahamya mwe!

Nimwifatanye mu murimo w’Imana,

Muvuga muti “paradizo iraje,

Tugiye kubona imigisha.”





	3. Ubwami bwa Yehova burarwanywa,

Izina ry’Imana riraharabikwa.

Twe twifatanye mu kuryeza,

Tunaryamamaze mu bantu bose.

(INYIKIRIZO)

Ngaho nimujye mbere mwa Bahamya mwe!

Nimwifatanye mu murimo w’Imana,

Muvuga muti “paradizo iraje,

Tugiye kubona imigisha.”













(Reba nanone Kuva 9:16; Fili 1:7; 2 Tim 2:3, 4; Yak 1:27.)







^ (Luka 16:16) “Amategeko n’amagambo y’abahanuzi byaratangajwe kugeza kuri Yohana. Kuva icyo gihe, ubwami bw’Imana ni bwo butumwa bwiza butangazwa kandi abantu b’ingeri zose bahatanira kubugeraho.



^ (Kuva 9:16) Ariko icyatumye nkureka ugakomeza kubaho, ni ukugira ngo nkwereke imbaraga zanjye, no kugira ngo izina ryanjye ryamamare mu isi yose.



^ (Fili 1:7) Birakwiriye rwose ko mwese mbatekerezaho ntyo kuko mbahoza ku mutima, mwebwe mwese abo dusangiye ubuntu butagereranywa, haba mu ngoyi zanjye no mu kurwanirira ubutumwa bwiza, no gutuma umurimo wo kubwiriza ubutumwa bwiza wemerwa n’amategeko.



^ (2 Tim 2:3, 4) Kubera ko uri umusirikare mwiza wa Kristo Yesu, nawe ujye wemera kugirirwa nabi. 4 Nta musirikare wivanga mu mirimo idafitanye isano n’umwuga we agamije kwironkera inyungu, ushobora kwemerwa n’uwamuhaye umurimo w’ubusirikare.



^ (Yak 1:27) Uburyo bwo gusenga butanduye kandi budahumanye imbere y’Imana yacu, ari na yo Data, ni ubu: ni ukwita ku mfubyi n’abapfakazi mu mibabaro yabo, no kwirinda kwanduzwa n’isi.








INDIRIMBO YA 62

Indirimbo nshya


(Zaburi ya 98)




	1. Muririmbire Yehova mumusingiza.

Mubwire abantu ibyo azakora.

Mumusingize kuko akomeye cyane.

Imanza ze zose zirakiranuka.

(INYIKIRIZO)

Ririmba! Iyo ndirimbo nshya.

Singiza Yehova Umwami.





	2. Murangurure muririmbire Imana;

Nimuyisingize ku bw’izina ryayo.

Nimwifatanye n’abandi muyisingize.

Inanga n’impanda nibirangurure.

(INYIKIRIZO)

Ririmba! Iyo ndirimbo nshya.

Singiza Yehova Umwami.





	3. Ibyo mu nyanja byose nibimusingize.

Ibyaremwe byose nibimusingize.

Ubu butaka n’imigezi nibyishime.

Imisozi yose na yo niririmbe.

(INYIKIRIZO)

Ririmba! Iyo ndirimbo nshya.

Singiza Yehova Umwami.













(Reba nanone Zab 96:1; 149:1; Yes 42:10.)







^ (Zaburi 98:0-9) Indirimbo. 98 Muririmbire Yehova indirimbo nshya, Kuko yakoze ibintu bitangaje. Ukuboko kwe kw’iburyo, ukuboko kwe kwera, kwamuhaye agakiza.  2 Yehova yamenyekanishije agakiza ke; Yahishuye gukiranuka kwe mu maso y’amahanga.  3 Yibutse ineza ye yuje urukundo n’ubudahemuka yagaragarije inzu ya Isirayeli. Impera z’isi zose zabonye agakiza gaturuka ku Mana yacu.  4 Mwa bantu bo ku isi mwese mwe, murangururire Yehova ijwi ryo kunesha. Munezerwe kandi murangurure ijwi ry’ibyishimo muririmba.  5 Muririmbire Yehova mucuranga inanga; Mucurange inanga kandi muririmbe.  6 Muvuze impanda n’ijwi ry’ihembe; Murangurure ijwi ryo kunesha imbere y’Umwami Yehova.  7 Inyanja n’ibiyirimo byose bihinde nk’inkuba, N’isi n’abayituye bose.  8 Inzuzi zikome mu mashyi; Imisozi yose irangururire icyarimwe ijwi ry’ibyishimo  9 Imbere ya Yehova, kuko yaje gucira isi urubanza. Azacira isi urubanza rukiranuka, N’abantu bo mu mahanga abacire urubanza rutabera.



^ (Zaburi 96:1) Muririmbire Yehova indirimbo nshya. Mwa batuye isi mwese mwe, muririmbire Yehova.



^ (Zaburi 149:1) Nimusingize Yah! Muririmbire Yehova indirimbo nshya; Muririmbire ishimwe rye mu iteraniro ry’indahemuka.



^ (Yes 42:10) Mwa batunzwe n’inyanja n’ibiyuzuyemo mwe, namwe mwa birwa mwe n’ababituyeho, muririmbire Yehova indirimbo nshya, muririmbe ishimwe rye kuva ku mpera y’isi.








INDIRIMBO YA 63

Turi Abahamya ba Yehova!


(Yesaya 43:10-12)




	1. Abasenga imana

Z’ibiti n’amabuye,

Abo ntabwo bazi

Imana nyayo.

Izo mana ntizizi

Iby’igihe kizaza.

Ntabwo zifite Abahamya,

Nta bushobozi zifite.

(INYIKIRIZO)

Twe turi Abahamya

Ntidutinya kuvuga

Iby’Imana y’ubuhanuzi;

Ubuhanuzi nyabwo.





	2. Izina rya Yehova

Turyamamaze hose.

Dutangaze hose

Ubwami bwa Yah!

Tubwirize abandi

Ngo bamenye ukuri

Na bo bazifatanye natwe,

Bamusingize bishimye.

(INYIKIRIZO)

Twe turi Abahamya

Ntidutinya kuvuga

Iby’Imana y’ubuhanuzi;

Ubuhanuzi nyabwo.





	3. Duhamye izina rye,

Rye kongera gutukwa.

Burira ababi,

Maze bihane.

Ababarir’ abantu

Bemera kumwumvira,

Bakazabona ibyishimo,

N’ubuzima buhoraho.

(INYIKIRIZO)

Twe turi Abahamya

Ntidutinya kuvuga

Iby’Imana y’ubuhanuzi;

Ubuhanuzi nyabwo.













(Reba nanone Yes 37:19; 55:11; Ezek 3:19.)







^ (Yes 43:10-12) Yehova aravuga ati “muri abahamya banjye; ndetse muri umugaragu wanjye natoranyije kugira ngo mumenye, munyizere, kandi musobanukirwe ko mpora ndi wa wundi. Mbere yanjye nta yindi mana yigeze kubaho, kandi na nyuma yanjye nta yindi izigera ibaho. 11 Ni jye Yehova kandi nta wundi mukiza utari jye.” 12 Yehova aravuga ati “ni jye ubwanjye wavuze, ndakiza kandi ntuma byumvikana, igihe nta mana y’inyamahanga yari muri mwe. Ni yo mpamvu muri abahamya banjye, nanjye nkaba Imana.



^ (Yes 37:19) Imana zabyo zaratwitswe kuko zitari imana nyamana, ahubwo zari umurimo w’intoki z’abantu, zibajwe mu biti no mu mabuye, ari na yo mpamvu bazirimbuye.



^ (Yes 55:11) ni ko ijambo ryanjye riva mu kanwa kanjye rizamera. Ntirizagaruka ubusa, ahubwo rizakora ibyo nishimira, risohoze ibyo naritumye.



^ (Ezek 3:19) Ariko nuburira umuntu mubi ntahindukire ngo areke ububi bwe ave mu nzira ye mbi, azapfa azize icyaha cye, ariko wowe uzaba urokoye ubugingo bwawe.








INDIRIMBO YA 64

Dukore umurimo w’isarura


(Matayo 13:1-23)




	1. Turi mu gihe cy’isarura,

Igihe gishimishije.

Dore imirima ireze

Dusarurane umwete.

Yesu yatanze urugero,

Kandi aratuyobora.

Kuba twifatanya mu murimo

Biradushimisha cyane.



	2. Gukunda Imana n’abantu

Bizatuma tubwiriza.

Imperuka iregereje,

Kwigisha birihutirwa.

Kuba dukorana n’Imana,

Biratunezeza cyane.

Tuzakomeza uyu murimo

Kugeza tuwurangije.











(Reba nanone muri Mat 24:13; 1 Kor 3:9; 2 Tim 4:2.)







^ (Mat 13:1-23) Uwo munsi Yesu yari yavuye mu nzu yicaye iruhande rw’inyanja. 2 Nuko abantu benshi bateranira aho ari, bituma yurira ubwato maze aricara, naho abandi bose basigara bahagaze ku nkombe. 3 Hanyuma ababwira ibintu byinshi akoresheje imigani ati “umubibyi yagiye kubiba, 4 maze igihe yabibaga, imbuto zimwe zigwa iruhande rw’inzira, inyoni ziraza zirazirya. 5 Izindi zigwa ku rutare ariko ntizahabona ubutaka bwinshi, maze zihita zimera kuko hatari ubutaka bwimbitse. 6 Ariko izuba rivuye rirazibabura, kandi ziruma kubera ko nta mizi zari zifite. 7 Izindi zigwa mu mahwa, nuko amahwa arakura araziniga. 8 Ariko izindi zigwa mu butaka bwiza maze zera imbuto, imwe yera ijana, indi mirongo itandatu, indi mirongo itatu. 9 Ufite amatwi niyumve.” 10 Nuko abigishwa baramwegera baramubaza bati “ni iki gituma iyo uvugana na bo ukoresha imigani?” 11 Arabasubiza ati “mwebweho mwahawe gusobanukirwa amabanga yera y’ubwami bwo mu ijuru, ariko bo ntibabihawe. 12 Ufite wese azahabwa byinshi kurushaho kandi agire ibisaze; ariko umuntu wese udafite, n’utwo yari afite bazatumwaka. 13 Ni cyo gituma mvugana na bo nkoresheje ingero, kuko iyo bareba barebera ubusa kandi iyo bumvise bumvira ubusa, ndetse nta n’ubwo babisobanukirwa. 14 Ni bo ubuhanuzi bwa Yesaya busohoreraho ngo ‘kumva muzumva, ariko ntimuzabisobanukirwa habe na gato; kureba muzareba, ariko ntimuzabimenya habe na gato. 15 Umutima w’ubu bwoko wabaye ikinya, kandi bumvishije amatwi yabo, ariko ntibagira icyo bakora. Barahumirije kugira ngo batarebesha amaso yabo cyangwa ngo bumvishe amatwi yabo, maze babisobanukirwe mu mitima yabo kandi ngo bahindukire nanjye mbakize.’ 16 “Icyakora, mwebwe amaso yanyu arahirwa kuko areba, n’amatwi yanyu kuko yumva. 17 Ndababwira ukuri ko abahanuzi benshi n’abakiranutsi bifuje kureba ibyo mureba ariko ntibabibona, no kumva ibyo mwumva ariko ntibabyumva. 18 “Mwebwe rero, nimwumve umugani w’umuntu wabibye. 19 Umuntu wese wumva ijambo ry’ubwami ariko ntarisobanukirwe, umubi araza akarandura icyari cyabibwe mu mutima we: izo ni zo zabibwe ku nzira. 20 Naho izabibwe ku rutare, uwo ni uwumva ijambo agahita aryemera yishimye. 21 Ariko kubera ko nta mizi aba afite muri we, amara igihe gito, hanyuma habaho imibabaro cyangwa ibitotezo bitewe n’iryo jambo, bihita bimugusha. 22 Naho izabibwe mu mahwa, ni wa muntu wumva ijambo ariko imihangayiko yo muri iyi si n’imbaraga zishukana z’ubutunzi, bikaniga iryo jambo maze ntiyere imbuto. 23 Izabibwe mu butaka bwiza, uwo ni we wumva ijambo akarisobanukirwa, akera imbuto, umwe ijana, undi mirongo itandatu, undi mirongo itatu.”



^ (Mat 24:13) Ariko uzihangana akageza ku iherezo ni we uzakizwa.



^ (1 Kor 3:9) Turi abakozi bakorana n’Imana. Namwe muri umurima w’Imana uhingwa, inzu yubakwa n’Imana.



^ (2 Tim 4:2) ngo ubwirize ijambo, ubikore uzirikana ko ibintu byihutirwa, haba mu gihe cyiza no mu gihe kigoye, ucyahe, uhane, utange inama, ufite kwihangana kose n’ubuhanga bwose bwo kwigisha.








INDIRIMBO YA 65

Jya mbere!


(Abaheburayo 6:1)




	1. Jya mbere, jya mbere, maze ukure!

Wamamaze ubutumwa bwiza bw’Ubwami.

Haranira kunoza umurimo,

Uzagera ku ntego.

Umuntu wese yabwiriza

Nk’uko Yesu yabwirizaga.

Usabe Yehova kugukomeza,

Ushikame mu kuri.



	2. Jya mbere, jya mbere, gira ishyaka!

Geza ubutumwa bwiza ku bantu bose.

Singiza Yehova Umwami wacu.

Bwiriza ku nzu n’inzu.

Nubwo uzarwanywa n’abanzi,

Ntibazigere bagukanga.

Bwira abantu ko Ubwami buje

Bugiye gutegeka.



	3. Jya mbere, jya mbere, nta kudohoka,

Kuko ufite byinshi ugomba gukora.

Umwuka wera uzakuyobora,

Ugire ibyishimo.

Ukunde abo ubwiriza,

Unabagere ku mutima.

Ufashe bose gutera imbere,

Bakorere Imana.











(Reba nanone Fili 1:27; 3:16; Heb 10:39.)







^ (Heb 6:1) Kubera iyo mpamvu rero, ubwo twavuye ku nyigisho z’ibanze ku byerekeye Kristo, nimucyo duhatanire gukura mu buryo bw’umwuka, tutongera gushyiraho urufatiro, ni ukuvuga kwihana imirimo ipfuye no kwizera Imana,



^ (Fili 1:27) Gusa mujye mwitwara nk’uko bikwiriye ubutumwa bwiza bwerekeye Kristo, kugira ngo nindamuka nje nkababona cyangwa se nindamuka ntaje, nzumve ibyanyu ko mushikamye mwunze ubumwe mu bitekerezo, muri ubugingo bumwe, murwanirira ukwizera gushingiye ku butumwa bwiza mufatanye urunana,



^ (Fili 3:16) Ibyo ari byo byose ariko, mu rugero tugezeho tugira amajyambere, nimucyo dukomeze kugendera kuri gahunda, muri ako kamenyero dufite.



^ (Heb 10:39) Ariko noneho ntituri abo gusubira inyuma ngo turimbuke, ahubwo turi abafite ukwizera kugira ngo turokore ubugingo bukomeze kubaho.








INDIRIMBO YA 66

Dutangaze ubutumwa bwiza


(Ibyahishuwe 14:6, 7)




	1. Ukuri k’Ubwami kwari kwarahishwe.

Ubu uko kuri twe twarakumenye.

Kubera ko Yah agira imbabazi,

Yazirikanye imimerere yacu,

Maze atwoherereza Umwana we.

Nyuma y’igihe uwo Mwana yarimitswe.

Yehova yamugeneye umugeni,

Umukumbi muto w’abatoranyijwe.



	2. Ubutumwa bwiza bwaramenyekanye.

Yehova ashaka ko tubutangaza.

Abamarayika bifatanya natwe,

Iyo dutangaza ukuri k’Ubwami.

Yaduhaye inshingano ihebuje

Yo kweza izina rye no kumusingiza.

Twishimira kwitirirwa iryo zina,

No gutangaza ubwo butumwa bwiza.











(Reba nanone Mar 4:11; Ibyak 5:31; 1 Kor 2:1, 7.)







^ (Ibyah 14:6, 7) Nuko mbona undi mumarayika aguruka aringanije ijuru, kandi yari afite ubutumwa bwiza bw’iteka kugira ngo abutangaze bube inkuru ishimishije ku batuye ku isi, n’amahanga yose n’imiryango yose n’indimi zose n’amoko yose. 7 Avuga mu ijwi riranguruye ati “mutinye Imana kandi muyisingize kuko igihe cyayo cyo guca urubanza cyageze, kandi muramye iyaremye ijuru n’isi n’inyanja n’amasoko y’amazi.”



^ (Mar 4:11) Nuko arababwira ati “mwebweho mwahawe gusobanukirwa ibanga ryera ry’ubwami bw’Imana, ariko abandi, ibintu byose bumva ari nk’imigani gusa,



^ (Ibyak 5:31) Uwo nguwo Imana yaramukujije imushyira iburyo bwayo, imugira Umukozi Mukuru n’Umukiza, kugira ngo Abisirayeli bihane maze bababarirwe ibyaha byabo.



^ (1 Kor 2:1) Nanjye rero bavandimwe, ubwo nazaga iwanyu kubatangariza ibanga ryera ry’Imana, sinazanye amagambo menshi cyangwa ubwenge.



^ (1 Kor 2:7) Ahubwo turavuga ibyerekeye ubwenge bw’Imana buri mu ibanga ryera, ubwenge bwahishwe, ubwo Imana yagennye mbere ya za gahunda z’ibintu kugira ngo tuzahabwe ikuzo.








INDIRIMBO YA 67

“Ubwirize Ijambo”


(2 Timoteyo 4:2)




	1. Yehova yaravuze ngo

Tubwirize ubutumwa bwiza,

Buri gihe tujye tuvuga,

Impamvu z’ibyiringiro byacu.

(INYIKIRIZO)

Tubwirize

Dufashe bose kumva,

Bwiriza.

Imperuka iraje,

Bwiriza.

Fasha aboroheje,

Bwiriza.

Ntucogore!





	2. Tuzahura n’amakuba,

Tuzasuzugurwa n’abatwanga.

Bwiriza mu gihe kigoye.

Jya wiringira Imana yacu.

(INYIKIRIZO)

Tubwirize

Dufashe bose kumva,

Bwiriza.

Imperuka iraje,

Bwiriza.

Fasha aboroheje,

Bwiriza.

Ntucogore!





	3. Tubwirize ubutumwa,

Tubwire abantu ibizaba.

Dutangaze iby’agakiza

Ngo tweze izina rya Yehova.

(INYIKIRIZO)

Tubwirize

Dufashe bose kumva,

Bwiriza.

Imperuka iraje,

Bwiriza.

Fasha aboroheje,

Bwiriza.

Ntucogore!













(Reba nanone Mat 10:7; 24:14; Ibyak 10:42; 1 Pet 3:15.)







^ (2 Tim 4:2) ngo ubwirize ijambo, ubikore uzirikana ko ibintu byihutirwa, haba mu gihe cyiza no mu gihe kigoye, ucyahe, uhane, utange inama, ufite kwihangana kose n’ubuhanga bwose bwo kwigisha.



^ (Mat 10:7) Aho munyura hose, mugende mubwiriza muvuga muti ‘ubwami bwo mu ijuru buregereje.’



^ (Mat 24:14) Ubu butumwa bwiza bw’ubwami buzabwirizwa mu isi yose ituwe, kugira ngo bubere amahanga yose ubuhamya; hanyuma imperuka ibone kuza.



^ (Ibyak 10:42) Nanone yadutegetse kubwiriza abantu no guhamya mu buryo bunonosoye, ko Uwo ari we Imana yategetse ko aba umucamanza w’abazima n’abapfuye.



^ (1 Pet 3:15) Ahubwo mwemere mu mitima yanyu ko Kristo ari uwera akaba n’Umwami, kandi muhore mwiteguye gusobanurira umuntu wese ubabajije impamvu z’ibyiringiro mufite, ariko mubikore mu bugwaneza kandi mwubaha cyane.








INDIRIMBO YA 68

Tubibe imbuto z’Ubwami


(Matayo 13:4-8)




	1. Tuzakorera Databuja

Umurimo yadushinze.

Azadufasha, adutoze

Gukora uwo murimo.

Abakunda kwiga Bibiliya,

Bo bazamenya ukuri.

Dukore uko dushoboye kose

Turangize uwo murimo.



	2. Ibyo wowe uzasarura

Bizaterwa nawe rwose.

Ufashe abo ubwiriza,

Na bo bamenye ukuri.

Ujye ubafasha guhangana

N’ingorane z’iki gihe.

Nibakunda ukuri ubigisha

Bizagukora ku mutima.











(Reba nanone Mat 13:19-23; 22:37.)







^ (Mat 13:4-8) maze igihe yabibaga, imbuto zimwe zigwa iruhande rw’inzira, inyoni ziraza zirazirya. 5 Izindi zigwa ku rutare ariko ntizahabona ubutaka bwinshi, maze zihita zimera kuko hatari ubutaka bwimbitse. 6 Ariko izuba rivuye rirazibabura, kandi ziruma kubera ko nta mizi zari zifite. 7 Izindi zigwa mu mahwa, nuko amahwa arakura araziniga. 8 Ariko izindi zigwa mu butaka bwiza maze zera imbuto, imwe yera ijana, indi mirongo itandatu, indi mirongo itatu.



^ (Mat 13:19-23) Umuntu wese wumva ijambo ry’ubwami ariko ntarisobanukirwe, umubi araza akarandura icyari cyabibwe mu mutima we: izo ni zo zabibwe ku nzira. 20 Naho izabibwe ku rutare, uwo ni uwumva ijambo agahita aryemera yishimye. 21 Ariko kubera ko nta mizi aba afite muri we, amara igihe gito, hanyuma habaho imibabaro cyangwa ibitotezo bitewe n’iryo jambo, bihita bimugusha. 22 Naho izabibwe mu mahwa, ni wa muntu wumva ijambo ariko imihangayiko yo muri iyi si n’imbaraga zishukana z’ubutunzi, bikaniga iryo jambo maze ntiyere imbuto. 23 Izabibwe mu butaka bwiza, uwo ni we wumva ijambo akarisobanukirwa, akera imbuto, umwe ijana, undi mirongo itandatu, undi mirongo itatu.”



^ (Mat 22:37) Na we aramusubiza ati “‘ukundishe Yehova Imana yawe umutima wawe wose n’ubugingo bwawe bwose n’ubwenge bwawe bwose.’








INDIRIMBO YA 69

Tubwirize ubutumwa bwiza


(2 Timoteyo 4:5)




	1. Ngaho tubwirize Ubwami

Muri buri gihugu.

Nidukunde bagenzi bacu,

Dufashe abitonda.

Dukore umurimo wa Yah,

Dutangaze ijambo rye.

Dukomeze uwo murimo,

Dutangaze izina rye.

(INYIKIRIZO)

Tubwirize Ijambo

Ry’Imana hirya no hino.

Tujye mbere, tugume

Mu ruhande rwa Yehova.





	2. Twebwe Abakristo bizerwa,

Nitujye mbere twese.

Abakuze n’abato twese

Tugendere mu kuri.

Ubutumwa bwiza bw’Ubwami

Bose bagomba kubwumva.

Yehova aradukomeza;

Ntabwo tugira ubwoba!

(INYIKIRIZO)

Tubwirize Ijambo

Ry’Imana hirya no hino.

Tujye mbere, tugume

Mu ruhande rwa Yehova.













(Reba nanone Zab 23:4; Ibyak 4:29, 31; 1 Pet 2:21.)







^ (2 Tim 4:5) Ariko wowe ukomeze kugira ubwenge muri byose, wemere kugirirwa nabi, ukore umurimo w’umubwirizabutumwa, usohoze umurimo wawe mu buryo bwuzuye.



^ (Zaburi 23:4) Nubwo nanyura mu gikombe cy’umwijima w’icuraburindi, Sinzatinya ikibi, Kuko uri kumwe nanjye. Inkoni yawe n’inshyimbo yawe ni byo bimpumuriza.



^ (Ibyak 4:29) None rero Yehova, reba ibikangisho byabo maze uhe abagaragu bawe gukomeza kuvuga ijambo ryawe bashize amanga rwose,



^ (Ibyak 4:31) Hanyuma bamaze gusenga binginga, ahantu bari bateraniye haba umutingito, maze bose buzuzwa umwuka wera, bavuga ijambo ry’Imana bashize amanga.



^ (1 Pet 2:21) Koko rero, ibyo ni byo mwahamagariwe, kuko na Kristo yababajwe ku bwanyu, akabasigira icyitegererezo kugira ngo mugere ikirenge mu cye.








INDIRIMBO YA 70

Dushakishe abakwiriye


(Matayo 10:11-15)




	1. Yesu yatweretse uburyo bwiza

Bwo gutangaza ukuri:

Tujye dushakisha abakwiriye

Bafite inyota y’ukuri.

Tujye dusuhuza abo dusanze,

Tubifurize amahoro.

Niba hari bamwe batwamaganye,

Tuzahindukire tugende.



	2. Yesu yavuze ko utwakiriye

Azaba amwakiriye.

Ukwiriye ubuzima bw’iteka,

Ni we uzifatanya natwe.

Ntitukibaze ibyo tuzavuga,

Yehova ari kumwe natwe.

Nidutanga igisubizo cyiza,

Tuzafasha abiyoroshya.











(Reba nanone Ibyak 13:48; 16:14; Kolo 4:6.)







^ (Mat 10:11-15) “Umugi wose cyangwa umudugudu mwinjiyemo, mujye mushaka uwo muri wo ukwiriye, kandi mugume iwe kugeza mugiye. 12 Nimwinjira mu nzu, musuhuze bene urugo mubifuriza amahoro. 13 Niba iyo nzu ikwiriye, igire amahoro muyifuriza, ariko niba idakwiriye, amahoro yanyu abagarukire. 14 Ahantu hose batazabakira cyangwa ngo batege amatwi amagambo yanyu, nimuva muri iyo nzu cyangwa muri uwo mugi, muzakunkumure umukungugu wo mu birenge byanyu. 15 Ndababwira ukuri ko ku Munsi w’Urubanza, igihugu cy’i Sodomu na Gomora kizahabwa igihano cyakwihanganirwa kurusha icy’uwo mugi.



^ (Ibyak 13:48) Nuko abanyamahanga babyumvise, batangira kwishima no guhimbaza ijambo rya Yehova, maze abari biteguye kwemera ukuri kuyobora ku buzima bw’iteka bose barizera.



^ (Ibyak 16:14) Umugore umwe witwaga Lidiya wo mu mugi wa Tuwatira, wagurishaga imyenda y’isine kandi akaba yarasengaga Imana, yari ateze amatwi; Yehova akingura umutima we rwose, kugira ngo yemere ibyo Pawulo yavugaga.



^ (Kolo 4:6) Amagambo yanyu ajye ahora arangwa n’ineza, asize umunyu, kugira ngo mumenye uko mwasubiza umuntu wese.








INDIRIMBO YA 71

Turi ingabo za Yehova!


(Abefeso 6:11-14)




	1. Twe ngabo za Yehova,

Twumvira Kristo.

Nubwo turwanywa cyane,

Twe twunze ubumwe.

Dukore umurimo,

Nta kudohoka.

Tubwirize bose,

Tutabatinya.

(INYIKIRIZO)

Twe ngabo za Yehova,

Twunze ubumwe.

Tuvuge twishimye

Ko ategeka.





	2. Twe abakozi ba Yah,

Dushakashaka

Intama zazimiye

Zirimo ziniha.

Twamara kuzibona,

Tukazitaho;

Tukazitumira

Mu Nzu y’Ubwami.

(INYIKIRIZO)

Twe ngabo za Yehova,

Twunze ubumwe.

Tuvuge twishimye

Ko ategeka.





	3. Twe ngabo za Yehova,

Turashikamye.

Twiteguye kurwana,

Nta bwoba dufite.

Tugire amakenga,

Ntitudohoke.

Mu bihe by’akaga,

Tuzashikama.

(INYIKIRIZO)

Twe ngabo za Yehova,

Twunze ubumwe.

Tuvuge twishimye

Ko ategeka.













(Reba nanone Fili 1:7; File 2.)







^ (Efe 6:11-14) Mwambare intwaro zuzuye ziva ku Mana, kugira ngo mushobore kurwanya amayeri ya Satani mushikamye, 12 kuko tudakirana n’abafite amaraso n’umubiri, ahubwo dukirana n’ubutegetsi n’ubutware, n’abategetsi b’isi b’uyu mwijima, hamwe n’ingabo z’imyuka mibi y’ahantu ho mu ijuru. 13 Kubera iyo mpamvu, mwambare intwaro zuzuye ziva ku Mana, kugira ngo mubashe kwihagararaho ku munsi mubi, maze nimumara gukora ibyo byose mu buryo bunonosoye, mubashe guhagarara mushikamye. 14 Nuko rero, muhagarare mushikamye, mukenyeye ukuri kandi mwambaye gukiranuka nk’icyuma gikingira igituza,



^ (Fili 1:7) Birakwiriye rwose ko mwese mbatekerezaho ntyo kuko mbahoza ku mutima, mwebwe mwese abo dusangiye ubuntu butagereranywa, haba mu ngoyi zanjye no mu kurwanirira ubutumwa bwiza, no gutuma umurimo wo kubwiriza ubutumwa bwiza wemerwa n’amategeko.



^ (File 2) ndakwandikiye nawe Afiya mushiki wacu, nawe Arikipo umusirikare mugenzi wacu, hamwe n’itorero riteranira mu nzu yawe:








INDIRIMBO YA 72

Tumenyekanisha ukuri k’Ubwami


(Ibyakozwe 20:20, 21)




	1. Kera twari twarayobye

Turi mu mwijima mwinshi,

Hanyuma Yah Yehova

Yohereza umucyo we.

Tuzi neza ko ashaka

Ko tumukorera cyane.

Izina ryera rya Yah

Turimenyesha abantu bose.

Tubwiriza ku nzu n’inzu,

Mu mihanda no mu nzira,

Tugafasha abatwumva,

Tukabigisha ukuri.

Twihatira kubwiriza

Ubutumwa bwa Yehova.

Dukore umurimo

Kandi tuzawusohoze neza.











(Reba nanone Yos 9:9; Yes 24:15; Yoh 8:12, 32.)







^ (Ibyak 20:20, 21) Sinaretse kubabwira ibintu byose bibafitiye akamaro, cyangwa kubigishiriza mu ruhame no ku nzu n’inzu. 21 Ahubwo nahamirije mu buryo bunonosoye Abayahudi n’Abagiriki, ngo bihane bahindukirire Imana kandi bizere Umwami wacu Yesu.



^ (Yos 9:9) Baramusubiza bati “abagaragu bawe duturutse mu gihugu cya kure bitewe n’izina rya Yehova Imana yawe, kuko twumvise gukomera kwe n’ibyo yakoreye muri Egiputa byose,



^ (Yes 24:15) Ni yo mpamvu bazasingiriza Yehova mu karere k’umucyo, bagasingiriza izina rya Yehova Imana ya Isirayeli mu birwa byo mu nyanja.



^ (Yoh 8:12) Yesu yongera kubabwira ati “ndi umucyo w’isi. Unkurikira ntazigera na rimwe agendera mu mwijima, ahubwo azagira umucyo w’ubuzima.”



^ (Yoh 8:32) muzamenya ukuri, kandi ukuri ni ko kuzababatura.”








INDIRIMBO YA 73

Duhe gushira amanga


(Ibyakozwe 4:29)




	1. Iyo duhamya Ubwami,

Tukakuvuganira,

Hari benshi baturwanya

Kandi bakadusebya.

Gusa ntitubatinya,

Tuzajya tukwiyambaza.

Tugusabye umwuka wawe;

Mana, turawugusabye.

(INYIKIRIZO)

Duhe gushira amanga;

Ntitugire ubwoba.

Tugusabye ubutwari

Tubabwirize bose.

Imperuka iri hafi.

Mu gihe dutegereje,

Duhe gushira amanga,

Mana yacu.





	2. Nubwo twagira ubwoba,

Ntuzadutererana.

Tuzi ko uzadufasha,

Ibyo turabyizeye.

Mana ujye ureba

Abadutoteza bose,

Kandi uduhe imbaraga

Maze tukuvuganire.

(INYIKIRIZO)

Duhe gushira amanga;

Ntitugire ubwoba.

Tugusabye ubutwari

Tubabwirize bose.

Imperuka iri hafi.

Mu gihe dutegereje,

Duhe gushira amanga,

Mana yacu.













(Reba nanone 1 Tes 2:2; Heb 10:35.)







^ (Ibyak 4:29) None rero Yehova, reba ibikangisho byabo maze uhe abagaragu bawe gukomeza kuvuga ijambo ryawe bashize amanga rwose,



^ (1 Tes 2:2) ahubwo muzi ukuntu tumaze kubabarizwa i Filipi no kwandagarizwayo (nk’uko mubizi), Imana yacu yaduhaye gushira amanga kugira ngo tubabwire ubutumwa bwiza bwayo turwana intambara ikomeye.



^ (Heb 10:35) Ku bw’ibyo rero, ntimugatezuke ku bushizi bw’amanga bwanyu, kuko buzabahesha ingororano ikomeye.








INDIRIMBO YA 74

Turirimbe indirimbo y’Ubwami!


(Zaburi 98:1)




	1. Turirimbe indirimbo y’Ubwami

Isingiza Umuremyi wacu,

Idusaba kuba indahemuka.

Dutumire bose tuvuga ngo

(INYIKIRIZO)

“Musingize Yah Yehova.

Umwana we ni Umwami!

Muze mwige indirimbo y’Ubwami,

Musingize izina ry’Imana.”





	2. Muri iyi ndirimbo nshya y’Ubwami,

Dutangaza ko Kristo yimitswe;

Ko havutse irindi shyanga rishya;

Ritumira bose rivuga ngo

(INYIKIRIZO)

“Musingize Yah Yehova.

Umwana we ni Umwami!

Muze mwige indirimbo y’Ubwami,

Musingize izina ry’Imana.”





	3. Bantu mwese, abicisha bugufi,

Mushobora kuyimenya neza.

Hari benshi bamaze kuyimenya,

Batumira bose bavuga ngo

(INYIKIRIZO)

“Musingize Yah Yehova.

Umwana we ni Umwami!

Muze mwige indirimbo y’Ubwami,

Musingize izina ry’Imana.”













(Reba nanone Zab 95:6; 1 Pet 2:9, 10; Ibyah 12:10.)







^ (Zaburi 98:1) Muririmbire Yehova indirimbo nshya, Kuko yakoze ibintu bitangaje. Ukuboko kwe kw’iburyo, ukuboko kwe kwera, kwamuhaye agakiza.



^ (Zaburi 95:6) Nimwinjire, muze dusenge kandi twikubite hasi twubamye; Nimucyo dupfukame imbere ya Yehova Umuremyi wacu.



^ (1 Pet 2:9, 10) Ariko mwebwe muri “ubwoko bwatoranyijwe, abatambyi n’abami, ishyanga ryera, abantu Imana yatoranyije ngo babe umutungo wayo, kugira ngo mutangaze mu mahanga yose imico ihebuje” y’uwabahamagaye akabakura mu mwijima, akabageza mu mucyo utangaje. 10 Hari igihe mutari ubwoko, ariko ubu muri ubwoko bw’Imana; mwari abantu batari baragiriwe imbabazi, ariko ubu muri abantu bagiriwe imbabazi.



^ (Ibyah 12:10) Numva ijwi riranguruye rivugira mu ijuru riti “Ubu noneho habonetse agakiza n’imbaraga n’ubwami bw’Imana yacu n’ubutware bwa Kristo wayo, kuko umurezi w’abavandimwe bacu, ubarega ku manywa na nijoro imbere y’Imana yacu, ajugunywe hasi.








INDIRIMBO YA 75

‘Ndi hano ntuma’


(Yesaya 6:8)




	1. Ubu abantu batuka

Izina ryera ry’Imana,

Ngo nta rukundo igira,

Bavuga ko itabaho.

Ni nde wayivuganira?

Ni nde uzayisingiza?

(INYIKIRIZO YA 1)

Mwami, ndi hano untume.

Nzagusingiza iteka.

Ibyo bizampesha ishema.

Mwami, ndi hano ntuma.





	2. Bavuga ko Yah atinda.

Ntabwo bajya bamutinya.

Basenga ibishushanyo;

Bakaramya Kayisari.

Ni nde uzababurira

Iby’intambara y’Imana?

(INYIKIRIZO YA 2)

Mwami, ndi hano untume.

Nzababurira nta bwoba.

Ibyo bizampesha ishema.

Mwami, ndi hano ntuma.





	3. Abantu barababaye

Kuko ibibi byogeye.

Bakeneye kubwirizwa

Ngo babone ihumure.

Ni nde wabahumuriza

Ngo na bo bagukorere?

(INYIKIRIZO YA 3)

Mwami, ndi hano untume.

Nzabigisha nihanganye.

Ibyo bizampesha ishema.

Mwami, ndi hano ntuma.













(Reba nanone Zab 10:4; Ezek 9:4.)







^ (Yes 6:8) Nuko numva ijwi rya Yehova rivuga riti “ndatuma nde, ni nde watugendera?” Nanjye ndavuga nti “ndi hano, ba ari jye utuma.”



^ (Zaburi 10:4) Ubwibone bw’umuntu mubi butuma adashakashaka; Mu bitekerezo bye byose aba yibwira ati “nta Mana ibaho.”



^ (Ezek 9:4) Yehova aramubwira ati “genda unyure mu mugi, muri Yerusalemu, maze ushyire ikimenyetso mu ruhanga rw’abantu batakishwa n’ibizira byose bihakorerwa bikabanihisha.”








INDIRIMBO YA 76

Wakwiyumva ute?


(Abaheburayo 13:15)




	1. Wakwiyumva ute

Wagiye mu murimo,

Nta ko utagize ngo

Ubwirize bose?

Wareka Yehova

Agakora ibindi,

Ni we uzi abantu

Bashaka ukuri.

(INYIKIRIZO)

Kuvuganira Yehova

Biradushimisha cyane.

Twifuza kumukorera,

Iteka n’iteka.





	2. Wakwiyumva ute

Uramutse ugeze

Ku mitima y’abantu

Bifuza gukizwa?

Nubwo bamwe banga,

Abandi bagashukwa,

Ntiducika intege

Mu murimo wacu.

(INYIKIRIZO)

Kuvuganira Yehova

Biradushimisha cyane.

Twifuza kumukorera,

Iteka n’iteka.





	3. Wakwiyumva ute

Uramutse umenye

Ko Yehova ari we

Ugushyigikiye?

Wagira ishyaka,

Ukabwiriza cyane,

Kuko uyu murimo

Ugiye gusozwa.

(INYIKIRIZO)

Kuvuganira Yehova

Biradushimisha cyane.

Twifuza kumukorera,

Iteka n’iteka.













(Reba nanone Ibyak 13:48; 1 Tes 2:4; 1 Tim 1:11.)







^ (Heb 13:15) Nuko rero, nimucyo buri gihe tujye dutambira Imana igitambo cy’ishimwe, ari cyo mbuto z’iminwa itangariza mu ruhame izina ryayo, kandi tubikore tubinyujije kuri Yesu.



^ (Ibyak 13:48) Nuko abanyamahanga babyumvise, batangira kwishima no guhimbaza ijambo rya Yehova, maze abari biteguye kwemera ukuri kuyobora ku buzima bw’iteka bose barizera.



^ (1 Tes 2:4) ahubwo nk’uko Imana yadusuzumye ikabona ko dukwiriye gushingwa ubutumwa bwiza, ni na ko tuvuga, tudashaka gushimisha abantu ahubwo dushimisha Imana, yo igenzura imitima yacu.



^ (1 Tim 1:11) zihuje n’ubutumwa bwiza bw’ikuzo bw’Imana igira ibyishimo, ari bwo nashinzwe.








INDIRIMBO YA 77

Umucyo umurika mu isi y’umwijima


(2 Abakorinto 4:6)




	1. Iyi si y’abantu babi,

Iri mu mwijima.

Ariko ntituri nka bo,

Twabonye umucyo.

(INYIKIRIZO)

Ubutumwa bwiza

Bumurikira bose

Bakaba mu mucyo.

Bava mu mwijima,

Bagasobanukirwa,

Bakishima.





	2. Bantu mwe nimukanguke,

Igihe cyashize.

Nimwite ku byo tuvuga,

Maze muzabeho.

(INYIKIRIZO)

Ubutumwa bwiza

Bumurikira bose

Bakaba mu mucyo.

Bava mu mwijima,

Bagasobanukirwa,

Bakishima.













(Reba nanone Yoh 3:19; 8:12; Rom 13:11, 12; 1 Pet 2:9.)







^ (2 Kor 4:6) Imana ni yo yavuze iti “umucyo umurikire mu mwijima,” kandi yamurikiye imitima yacu kugira ngo imurikirwe n’ubumenyi bw’ikuzo ku byerekeye Imana binyuze mu maso ha Kristo.



^ (Yoh 3:19) Iki ni cyo urubanza rushingiraho: umucyo waje mu isi, ariko abantu bakunda umwijima aho gukunda umucyo, kuko ibikorwa byabo ari bibi.



^ (Yoh 8:12) Yesu yongera kubabwira ati “ndi umucyo w’isi. Unkurikira ntazigera na rimwe agendera mu mwijima, ahubwo azagira umucyo w’ubuzima.”



^ (Rom 13:11, 12) Ibyo nanone mubikore bitewe n’uko muzi igihe turimo, ko igihe kigeze kugira ngo mukanguke muve mu bitotsi, kuko ubu agakiza kacu katwegereye cyane kurusha igihe twizeraga. 12 Ijoro rirakuze, burenda gucya. Nimucyo twiyambure imirimo y’umwijima, twambare intwaro z’umucyo.



^ (1 Pet 2:9) Ariko mwebwe muri “ubwoko bwatoranyijwe, abatambyi n’abami, ishyanga ryera, abantu Imana yatoranyije ngo babe umutungo wayo, kugira ngo mutangaze mu mahanga yose imico ihebuje” y’uwabahamagaye akabakura mu mwijima, akabageza mu mucyo utangaje.








INDIRIMBO YA 78

‘Twigishe ijambo ry’Imana’


(Ibyakozwe 18:11)




	1. Abigisha Bibiliya,

Turishima cyane.

Yah aduha imigisha

Tugakora byinshi.

Tuzigana Yesu Kristo

Tubwiriza nka we.

Abo twigisha tubafasha

Gukunda Yehova.



	2. Iyo twigisha ukuri,

Dukora n’ibyiza,

Tuba twereka abantu

Ko dukunda Data.

Twiga Ijambo ry’Imana,

Ngo dufashe bose.

Iyo tubwiriza abandi

Tuba twiyigisha.



	3. Yehova aduha byose

Ngo twigishe neza.

Iyo dusenga Imana,

Na bwo iratwumva.

Dukunda Ijambo ryayo

Kuko ryiringirwa.

Nidutoza abo twigisha,

Bazamera nkatwe.











(Reba nanone Zab 119:97; 2 Tim 4:2; Tito 2:7; 1 Yoh 5:14.)







^ (Ibyak 18:11) Nuko arahaguma, amarayo umwaka n’amezi atandatu, abigisha ijambo ry’Imana.



^ (Zaburi 119:97) Mbega ukuntu nkunda amategeko yawe! Ni yo ntekereza umunsi ukira.



^ (2 Tim 4:2) ngo ubwirize ijambo, ubikore uzirikana ko ibintu byihutirwa, haba mu gihe cyiza no mu gihe kigoye, ucyahe, uhane, utange inama, ufite kwihangana kose n’ubuhanga bwose bwo kwigisha.



^ (Tito 2:7) Ujye uba icyitegererezo cy’imirimo myiza muri byose, kandi ujye wigisha inyigisho ziboneye, ufatana ibintu uburemere.



^ (1 Yoh 5:14) Iki ni cyo cyizere dufite imbere yayo: ni uko itwumva iyo dusabye ikintu cyose gihuje n’ibyo ishaka.








INDIRIMBO YA 79

Bafashe gushikama


(Matayo 28:19, 20)




	1. Twigisha abantu ukuri,

Bakiga bakamenya,

Yehova akabayobora,

Kugira ngo bakure.

(INYIKIRIZO)

Yehova turagusabye,

Ukomeze kubitaho.

Tubasabiye binyuze kuri Yesu,

Ngo ubahe gushikama.





	2. Dusaba ko ubakomeza,

Mu gihe batotezwa.

Dufashe tujye tubitaho,

Bagire ukwizera.

(INYIKIRIZO)

Yehova turagusabye,

Ukomeze kubitaho.

Tubasabiye binyuze kuri Yesu,

Ngo ubahe gushikama.





	3. Bafashe maze bashikame,

Bazabe abizerwa,

Batsinde isiganwa ryabo,

Bumvira bihanganye.

(INYIKIRIZO)

Yehova turagusabye,

Ukomeze kubitaho.

Tubasabiye binyuze kuri Yesu,

Ngo ubahe gushikama.













(Reba nanone Luka 6:48; Ibyak 5:42; Fili 4:1.)







^ (Mat 28:19, 20) Ku bw’ibyo rero, nimugende muhindure abigishwa mu bantu bo mu mahanga yose, mubabatiza mu izina rya Data n’iry’Umwana n’iry’umwuka wera, 20 mubigisha gukurikiza ibyo nabategetse byose. Kandi dore ndi kumwe namwe iminsi yose kugeza ku mperuka.”



^ (Luka 6:48) ameze nk’umuntu wubatse inzu, agacukura akagera hasi mu kuzimu, agashinga urufatiro rwayo ku rutare. Nuko imyuzure yaza, uruzi rukikubita kuri iyo nzu, ariko ntirugire imbaraga zihagije ku buryo rwayinyeganyeza, kubera ko iba yubatse neza.



^ (Ibyak 5:42) Buri munsi zakomezaga kwigisha no gutangaza ubutumwa bwiza bwerekeye Kristo Yesu, haba mu rusengero no ku nzu n’inzu.



^ (Fili 4:1) Nuko rero bavandimwe nkunda kandi nkumbuye cyane, mwebwe byishimo byanjye n’ikamba ryanjye, muhagarare mushikamye mu Mwami nk’uko nabibabwiye, bakundwa.








INDIRIMBO YA 80

“Nimusogongere mwibonere ukuntu Yehova ari mwiza”


(Zaburi 34:8)




	1. Twita ku murimo wacu;

Twishimira kubwiriza.

Twicungurira igihe cyiza,

Ngo tugere kuri benshi.

(INYIKIRIZO)

Musogongere mubone ko

Yehova ari mwiza.

Kumukorera ni byiza pe!

Bihesha imigisha.





	2. Bakozi b’igihe cyose

Muhishiwe imigisha.

Nimwizera Yah Imana yanyu,

Muzanyurwa muri byose.

(INYIKIRIZO)

Musogongere mubone ko

Yehova ari mwiza.

Kumukorera ni byiza pe!

Bihesha imigisha.













(Reba nanone Mar 14:8; Luka 21:2; 1 Tim 1:12; 6:6.)







^ (Zaburi 34:8) Nimusogongere mwibonere ukuntu Yehova ari mwiza. Hahirwa umugabo w’umunyambaraga umuhungiraho.



^ (Mar 14:8) Akoze uko ashoboye; asize umubiri wanjye amavuta ahumura neza mbere y’igihe, kugira ngo awutegurire guhambwa.



^ (Luka 21:2) Hanyuma abona n’umupfakazi w’umukene ashyiramo uduceri tubiri tw’agaciro gake cyane,



^ (1 Tim 1:12) Ndashimira Kristo Yesu Umwami wacu wampaye imbaraga, kuko yabonye ko ndi uwizerwa akanshinga umurimo,



^ (1 Tim 6:6) Mu by’ukuri, kwiyegurira Imana birimo inyungu nyinshi, iyo bijyanye no kugira umutima unyuzwe.








INDIRIMBO YA 81

Ubuzima bw’umupayiniya


(Umubwiriza 11:6)




	1. Tuzinduka kare, kare butaracya

N’ibitotsi byinshi

Tugasenga, tukitegura.

Duhura n’abantu benshi mu murimo.

Niyo batatwumva

Ntiducika intege rwose.

(INYIKIRIZO)

Ni byo twahisemo;

Twiyeguriye Yah

Tuzakora ibyo ashaka.

Tugira ishyaka

Ndetse no mu mvura.

Tugaragaza ko dukunda Yehova.





	2. No ku mugoroba izuba rirenga,

Dutaha twishimye

Tugasenga tunezerewe.

Dutura Yehova ibyiza dufite.

Dushima Yehova

Kuko aduha imigisha.

(INYIKIRIZO)

Ni byo twahisemo;

Twiyeguriye Yah

Tuzakora ibyo ashaka.

Tugira ishyaka

Ndetse no mu mvura.

Tugaragaza ko dukunda Yehova.













(Reba nanone Yos 24:15; Zab 92:2; Rom 14:8.)







^ (Umubw 11:6) Mu gitondo ujye ubiba imbuto yawe kandi kugeza nimugoroba ntugatume ukuboko kwawe kuruhuka, kuko utazi aho bizagenda neza, niba ari aha cyangwa hariya, cyangwa niba byombi bizahwanya kuba byiza.



^ (Yos 24:15) Niba mubona ko gukorera Yehova ari bibi, uyu munsi nimwihitiremo uwo muzakorera, zaba imana ba sokuruza bari hakurya ya rwa Ruzi bakoreraga, cyangwa imana z’Abamori bene igihugu mutuyemo. Ariko jye n’abo mu rugo rwanjye tuzakorera Yehova.”



^ (Zaburi 92:2) Ni byiza kuvuga ineza yawe yuje urukundo mu gitondo, No kuvuga ubudahemuka bwawe buri joro,



^ (Rom 14:8) kuko niba turiho, turiho ku bwa Yehova, kandi niba dupfa, dupfa ku bwa Yehova. Ku bw’ibyo rero, niba turiho cyangwa niba dupfa, turi aba Yehova.








INDIRIMBO YA 82

‘Mureke umucyo wanyu umurike’


(Matayo 5:16)




	1. Yesu yategetse ko tubwiriza,

Ngo tumurikire bose babone.

Ijambo ry’Imana riramurika.

Nimucyo dutangaze umucyo waryo.



	2. Ubutumwa bwiza bw’Ubwami bwa Yah,

Bubwirizwa hose ngo bose bumve.

Ibyanditswe ni byo tuzakoresha

Tubwiriza abantu b’ingeri zose.



	3. Ibikorwa byiza biramurika,

N’amagambo yacu akamurika.

Gukora ibyiza igihe cyose,

Bizatuma twemerwa n’Imana yacu.











(Reba nanone Zab 119:130; Mat 5:14, 15, 45; Kolo 4:6.)







^ (Mat 5:16) Namwe mujye mureka umucyo wanyu umurikire abantu, kugira ngo babone imirimo yanyu myiza maze baheshe So wo mu ijuru ikuzo.



^ (Zaburi 119:130) Guhishurirwa ijambo ryawe bitanga urumuri; Bituma abataraba inararibonye basobanukirwa.



^ (Mat 5:14, 15) “Muri umucyo w’isi. Umugi wubatswe ku musozi ntushobora kwihisha. 15 Abantu ntibacana itara ngo baritwikirize igitebo, ahubwo barishyira ku gitereko cyaryo rikamurikira abari mu nzu bose.



^ (Mat 5:45) kugira ngo mugaragaze ko muri abana ba So wo mu ijuru, kuko atuma izuba rye rirasira ababi n’abeza kandi akavubira imvura abakiranutsi n’abakiranirwa.



^ (Kolo 4:6) Amagambo yanyu ajye ahora arangwa n’ineza, asize umunyu, kugira ngo mumenye uko mwasubiza umuntu wese.








INDIRIMBO YA 83

“Ku nzu n’inzu”


(Ibyakozwe 20:20)




	1. Tubwirize ku nzu n’inzu,

Tubwirize bose.

Buri mugi, buri rugo,

Intama zigishwe.

Inkuru nziza y’Ubwami,

Yesu yavuze ko

Abasore n’abasaza

Bazayitangaza.



	2. Tubwirize ku nzu n’inzu,

Tuvuge ukuri.

Tubwirize abatwumva

Bambaze Yehova.

Tubamenyeshe Yehova

Maze bamwubahe.

Tubwirize ku nzu n’inzu

Bamenye Yehova.



	3. Tujye kuri buri rugo

Tubwirize bose.

Uko babyakira kose

Ni bo bahitamo.

Tuzasingiza Yehova,

Tuvuge ukuri.

Tubwiriza ku nzu n’inzu,

Dushaka intama.











(Reba nanone Ibyak 2:21; Rom 10:14.)







^ (Ibyak 20:20) Sinaretse kubabwira ibintu byose bibafitiye akamaro, cyangwa kubigishiriza mu ruhame no ku nzu n’inzu.



^ (Ibyak 2:21) Kandi umuntu wese wambaza izina rya Yehova azakizwa.”’



^ (Rom 10:14) Ariko se, bazambaza bate uwo batizeye? Bazizera bate uwo batigeze bumva? Bazumva bate hatagize ubabwiriza?








INDIRIMBO YA 84

Twagure umurimo


(Matayo 9:37, 38)




	1. Yah Yehova adufasha

Guhitamo umurimo

Uzatuma tunezerwa

Mu buzima bwacu bwose.

(INYIKIRIZO)

Twitange, dukore

Ibyo ashaka.

Tugende dufashe abandi

Tubyishimiye.





	2. Hari byinshi byo gukora:

Tujya aho dukenewe,

Tukagura umurimo.

Twifuza ko bose bumva.

(INYIKIRIZO)

Twitange, dukore

Ibyo ashaka.

Tugende dufashe abandi

Tubyishimiye.





	3. Twifatanya mu bwubatsi

Tukagira ubuhanga,

Kandi twiga indimi nshya

Ngo tugere kuri bose.

(INYIKIRIZO)

Twitange, dukore

Ibyo ashaka.

Tugende dufashe abandi

Tubyishimiye.













(Reba nanone Yoh 4:35; Ibyak 2:8; Rom 10:14.)







^ (Mat 9:37, 38) Nuko abwira abigishwa be ati “rwose, ibisarurwa ni byinshi, ariko abakozi ni bake. 38 Ku bw’ibyo rero, nimwinginge Nyir’ibisarurwa yohereze abakozi mu bisarurwa bye.”



^ (Yoh 4:35) Mbese ntimuvuga ko hasigaye amezi ane isarura rikagera? Dore ndababwira nti ‘mwubure amaso murebe, imirima ireze kugira ngo isarurwe.



^ (Ibyak 2:8) None se bishoboka bite ko buri wese muri twe yumva bavuga ururimi rwe kavukire?



^ (Rom 10:14) Ariko se, bazambaza bate uwo batizeye? Bazizera bate uwo batigeze bumva? Bazumva bate hatagize ubabwiriza?








INDIRIMBO YA 85

Twakirane


(Abaroma 15:7)




	1. Twakire abaje guterana

Ngo bumve Ijambo ry’Imana.

Bemeye gutumirwa n’Imana,

Ibigisha ukuri ngo bazabeho.



	2. Dushimira Imana ku bw’aba

Bavandimwe batuyobora,

Kandi turabakunda by’ukuri.

Duhe ikaze n’abandi baza bose.



	3. Yah atumira abantu bose,

Ngo baze bamenye ukuri.

Imana yatwireherejeho.

Nimucyo twakirane tunezerewe.











(Reba nanone Yoh 6:44; Fili 2:29; Ibyah 22:17.)







^ (Rom 15:7) Ku bw’ibyo rero, mwakirane nk’uko Kristo na we yatwakiriye, kugira ngo Imana ihabwe ikuzo.



^ (Yoh 6:44) Nta muntu ushobora kuza aho ndi, keretse arehejwe na Data wantumye, nanjye nkazamuzura ku munsi wa nyuma.



^ (Fili 2:29) Ku bw’ibyo rero, mumwakire mu Mwami nk’uko musanzwe mubigenza mufite ibyishimo byose, kandi abantu bameze batyo mukomeze kujya mububaha cyane,



^ (Ibyah 22:17) Umwuka n’umugeni bakomeza kuvuga bati “ngwino!” Kandi uwumva wese navuge ati “ngwino!” Ufite inyota wese naze; ushaka wese nafate amazi y’ubuzima ku buntu.








INDIRIMBO YA 86

Tugomba kwigishwa


(Yesaya 50:4; 54:13)




	1. Muze twige ibyerekeye Yehova;

Twinywere amazi y’ubugingo.

Imana yacu iratwigisha.

Ushaka ukuri azigishwa.



	2. Tujye twitabira amateraniro

Kugira ngo twigishwe ibyiza,

Tuhabonere umwuka wera,

Dufashwe kugendera mu mucyo.



	3. Dukomezwa n’indirimbo turirimba.

Kuzumva birashimisha cyane!

Duteranire hamwe n’abandi

Tube hamwe n’ubwoko bw’Imana.











(Reba nanone Heb 10:24, 25; Ibyah 22:17.)







^ (Yes 50:4) Umwami w’Ikirenga Yehova yampaye ururimi rw’abigishijwe, kugira ngo menye ijambo nkwiriye gusubiza unaniwe. Ankangura buri gitondo, agakangurira ugutwi kwanjye kumva nk’abantu bigishijwe.



^ (Yes 54:13) Abana bawe bose bazaba abigishijwe na Yehova, kandi bazagira amahoro menshi.



^ (Heb 10:24, 25) Nimucyo kandi tujye tuzirikanana kugira ngo duterane ishyaka ryo gukundana no gukora imirimo myiza, 25 tutirengagiza guteranira hamwe nk’uko hari bamwe babigize akamenyero, ahubwo duterane inkunga kandi turusheho kubigenza dutyo uko mubona urya munsi ugenda wegereza.



^ (Ibyah 22:17) Umwuka n’umugeni bakomeza kuvuga bati “ngwino!” Kandi uwumva wese navuge ati “ngwino!” Ufite inyota wese naze; ushaka wese nafate amazi y’ubuzima ku buntu.








INDIRIMBO YA 87

Nimuze muhumurizwe!


(Abaheburayo 10:24, 25)




	1. Iyi si dutuyemo yarayobye;

Ntizi inzira z’Imana.

Dukeneye kuyoborwa n’Imana;

Twe nta cyo twakwigezaho.

Duhumurizwa n’amateraniro,

Tukarushaho kwizera.

Adufasha guterana inkunga,

Agatuma twihangana.

Tuzumvira Yehova muri byose,

Dukora ibyo ashaka.

Ibyo twigishwa mu materaniro,

Biradushimisha cyane.



	2. Yehova azi ibyo dukeneye;

Tujye twumva inama ze.

Kwihatira guteranira hamwe

Bigaragaza ubwenge.

Twigishwa n’abagabo bashoboye,

Tukagira ukwizera.

Turi mu muryango w’abavandimwe

Badushyigikira cyane.

Uko isi nshya yegereza cyane,

Twitabire guterana.

Ayo materaniro atwigisha

Ubwenge buva ku Mana.











(Reba nanone Zab 37:18; 140:1; Imig 18:1; Efe 5:16; Yak 3:17.)







^ (Heb 10:24, 25) Nimucyo kandi tujye tuzirikanana kugira ngo duterane ishyaka ryo gukundana no gukora imirimo myiza, 25 tutirengagiza guteranira hamwe nk’uko hari bamwe babigize akamenyero, ahubwo duterane inkunga kandi turusheho kubigenza dutyo uko mubona urya munsi ugenda wegereza.



^ (Zaburi 37:18) Yehova amenya iminsi y’abantu b’indakemwa, Umurage wabo uzahoraho kugeza ibihe bitarondoreka.



^ (Zaburi 140:1) Yehova nkiza abantu babi, Kandi undinde umunyarugomo.



^ (Imig 18:1) Uwitarura abandi aba ashaka kugera ku byo ararikiye bishingiye ku bwikunde, akanga ubwenge bwose.



^ (Efe 5:16) mwicungurira igihe gikwiriye, kuko iminsi ari mibi.



^ (Yak 3:17) Ariko ubwenge buva mu ijuru, mbere na mbere buraboneye, kandi ni ubw’amahoro, burangwa no gushyira mu gaciro, buba bwiteguye kumvira, bwuzuye imbabazi n’imbuto nziza, ntiburobanura ku butoni, ntibugira uburyarya.








INDIRIMBO YA 88

Menyesha inzira yawe


(Zaburi 25:4)




	1. Mana, dore duteraniye hamwe,

Twemeye itumira ryawe.

Ijambo ryawe riratuyobora,

Ni ryo soko y’ibyo wigisha.

(INYIKIRIZO)

Unyigishe kandi unyobore;

Menyesha amategeko yawe,

Ngo ngendere mu nzira y’ukuri,

Nishimire amahame yawe.





	2. Mana, ubwenge ufite ni bwinshi;

Uca imanza zitabera.

Ijambo ryawe ry’agaciro kenshi,

Rihoraho iteka ryose.

(INYIKIRIZO)

Unyigishe kandi unyobore;

Menyesha amategeko yawe,

Ngo ngendere mu nzira y’ukuri,

Nishimire amahame yawe.













(Reba nanone Kuva 33:13; Zab 1:2; 119:27, 35, 73, 105.)







^ (Zaburi 25:4) Yehova, menyesha inzira zawe; Unyigishe inzira zawe.



^ (Kuva 33:13) None niba ntonnye mu maso yawe koko, ndakwinginze menyesha inzira zawe kugira ngo nkumenye, ntone mu maso yawe. Kandi wibuke ko iri shyanga ari ubwoko bwawe.”



^ (Zaburi 1:2) Ahubwo amategeko ya Yehova ni yo yishimira, Kandi amategeko ye ayasoma ku manywa na nijoro yibwira.



^ (Zaburi 119:27) Umpe gusobanukirwa inzira y’amategeko yawe, Kugira ngo nite ku mirimo yawe itangaje.



^ (Zaburi 119:35) Umpe kugendera mu nzira y’amategeko yawe, Kuko nyishimira.



^ (Zaburi 119:73) Amaboko yawe ni yo yandemye, kandi ni yo yankomeje. Umpe gusobanukirwa kugira ngo menye amategeko yawe.



^ (Zaburi 119:105) Ijambo ryawe ni itara ry’ibirenge byanjye, Kandi ni urumuri rw’inzira yanjye.








INDIRIMBO YA 89

Tega amatwi, wumvire, uhabwe imigisha


(Luka 11:28)




	1. Tugaragaze ko twumvira Kristo,

Inyigisho ze zituyobore,

Tuzimenye kandi tujye twumvira,

Ni bwo tuzahabwa imigisha.

(INYIKIRIZO)

Jya wumvira Imana,

Uhabwe imigisha.

Jya utega amatwi wumvire,

Uhabwe imigisha.





	2. Nk’uko inzu yubatswe ku rutare

Nta cyabasha kuyihungabanya;

Nitubaho tuyobowe na Kristo,

Nta kintu kizaduhungabanya.

(INYIKIRIZO)

Jya wumvira Imana,

Uhabwe imigisha.

Jya utega amatwi wumvire,

Uhabwe imigisha.





	3. Nk’uko igiti cyo hafi y’amazi

Cyera imbuto mu gihe cyacyo;

Nitwumvira Data tudateshuka

Tuzabaho iteka n’iteka.

(INYIKIRIZO)

Jya wumvira Imana,

Uhabwe imigisha.

Jya utega amatwi wumvire,

Uhabwe imigisha.













(Reba nanone Guteg 28:2; Zab 1:3; Imig 10:22; Mat 7:24-27; Luka 6:47-49.)







^ (Luka 11:28) Ariko aravuga ati “oya, ahubwo hahirwa abumva ijambo ry’Imana bakarikomeza!”



^ (Guteg 28:2) Nukomeza kumvira ijwi rya Yehova Imana yawe, iyi migisha yose izaza ikugereho:



^ (Zaburi 1:3) Uwo azamera nk’igiti cyatewe iruhande rw’imigezi, Cyera imbuto zacyo mu gihe cyacyo. Amababi yacyo ntiyuma, Kandi ibyo akora byose bizagenda neza.



^ (Imig 10:22) Umugisha Yehova atanga ni wo uzana ubukire, kandi nta mibabaro awongeraho.



^ (Mat 7:24-27) “Ku bw’ibyo rero, umuntu wese wumva aya magambo yanjye akayakurikiza, azamera nk’umuntu w’umunyabwenge wubatse inzu ye ku rutare. 25 Nuko imvura iragwa haba imyuzure ndetse n’imiyaga irahuha maze byikubita kuri iyo nzu, ariko ntiyagwa kuko yari ifite urufatiro rushinze ku rutare. 26 Nanone kandi, umuntu wese wumva aya magambo yanjye ntayakurikize, azamera nk’umuntu w’umupfapfa wubatse inzu ye ku musenyi. 27 Hanyuma imvura iragwa haba imyuzure ndetse n’imiyaga irahuha, maze byikubita kuri iyo nzu iragwa, kandi kugwa kwayo kwabaye kunini.”



^ (Luka 6:47-49) Umuntu wese uza aho ndi akumva amagambo yanjye kandi akayakurikiza, ndabereka uwo yagereranywa na we: 48 ameze nk’umuntu wubatse inzu, agacukura akagera hasi mu kuzimu, agashinga urufatiro rwayo ku rutare. Nuko imyuzure yaza, uruzi rukikubita kuri iyo nzu, ariko ntirugire imbaraga zihagije ku buryo rwayinyeganyeza, kubera ko iba yubatse neza. 49 Naho umuntu wumva ariko ntakore ibyo yumvise, ameze nk’umuntu wubatse inzu ku butaka adashyizeho urufatiro, nuko uruzi ruraza ruyikubitaho, ako kanya ihita igwa, kandi kugwa kwayo kwabaye kunini.”








INDIRIMBO YA 90

Tujye duterana inkunga


(Abaheburayo 10:24, 25)




	1. Uko duterana inkunga

Yo gukorera Yehova,

Urukundo ruriyongera;

Hakabaho amahoro.

Urukundo rwinshi dufite

Rudufasha kwihangana

N’itorero ryacu ry’ukuri,

Riduha umutekano.



	2. Dukomezwa n’ijambo ryiza

Rivuzwe mu gihe cyaryo!

Tubwirwa amagambo nk’ayo

N’incuti zacu zizerwa.

Ni byiza gukorera hamwe

N’abo duhuje intego!

Dushaka uko twafashanya

N’uko twahumurizanya.



	3. Uko umunsi wa Yehova

Urushaho kwegereza,

Ni ko tugomba kwihatira

Kujya mu materaniro.

Dukomeze kunga ubumwe,

Mu murimo wa Yehova,

Bityo duterane inkunga

Ngo tube indahemuka.











(Reba nanone Luka 22:32; Ibyak 14:21, 22; Gal 6:2; 1 Tes 5:14.)







^ (Heb 10:24, 25) Nimucyo kandi tujye tuzirikanana kugira ngo duterane ishyaka ryo gukundana no gukora imirimo myiza, 25 tutirengagiza guteranira hamwe nk’uko hari bamwe babigize akamenyero, ahubwo duterane inkunga kandi turusheho kubigenza dutyo uko mubona urya munsi ugenda wegereza.



^ (Luka 22:32) Ariko nagusabiye ninginga kugira ngo ukwizera kwawe kudacogora, kandi nawe numara kwihana, uzakomeze abavandimwe bawe.”



^ (Ibyak 14:21, 22) Nuko bamaze gutangaza ubutumwa bwiza muri uwo mugi no guhindura abantu batari bake abigishwa, basubira i Lusitira no muri Ikoniyo no muri Antiyokiya, 22 bakomeza abigishwa, babatera inkunga yo kuguma mu kwizera, bavuga bati “tugomba kwinjira mu bwami bw’Imana tunyuze mu mibabaro myinshi.”



^ (Gal 6:2) Nimukomeze kwakirana ibibaremerera, bityo musohoze amategeko ya Kristo.



^ (1 Tes 5:14) Nanone kandi bavandimwe, turabatera inkunga ngo mujye mucyaha abica gahunda, muhumurize abihebye, mushyigikire abadakomeye, mwihanganire bose.








INDIRIMBO YA 91

Imirimo yacu irangwa n’urukundo


(Zaburi 127:1)




	1. Dore umunsi mwiza,

Mana turagushimira.

Ntitwabona uko tuvuga

Uko dukunzwe.

Uduha imigisha,

Mu murimo waduhaye.

Tubyemezwa n’iyi nzu nziza

Tukweguriye.

(INYIKIRIZO)

Aha hantu heza twubatse,

Hazatuma usingizwa.

Mana yacu tuzakumvira, tugukunde

Tunagusenge iteka.





	2. Abantu twakoranye,

Batubereye incuti!

Tuzazirikana iteka

Ubwo bucuti.

Twakoranye mu bumwe,

Bitewe n’umwuka wawe.

Mana imigisha uduha

Ntirondoreka!

(INYIKIRIZO)

Aha hantu heza twubatse,

Hazatuma usingizwa.

Mana yacu tuzakumvira, tugukunde

Tunagusenge iteka.













(Reba nanone Zab 116:1; 147:1; Rom 15:6.)







^ (Zaburi 127:1) Iyo Yehova atari we wubatse inzu, Abubatsi bayo baba bararuhiye ubusa bayubaka. Iyo Yehova atari we urinze umugi, Umurinzi aba abera maso ubusa.



^ (Zaburi 116:1) Nkunda Yehova kuko yumva Ijwi ryanjye no kwinginga kwanjye,



^ (Zaburi 147:1) Nimusingize Yah, Kuko kuririmbira Imana yacu ari byiza Kandi bikaba bishimishije; kuyisingiza birakwiriye.



^ (Rom 15:6) kugira ngo mushobore guhesha ikuzo Imana y’Umwami wacu Yesu Kristo, ari na yo Se, n’akanwa kamwe kandi muhuje.








INDIRIMBO YA 92

Ahantu hitirirwa izina ryawe


(1 Ngoma 29:16)




	1. Yehova kubaka iyi nzu

Byaduhesheje ishema!

Tuyikweguriye twishimye,

Bityo uhabwe ikuzo.

Ibyo dushobora kuguha,

Bisanzwe ari ibyawe.

Dutangana umunezero

Ibintu byose dutunze.

(INYIKIRIZO)

Tuguhaye aha hantu,

Ngo uhabwe ikuzo.

Twifuza ko uhemera;

Turahakweguriye.





	2. Tuzahora tugusingiza,

Turi aha hantu hawe.

Mana, habwa icyubahiro

N’abiga inzira zawe.

Aha hantu twakubakiye

Tuzahora tuhitaho,

Kuko hazadufasha cyane

Mu murimo wo kwigisha.

(INYIKIRIZO)

Tuguhaye aha hantu,

Ngo uhabwe ikuzo.

Twifuza ko uhemera;

Turahakweguriye.













(Reba nanone 1 Abami 8:18, 27; 1 Ngoma 29:11-14; Ibyak 20:24.)







^ (1 Ngoma 29:16) Yehova Mana yacu, ibi bintu byose twateguriye kubakisha inzu izitirirwa izina ryawe ryera byaturutse mu kuboko kwawe, kandi byose ni ibyawe.



^ (1 Abami 8:18) Ariko Yehova abwira data Dawidi ati ‘kubera ko wifuje cyane mu mutima wawe kubaka inzu izitirirwa izina ryanjye, wagize neza rwose kuba warifuje kunyubakira inzu.



^ (1 Abami 8:27) “Ariko se koko Imana izatura ku isi? Dore n’ijuru, ijuru risumba ayandi, nturikwirwamo nkanswe iyi nzu nubatse!



^ (1 Ngoma 29:11-14) Yehova, gukomera n’imbaraga n’ubwiza n’ikuzo n’icyubahiro ni ibyawe, kuko ibintu byose, ari ibyo mu ijuru cyangwa ibyo mu isi, ari ibyawe. Yehova, ubwami ni ubwawe, wowe usumba byose. 12 Ubutunzi n’ikuzo ni wowe ubitanga, kandi ni wowe utegeka ibintu byose. Ububasha no gukomera biri mu kuboko kwawe, ni wowe ushobora gutuma abantu bakomera, kandi ni wowe uha bose imbaraga. 13 None rero Mana yacu, turagushimira dusingiza izina ryawe rihebuje. 14 “Nyamara se nkanjye ndi nde, kandi se ubwoko bwanjye bwo ni iki ku buryo twabona ubushobozi bwo gutanga amaturo nk’aya atanzwe ku bushake? Ibintu byose ni wowe ubitanga, kandi ibyo tuguhaye byavuye mu kuboko kwawe.



^ (Ibyak 20:24) Icyakora sinita cyane ku bugingo bwanjye nk’aho ari ubw’agaciro kenshi kuri jye. Icy’ingenzi ni uko ndangiza isiganwa ryanjye n’umurimo nahawe n’Umwami Yesu, wo kubwiriza mu buryo bunonosoye ubutumwa bwiza bw’ubuntu butagereranywa bw’Imana.








INDIRIMBO YA 93

Ha umugisha amateraniro yacu


(Abaheburayo 10:24, 25)




	1. Yehova Mana utwumve,

Uduhe umugisha.

Uduhe umwuka wera

Mu gihe duteranye.



	2. Twigishe Ijambo ryawe

Tugusenge mu kuri.

Udutoze kubwiriza

No gukunda abandi.



	3. Uduhe kunga ubumwe;

Igihe duteranye.

Ibikorwa byacu byose

Biguheshe ikuzo.











(Reba nanone Zab 22:22; 34:3; Yes 50:4.)







^ (Heb 10:24, 25) Nimucyo kandi tujye tuzirikanana kugira ngo duterane ishyaka ryo gukundana no gukora imirimo myiza, 25 tutirengagiza guteranira hamwe nk’uko hari bamwe babigize akamenyero, ahubwo duterane inkunga kandi turusheho kubigenza dutyo uko mubona urya munsi ugenda wegereza.



^ (Zaburi 22:22) Nzabwira abavandimwe banjye izina ryawe; Nzagusingiriza hagati y’iteraniro.



^ (Zaburi 34:3) Nimufatanye nanjye gusingiza Yehova; Nimuze dufatanye gushyira izina rye hejuru.



^ (Yes 50:4) Umwami w’Ikirenga Yehova yampaye ururimi rw’abigishijwe, kugira ngo menye ijambo nkwiriye gusubiza unaniwe. Ankangura buri gitondo, agakangurira ugutwi kwanjye kumva nk’abantu bigishijwe.








INDIRIMBO YA 94

Twishimira Ijambo ry’Imana


(Abafilipi 2:16)




	1. Yehova, twifuza kugushimira

Ku bw’Ijambo ryawe ryera dufite!

Mana, Ijambo ryawe riratuyobora.

Warariduhaye ngo ritwigishe.



	2. Ibyanditswe Byera biracengera;

Bigatahura intego dufite.

Amategeko yawe arakiranuka,

Anatuyobora mu byo dukora.



	3. Yehova, Ijambo ryawe ryanditswe

N’abahanuzi bawe bari nkatwe.

Dufashe tukwizere nk’uko utwigisha.

Yehova twifuza kugushimira.











(Reba nanone Zab 19:9; 119:16, 162; 2 Tim 3:16; Yak 5:17; 2 Pet 1:21.)







^ (Fili 2:16) Nanone mukomeze kugundira ijambo ry’ubuzima, kugira ngo nzabone impamvu yo kwishima ku munsi wa Kristo, nishimira ko ntirukiye ubusa, cyangwa ko ntakoranye umwete ndushywa n’ubusa.



^ (Zaburi 19:9) Gutinya Yehova biraboneye, bihoraho iteka. Amategeko ya Yehova ni ay’ukuri; yose yagaragaye ko akiranuka.



^ (Zaburi 119:16) Nzakunda cyane amategeko yawe, Kandi sinzibagirwa ijambo ryawe.



^ (Zaburi 119:162) Nishimira ijambo ryawe, Nk’uko umuntu yishima iyo abonye iminyago myinshi.



^ (2 Tim 3:16) Ibyanditswe byera byose byahumetswe n’Imana, kandi bifite akamaro ko kwigisha no gucyaha no gushyira ibintu mu buryo no guhanira gukiranuka,



^ (Yak 5:17) Eliya yari umuntu umeze nkatwe, nyamara yasenze asaba ko imvura itagwa, kandi koko imvura yamaze imyaka itatu n’amezi atandatu itagwa mu gihugu.



^ (2 Pet 1:21) Nta na rimwe ubuhanuzi bwigeze buzanwa n’ubushake bw’umuntu, ahubwo abantu bavugaga ibyavaga ku Mana, kuko babaga bayobowe n’umwuka wera.








INDIRIMBO YA 95

Umucyo ugenda urushaho kuba mwinshi


(Imigani 4:18)




	1. Abahanuzi bifuzaga Kristo,

We byiringiro byacu twese,

Kandi Mesiya yagombaga kuza

Akaduhesha agakiza. 

Ubu Mesiya yabaye Umwami,

Tubifitiye gihamya.

Kubimenya ni umugisha rwose,

Byifuzwa n’abamarayika!

(INYIKIRIZO)

Turushaho kumurikirwa;

Tuzagendera mu mucyo.

Ibyo Imana ihishura,

Tubibona neza rwose.





	2. Umugaragu wizerwa twahawe

Aduha ibyokurya byiza.

Umucyo w’ukuri wabaye mwinshi,

Uratumurikira twese.

Intambwe zacu zirahamye rwose,

Ntitugenda mu mwijima.

Dushimira Yah, we soko y’ukuri,

Tuzagendera mu nzira ye.

(INYIKIRIZO)

Turushaho kumurikirwa;

Tuzagendera mu mucyo.

Ibyo Imana ihishura,

Tubibona neza rwose.













(Reba nanone Rom 8:22; 1 Kor 2:10; 1 Pet 1:12.)







^ (Imig 4:18) Ariko inzira y’abakiranutsi ni nk’umucyo ukomeza kugenda wiyongera kugeza ku manywa y’ihangu.



^ (Rom 8:22) Tuzi ko ibyaremwe byose bikomeza kunihira hamwe, kandi bikababarira hamwe kugeza ubu.



^ (1 Kor 2:10) Ni twe Imana yabihishuriye binyuze ku mwuka wayo, kuko umwuka ugenzura ibintu byose, ndetse n’ibintu byimbitse by’Imana.



^ (1 Pet 1:12) Bahishuriwe ko umurimo bakoraga atari bo ubwabo bikoreraga, ahubwo ko ari mwe bakoreraga bahanura ibintu ubu mwatangarijwe binyuze ku bababwiye ubutumwa bwiza, n’umwuka wera woherejwe uturutse mu ijuru. Ibyo bintu abamarayika na bo bifuza kubirunguruka.








INDIRIMBO YA 96

Igitabo cy’Imana ni ubutunzi


(Imigani 2:1)




	1. Hari ‘gitabo cy’amapaji menshi,

Giha abantu ibyiringiro.

Ibirimo bifite imbaraga;

Biha ubuzima abapfuye.

Icyo gitabo cyitwa Bibiliya.

Cyanditswe gihumetswe n’Imana.

Cyanditswe n’abakundaga Imana,

Bayoborwaga n’umwuka wera.



	2. Banditse ukuri ku byo yaremye,

Uko yaremye ijuru n’isi,

Ikarema n’umuntu atunganye,

N’ukuntu Paradizo yabuze.

Banavuze iby’umumarayika

Warwanyije ubutware bwayo.

Ibyo byatumye habaho icyaha,

Ariko Yehova azatsinda.



	3. Dufite ibyishimo byinshi cyane,

Yehova yimitse Umwana we.

Tubwiriza ababyifuza bose

Bakamenya ubutumwa bwiza.

Icyo gitabo kirimo inkuru

Zidufasha kumenya Imana,

Kinatanga amahoro nyakuri;

Ubutunzi burimo ni bwinshi.











(Reba nanone 2 Tim 3:16; 2 Pet 1:21.)







^ (Imig 2:1) Mwana wanjye, niwemera amagambo yanjye kandi amategeko yanjye ukayibikaho nk’ubika ubutunzi,



^ (2 Tim 3:16) Ibyanditswe byera byose byahumetswe n’Imana, kandi bifite akamaro ko kwigisha no gucyaha no gushyira ibintu mu buryo no guhanira gukiranuka,



^ (2 Pet 1:21) Nta na rimwe ubuhanuzi bwigeze buzanwa n’ubushake bw’umuntu, ahubwo abantu bavugaga ibyavaga ku Mana, kuko babaga bayobowe n’umwuka wera.








INDIRIMBO YA 97

Dutungwa n’Ijambo rya Yehova


(Matayo 4:4)




	1. Tubeshwaho na Yehova

Hamwe n’Ijambo rye.

Ntitwatungwa n’ibyokurya

Nta Jambo ry’Imana.

Riduhesha ibyishimo

N’imigisha myinshi.

(INYIKIRIZO)

Dutungwa n’Ijambo rya Yah

Si ‘byokurya gusa.

Ridufasha muri byose

Tukabaho neza.





	2. Iryo Jambo rya Yehova

Ririmo inkuru

Z’abantu b’indahemuka

Bumviye Yehova.

Gusoma inkuru zabo

Biradukomeza.

(INYIKIRIZO)

Dutungwa n’Ijambo rya Yah

Si ‘byokurya gusa.

Ridufasha muri byose

Tukabaho neza.





	3. Kurisoma buri munsi

Birahumuriza.

N’iyo turi mu bibazo

Riratuyobora.

Tujye turisoma kenshi

Turizirikane.

(INYIKIRIZO)

Dutungwa n’Ijambo rya Yah

Si ‘byokurya gusa.

Ridufasha muri byose

Tukabaho neza.













(Reba nanone Yos 1:8; Rom 15:4.)







^ (Mat 4:4) Na we aramusubiza ati “handitswe ngo ‘umuntu ntatungwa n’ibyokurya gusa, ahubwo atungwa n’ijambo ryose riva mu kanwa ka Yehova.’”



^ (Yos 1:8) Iki gitabo cy’amategeko ntikikave mu kanwa kawe, ujye ugisoma ku manywa na nijoro wibwira kugira ngo witwararike ukore ibyanditswemo byose, kuko ari bwo uzatunganirwa mu nzira yawe, ukagaragaza ubwenge mu byo ukora.



^ (Rom 15:4) Ibintu byose byanditswe kera byandikiwe kutwigisha, kugira ngo tugire ibyiringiro binyuze mu kwihangana kwacu no ku ihumure rituruka mu Byanditswe.








INDIRIMBO YA 98

Ibyanditswe byahumetswe n’Imana


(2 Timoteyo 3:16, 17)




	1. Ijambo ry’Imana yacu

Riratumurikira.

Gukora ibyo rivuga

Biduhesha amahoro.



	2. Ijambo ry’Imana yacu

Ritwigisha ibyiza.

Ni na ryo rituyobora

Mu murimo wa Yehova.



	3. Ijambo ry’Imana yacu

Rituma tuyimenya.

Guhora turisuzuma

Bidufasha gushikama.











(Reba nanone Zab 119:105; Imig 4:13.)







^ (2 Tim 3:16, 17) Ibyanditswe byera byose byahumetswe n’Imana, kandi bifite akamaro ko kwigisha no gucyaha no gushyira ibintu mu buryo no guhanira gukiranuka, 17 kugira ngo umuntu w’Imana abe yujuje ibisabwa byose, afite ibikenewe byose kugira ngo akore umurimo mwiza wose.



^ (Zaburi 119:105) Ijambo ryawe ni itara ry’ibirenge byanjye, Kandi ni urumuri rw’inzira yanjye.



^ (Imig 4:13) Gundira igihano ntukirekure. Ugikomeze kuko ari bwo buzima bwawe.








INDIRIMBO YA 99

Ibihumbi byinshi by’abavandimwe


(Ibyahishuwe 7:9, 10)




	1. Abavandimwe ni benshi,

Ibihumbi byinshi,

Bose barashikamye,

Ni indahemuka.

Turi imbaga nini,

Turi benshi cyane.

Duturuka hirya no hino

Tuje gusenga Yah.



	2. Abavandimwe ni benshi,

Babwiriza hose

“Ubu butumwa bwiza,”

Ngo bose babwumve.

Nubwo duhangayika,

Turahumurizwa

Ngo dukomeze kwihangana,

Tubone ituze.



	3. Abavandimwe ni benshi,

Barindwa n’Imana.

Bibera mu mahoro,

Barayikorera.

Turi imbaga nini,

Ntabwo ducogora.

Turi abakozi b’Imana,

Dukorana na yo.











(Reba nanone Yes 52:7; Mat 11:29; Ibyah 7:15.)







^ (Ibyah 7:9, 10) Nyuma y’ibyo, ngiye kubona mbona imbaga y’abantu benshi umuntu adashobora kubara, bakomoka mu mahanga yose no mu miryango yose no mu moko yose n’indimi zose, bahagaze imbere y’intebe y’ubwami n’imbere y’Umwana w’intama, bambaye amakanzu yera, kandi bafite amashami y’imikindo mu ntoki zabo. 10 Nuko bakomeza kuvuga mu ijwi riranguruye bati “agakiza tugakesha Imana yacu yicaye ku ntebe y’ubwami n’Umwana w’intama.”



^ (Yes 52:7) Mbega ukuntu ibirenge by’uzanye ubutumwa bwiza ari byiza ku misozi, utangaza amahoro akazana ubutumwa bwiza bw’ibintu byiza, utangaza agakiza akabwira Siyoni ati “Imana yawe yabaye umwami!”



^ (Mat 11:29) Mwikorere umugogo wanjye kandi munyigireho, kuko nitonda kandi noroheje mu mutima, namwe muzabona ihumure.



^ (Ibyah 7:15) Ni cyo gituma bari imbere y’intebe y’ubwami y’Imana, bakayikorera umurimo wera ku manywa na nijoro mu rusengero rwayo; Uwicaye ku ntebe y’ubwami azababambaho ihema rye.








INDIRIMBO YA 100

Twakira abantu neza


(Ibyakozwe 17:7)




	1. Yehova yakira abantu neza.

Yita kuri bose; ntarobanura.

Aha buri wese imvura n’izuba,

Tukagira umunezero.

Iyo twita ku bantu boroheje

Tuba twigana Yehova Imana.

Yah azatwitura iyo neza yacu;

Ineza nyakuri tugira.



	2. Iyo dufasha ababikeneye,

Yehova Imana arabibona.

N’iyo tutabazi tubitaho cyane,

Tukita ku byo bakeneye.

Kimwe na Lidiya, turabakira,

Bakabona amahoro n’ituze.

Yah azirikana abagaragu be

Bagira imbabazi nka we.











(Reba nanone Ibyak 16:14, 15; Rom 12:13; 1 Tim 3:2; Heb 13:2; 1 Pet 4:9.)







^ (Ibyak 17:7) none Yasoni yarabakiriye arabacumbikira. Aba bantu bose bagandira amategeko ya Kayisari, bavuga ko hariho undi mwami witwa Yesu.”



^ (Ibyak 16:14, 15) Umugore umwe witwaga Lidiya wo mu mugi wa Tuwatira, wagurishaga imyenda y’isine kandi akaba yarasengaga Imana, yari ateze amatwi; Yehova akingura umutima we rwose, kugira ngo yemere ibyo Pawulo yavugaga. 15 Nuko we n’abo mu rugo rwe bamaze kubatizwa, atubwira atwinginga ati “niba mubona ko ndi uwizerwa kuri Yehova, nimwinjire mu nzu yanjye mucumbikemo.” Aduhatira kujya iwe.



^ (Rom 12:13) Musangire n’abera mukurikije ibyo bakeneye. Mugire umuco wo kwakira abashyitsi.



^ (1 Tim 3:2) Ku bw’ibyo rero, umugenzuzi agomba kuba inyangamugayo, akaba umugabo w’umugore umwe, udakabya mu byo akora, utekereza neza, ugira gahunda, ukunda kwakira abashyitsi, ushoboye kwigisha,



^ (Heb 13:2) Ntimukibagirwe umuco wo kwakira abashyitsi, kuko binyuze kuri wo, hari abakiriye abamarayika batabizi.



^ (1 Pet 4:9) Mujye mwakirana mutinuba.








INDIRIMBO YA 101

Dukorane mu bumwe


(Abefeso 4:3)




	1. Ab’isi ntibakundana,

Twe turakundana cyane.

Kuba turangwa n’ubumwe

Biradushimisha.

Kubana mu bumwe

Ni byiza cyane.

Hari byinshi byo gukora

Tuyobowe na Yehova.

Nimucyo tujye twumvira,

Dukorere hamwe.



	2. Tujye dusenga mu bumwe

Tugaragaze ineza,

Tunasingize Imana,

Tube mu mahoro.

Tumererwe neza,

Twishime cyane.

Nidukundana by’ukuri

Tuzagira amahoro,

Kandi tuzunga ubumwe

Mu murimo wayo.











(Reba nanone Mika 2:12; Zef 3:9; 1 Kor 1:10.)







^ (Efe 4:3) mwihatira cyane gukomeza ubumwe bw’umwuka mu murunga w’amahoro ubahuza.



^ (Mika 2:12) “‘Yakobo we, nzakoranya abawe bose; nzakoranya abasigaye bo mu nzu ya Isirayeli bose nta kabuza. Nzabashyira hamwe bunge ubumwe nk’umukumbi uri mu kiraro, nk’ubushyo buri mu rwuri; hazaba urusaku rwinshi.’



^ (Zef 3:9) Icyo gihe nzahindura ururimi rw’abantu bo mu mahanga rube ururimi rutunganye kugira ngo bose bambaze izina rya Yehova, no kugira ngo bose bamukorere bafatanye urunana.’



^ (1 Kor 1:10) Nuko rero bavandimwe, ndabingingira mu izina ry’Umwami wacu Yesu Kristo, ngo mwese mujye muvuga rumwe, kandi muri mwe he kubaho kwicamo ibice, ahubwo mwunge ubumwe rwose mu bitekerezo kandi mugire imyumvire imwe.








INDIRIMBO YA 102

‘Dufashe abadakomeye’


(Ibyakozwe 20:35)




	1. Dufite intege nke

Z’uburyo bwinshi.

Icyakora Yehova

Aradufasha.

Agira impuhwe,

Akunda abantu.

Natwe tugaragaze

Urwo rukundo.



	2. Bamwe baracogora

Ntibashikame,

Ariko twabafasha

Bagakomera.

Abadakomeye

Data abitaho.

Nimucyo tubiteho,

Tunabafashe.



	3. Aho guca intege

Ab’intege nke,

Tujye tubakomeza,

Tunabiteho.

Tugire umwete,

Tubashyigikire.

Nitubigenza dutyo,

Bazakomera.











(Reba nanone Yes 35:3, 4; 2 Kor 11:29; Gal 6:2.)







^ (Ibyak 20:35) Naberetse muri byose ko nimukorana umwete mutyo ari bwo muzafasha abadakomeye, kandi ko mugomba kuzirikana amagambo y’Umwami Yesu, igihe yavugaga ati ‘gutanga bihesha ibyishimo kuruta guhabwa.’”



^ (Yes 35:3, 4) Mukomeze amaboko atentebutse kandi mukomeze amavi asukuma. 4 Mubwire abahangayitse mu mitima muti “nimukomere mwe gutinya. Dore Imana yanyu izaza ije guhora, Imana izaza izanye inyiturano. Yo ubwayo izaza ibakize.”



^ (2 Kor 11:29) Ni nde ufite intege nke, ngo nanjye mbe ntafite intege nke? Ni nde usitara ngo bibure kundakaza?



^ (Gal 6:2) Nimukomeze kwakirana ibibaremerera, bityo musohoze amategeko ya Kristo.








INDIRIMBO YA 103

Yehova yaduhaye abungeri


(Abefeso 4:8)




	1. Yah yaduhaye abungeri

Bita ku mukumbi.

Baduha urugero rwiza;

Baratuyobora.

(INYIKIRIZO)

Yehova aduha impano,

Abagabo bizerwa,

Bita cyane ku mukumbi we;

Turabakunda cyane.





	2. Abo bungeri batwitaho;

Bayobora neza.

Bavuga amagambo meza,

Iyo badufasha.

(INYIKIRIZO)

Yehova aduha impano,

Abagabo bizerwa,

Bita cyane ku mukumbi we;

Turabakunda cyane.





	3. Baduha inama z’ubwenge

Ngo tudateshuka.

Tuzajye tuzumvira zose

Tuzikurikize.

(INYIKIRIZO)

Yehova aduha impano,

Abagabo bizerwa,

Bita cyane ku mukumbi we;

Turabakunda cyane.













(Reba nanone Yes 32:1, 2; Yer 3:15; Yoh 21:15-17; Ibyak 20:28.)







^ (Efe 4:8) Ni yo mpamvu Imana igira iti “ubwo yazamukaga mu ijuru yajyanye imbohe; yatanze impano zigizwe n’abantu.”



^ (Yes 32:1, 2) Dore hazima umwami uzategekesha gukiranuka, kandi abatware be bazategekesha ubutabera. 2 Buri wese azaba nk’aho kwikinga umuyaga n’aho kugama imvura y’amahindu, amere nk’imigezi itemba mu gihugu kitagira amazi, amere nk’igicucu cy’urutare runini mu gihugu cyakakaye.



^ (Yer 3:15) Nzabaha abungeri bahuje n’umutima wanjye, na bo bazabaragiza ubumenyi n’ubushishozi.



^ (Yoh 21:15-17) Bamaze kurya, Yesu abaza Simoni Petero ati “Simoni mwene Yohana, urankunda kurusha aya?” Aramubwira ati “yego Mwami, uzi ko ngukunda cyane.” Aramubwira ati “gaburira abana b’intama banjye.” 16 Yongera kumubaza ubwa kabiri ati “Simoni mwene Yohana, urankunda?” Aramubwira ati “yego Mwami, uzi ko ngukunda cyane.” Aramubwira ati “ragira abana b’intama banjye.” 17 Amubaza ubwa gatatu ati “Simoni mwene Yohana, urankunda cyane?” Petero arababara kubera ko yari amubajije ubwa gatatu ati “urankunda cyane?” Aramubwira ati “Mwami, umenya byose, kandi uzi ko ngukunda cyane.” Yesu aramubwira ati “gaburira abana b’intama banjye.



^ (Ibyak 20:28) Mwirinde ubwanyu, murinde n’umukumbi wose umwuka wera wabashyiriyeho kuba abagenzuzi, kugira ngo muragire itorero ry’Imana, iryo yaguze amaraso y’Umwana wayo bwite.








INDIRIMBO YA 104

Duhe umwuka wera


(Luka 11:13)




	1. Yehova Mana ibabarira,

Uruta imitima yacu.

Mana uduhe umwuka wera

Woroshye agahinda dufite.



	2. Data wa twese twaracumuye

Tujya kure y’ikuzo ryawe.

Mana uduhe umwuka wera

Utuyobore mu byo dukora.



	3. Iyo twihebye, duhangayitse

Utwongerera imbaraga.

Mana uduhe umwuka wera

Udukomeze, tugukorere.











(Reba nanone Zab 51:11; Yoh 14:26; Ibyak 9:31.)







^ (Luka 11:13) None se niba muzi guha abana banyu impano nziza kandi muri babi, So wo mu ijuru we ntazarushaho guha umwuka wera abawumusaba?”



^ (Zaburi 51:11) Ntunte kure y’amaso yawe; Kandi ntumvaneho umwuka wawe wera.



^ (Yoh 14:26) Ariko umufasha, ari wo mwuka wera Data azaboherereza mu izina ryanjye, ni we uzabigisha ibintu byose kandi abibutse ibyo nababwiye byose.



^ (Ibyak 9:31) Hanyuma itorero ryo muri Yudaya hose n’i Galilaya n’i Samariya ryinjira mu gihe cy’amahoro, rirakomera. Uko ryagendaga ritinya Yehova kandi rikagendera mu ihumure ry’umwuka wera, ni na ko ryakomezaga kwiyongera.








INDIRIMBO YA 105

‘Imana ni urukundo’


(1 Yohana 4:7, 8)




	1. Imana ni urukundo,

Jya ugendana na yo.

Dukunde bagenzi bacu,

Tunakore ibyiza.

Tuzaba tugaragaje

Urukundo rwa Kristo.

Tuzabona ubuzima;

Ubuzima nyakuri.



	2. Kunda ukuri n’Imana,

Uzakunda n’abandi.

Yiteguye kudufasha,

Iduha imbaraga.

Urukundo ntirutsindwa;

Rwihanganira byose.

Tujye dukundana cyane,

Dukundane by’ukuri.



	3. Reka kugira inzika,

Kandi uyikuremo.

Niwiringira Imana,

Izakwigisha rwose.

Ukunde Imana yawe,

Unakunde abandi.

Tujye twereka abandi

Urukundo nyakuri.











(Reba nanone Mar 12:30, 31; 1 Kor 12:31–13:8; 1 Yoh 3:23.)







^ (1 Yoh 4:7, 8) Bakundwa, nimucyo dukomeze gukundana, kuko urukundo ruturuka ku Mana; umuntu wese ugaragaza urukundo yabyawe n’Imana kandi azi Imana. 8 Udakunda ntiyigeze amenya Imana, kuko Imana ari urukundo.



^ (Mar 12:30, 31) kandi ukundishe Yehova Imana yawe umutima wawe wose n’ubugingo bwawe bwose n’ubwenge bwawe bwose n’imbaraga zawe zose.’ 31 Irya kabiri ngiri: ‘ukunde mugenzi wawe nk’uko wikunda.’ Nta rindi tegeko riruta ayo ngayo.”



^ (1 Kor 12:31-13:8) Ariko mukomeze gushakana umwete impano zikomeye kurushaho. Nyamara ndabereka inzira iruta izindi zose. 
13 Niyo navuga mu ndimi z’abantu n’iz’abamarayika ariko singire urukundo, naba mpindutse nk’icyuma kibomborana cyangwa kirangira. 2 Niyo nagira impano yo guhanura kandi nkamenya amabanga yose yera, nkagira n’ubumenyi bwose, kandi niyo nagira ukwizera kose kwatuma nimura imisozi nkayitereka ahandi, ariko singire urukundo, nta cyo naba ndi cyo. 3 Niyo natanga ibyo ntunze byose kugira ngo ngaburire abandi, ndetse niyo natanga umubiri wanjye kugira ngo mbone uko nirata, ariko singire urukundo, nta cyo byanyungura. 4 Urukundo rurihangana kandi rukagira neza. Urukundo ntirugira ishyari, ntirwirarira, ntirwiyemera, 5 ntirwitwara mu buryo buteye isoni, ntirushaka inyungu zarwo, ntirwivumbura. Ntirubika inzika y’inabi rwagiriwe. 6 Ntirwishimira gukiranirwa, ahubwo rwishimira ukuri. 7 Rutwikira byose, rwizera byose, rwiringira byose, rwihanganira byose. 8 Urukundo ntirushira. Ariko zaba impano zo guhanura, zizakurwaho; zaba impano zo kuvuga izindi ndimi, zizagira iherezo; bwaba ubumenyi, buzakurwaho.



^ (1 Yoh 3:23) Koko rero, iri ni ryo tegeko ryayo: ko twizera izina ry’Umwana wayo Yesu Kristo kandi tugakundana nk’uko yadutegetse.








INDIRIMBO YA 106

Twitoze kugaragaza urukundo


(1 Abakorinto 13:1-8)




	1. Yehova Mana udufashe

Tugire imico nk’iyawe,

Urukundo ruze imbere

Kuko ruruta indi yose.

Iyo tubuze urukundo

Nta cyo tuba turi cyo rwose.

Tugaragaze urukundo

Mu magambo no mu bikorwa.

2. Urukundo rugira neza,

Rwita ku bantu nta buryarya.

Ntabwo rubiba inzangano;

Rutuma tubabarirana.

Kuba dufite urukundo

Ni byo bituma twihangana.

Niyo twahura n’ibibazo

Ntituzahwema gukundana.











(Reba nanone Yoh 21:17; 1 Kor 13:13; Gal 6:2.)







^ (1 Kor 13:1-8) Niyo navuga mu ndimi z’abantu n’iz’abamarayika ariko singire urukundo, naba mpindutse nk’icyuma kibomborana cyangwa kirangira. 2 Niyo nagira impano yo guhanura kandi nkamenya amabanga yose yera, nkagira n’ubumenyi bwose, kandi niyo nagira ukwizera kose kwatuma nimura imisozi nkayitereka ahandi, ariko singire urukundo, nta cyo naba ndi cyo. 3 Niyo natanga ibyo ntunze byose kugira ngo ngaburire abandi, ndetse niyo natanga umubiri wanjye kugira ngo mbone uko nirata, ariko singire urukundo, nta cyo byanyungura. 4 Urukundo rurihangana kandi rukagira neza. Urukundo ntirugira ishyari, ntirwirarira, ntirwiyemera, 5 ntirwitwara mu buryo buteye isoni, ntirushaka inyungu zarwo, ntirwivumbura. Ntirubika inzika y’inabi rwagiriwe. 6 Ntirwishimira gukiranirwa, ahubwo rwishimira ukuri. 7 Rutwikira byose, rwizera byose, rwiringira byose, rwihanganira byose. 8 Urukundo ntirushira. Ariko zaba impano zo guhanura, zizakurwaho; zaba impano zo kuvuga izindi ndimi, zizagira iherezo; bwaba ubumenyi, buzakurwaho.



^ (Yoh 21:17) Amubaza ubwa gatatu ati “Simoni mwene Yohana, urankunda cyane?” Petero arababara kubera ko yari amubajije ubwa gatatu ati “urankunda cyane?” Aramubwira ati “Mwami, umenya byose, kandi uzi ko ngukunda cyane.” Yesu aramubwira ati “gaburira abana b’intama banjye.



^ (1 Kor 13:13) Icyakora, ubu hasigaye ukwizera, ibyiringiro n’urukundo, ibyo uko ari bitatu; ariko ikiruta byose muri ibyo ni urukundo.



^ (Gal 6:2) Nimukomeze kwakirana ibibaremerera, bityo musohoze amategeko ya Kristo.








INDIRIMBO YA 107

Twigane urukundo rw’Imana


(1 Yohana 4:19)




	1. Imana yacu ni yo yadutoje

Gukunda abandi.

Ibyo yakoze byose bitwereka

Urukundo yadukunze.

Yatanze Yesu ngo apfire bose,

Tubabarirwe ibyaha dukora.

Yaradukunze bitagereranywa.

Iyo Mana iradukunda.



	2. Nitugendera mu rukundo rwayo

Rw’ukuri iteka

Bizadufasha gukunda abandi,

Buri gihe, muri byose.

Dukunde Data, dukunde n’abandi

Kuko iteka birajyanirana.

Bizadufasha kubabarirana,

Kuko turi abavandimwe.



	3. Twunze ubumwe kuko dukundana

Tukaba n’incuti.

Yehova ni we udusaba twese

Kutagira umwiryane.

Muze murebe urukundo rwacu,

Twigishwa na Yah n’Ijambo rye ryera.

Abavandimwe na bo batwibutsa

Urukundo rw’Imana yacu.











(Reba nanone Rom 12:10; Efe 4:3; 2 Pet 1:7.)







^ (1 Yoh 4:19) Twe dukunda Imana kuko ari yo yabanje kudukunda.



^ (Rom 12:10) Ku birebana n’urukundo rwa kivandimwe, buri wese akunde mugenzi we urukundo rurangwa n’ubwuzu. Ku birebana no kubahana, mufate iya mbere.



^ (Efe 4:3) mwihatira cyane gukomeza ubumwe bw’umwuka mu murunga w’amahoro ubahuza.



^ (2 Pet 1:7) kwiyegurira Imana mukongereho urukundo rwa kivandimwe, urukundo rwa kivandimwe murwongereho gukunda abantu bose.








INDIRIMBO YA 108

Urukundo rudahemuka rw’Imana yacu


(Yesaya 55:1-3)




	1. Yehova ufite

Urukundo ruhebuje,

Ni rwo rwatumye uduha

Umwana wawe w’imfura

Kugira ngo tuzabone

Ubuzima buhoraho.

(INYIKIRIZO)

Abafite inyota

Nimuze mwese munywe

Amazi y’ubugingo,

Atangwa n’Imana.





	2. Yehova ufite

Urukundo ruhebuje.

Warutugaragarije

Uha Yesu gutegeka.

Ubu ni we Mwami wacu,

Ubwami bwe buhoraho.

(INYIKIRIZO)

Abafite inyota

Nimuze mwese munywe

Amazi y’ubugingo,

Atangwa n’Imana.





	3. Yehova dufashe

Natwe tujye dukundana,

Twigishe bose ukuri

Maze na bo bakumvire.

Tubwirize nta gutinya,

Duhumurize abantu.

(INYIKIRIZO)

Abafite inyota

Nimuze mwese munywe

Amazi y’ubugingo,

Atangwa n’Imana.













(Reba nanone Zab 33:5; 57:10; Efe 1:7.)







^ (Yes 55:1-3) Yemwe abafite inyota mwese, nimuze ku mazi. Namwe abadafite amafaranga nimuze mugure, murye. Yee, nimuze mugure divayi n’amata mudatanze amafaranga, cyangwa ikindi kiguzi. 2 Kuki mukomeza gutanga amafaranga mugura ibitari ibyokurya, kandi kuki mugoka mukorera ibidahaza? Muntege amatwi mwitonze murebe ngo murarya ibyiza, n’ubugingo bwanyu bukishimira umubyibuho! 3 Mutege amatwi kandi munsange. Nimwumve kugira ngo ubugingo bwanyu bukomeze kubaho, kandi nzagirana namwe isezerano rihoraho rihuje n’ineza yuje urukundo ihoraho nagaragarije Dawidi.



^ (Zaburi 33:5) Yehova akunda gukiranuka n’ubutabera. Isi yuzuye ineza ye yuje urukundo.



^ (Zaburi 57:10) Kuko ineza yawe yuje urukundo ari nyinshi, igera mu ijuru, N’ukuri kwawe kugera mu bicu.



^ (Efe 1:7) Binyuze kuri we, twarabohowe tubikesheje incungu yatanzwe binyuze ku maraso ye. Ni koko, twababariwe ibyaha byacu, nk’uko ubutunzi bw’ubuntu butagereranywa bwayo buri.








INDIRIMBO YA 109

Dukundane tubikuye ku mutima


(1 Petero 1:22)




	1. Iyo dukundana cyane,

Tunezeza Umuremyi.

Yah arangwa n’urukundo

Reka tumwigane.

Tujye twereka abantu

Urukundo nyarukundo.

Tujye dukunda abandi

Urukundo nyarwo.

Niba hari ukennye,

Tujye tumufasha twishimye.

Tujye twita ku bandi,

Tubatege amatwi.

Yesu ni we watweretse

Urukundo rwa Yehova.

Natwe turugaragaze.

Urukundo nyakuri

Ruhore ruturanga.











(Reba nanone 1 Pet 2:17; 3:8; 4:8; 1 Yoh 3:11.)







^ (1 Pet 1:22) Ubu rero ubwo mwamaze kweza ubugingo bwanyu mwumvira ukuri, bigatuma mukunda abavandimwe urukundo ruzira uburyarya, mukundane cyane mubikuye ku mutima.



^ (1 Pet 2:17) Mwubahe abantu b’ingeri zose, mukunde umuryango wose w’abavandimwe, mutinye Imana, mwubahe umwami.



^ (1 Pet 3:8) Ahasigaye mwese muhuze ibitekerezo, mujye mwishyira mu mwanya w’abandi, mukundane urukundo rwa kivandimwe, mugirirane impuhwe kandi mwicishe bugufi,



^ (1 Pet 4:8) Ikiruta byose, mukundane urukundo rwinshi, kuko urukundo rutwikira ibyaha byinshi.



^ (1 Yoh 3:11) Kuko ubu ari bwo butumwa mwumvise uhereye mu ntangiriro, ko tugomba gukundana.








INDIRIMBO YA 110

“Ibyishimo bituruka kuri Yehova”


(Nehemiya 8:10)




	1. Ubutumwa bwiza burabwirizwa;

Ni kimwe mu bimenyetso.

Agakiza kacu karegereje;

Gucungurwa biri hafi!

(INYIKIRIZO)

Yehova ni we gihome cyacu,

Turangurure twishimye.

Twishime dufite ibyiringiro,

Twese dusingize Imana.

Yehova ni we gihome cyacu.

Abantu nibamumenye.

Gukomeza gukorera Imana,

Bizaduhesha ibyishimo.





	2. Twebwe twese abakunda Yehova

Ntitugomba guceceka.

Duhanike amajwi yacu cyane;

Turirimbire Yehova!

(INYIKIRIZO)

Yehova ni we gihome cyacu,

Turangurure twishimye.

Twishime dufite ibyiringiro,

Twese dusingize Imana.

Yehova ni we gihome cyacu.

Abantu nibamumenye.

Gukomeza gukorera Imana,

Bizaduhesha ibyishimo.













(Reba nanone 1 Ngoma 16:27; Zab 112:4; Luka 21:28; Yoh 8:32.)







^ (Neh 8:10) Akomeza ababwira ati “mugende murye ibibyibushye, munywe n’ibiryoshye kandi mwoherereze ibyokurya abadafite icyo bateguriwe, kuko uyu ari umunsi werejwe Umwami wacu, kandi ntimubabare, kuko ibyishimo bituruka kuri Yehova ari igihome cyanyu.”



^ (1 Ngoma 16:27) Icyubahiro n’ikuzo biri aho aba; Imbaraga n’ibyishimo biri mu buturo bwe.



^ (Zaburi 112:4) Yamurikiye mu mwijima aba urumuri rw’abakiranutsi; Agira impuhwe n’imbabazi kandi arakiranuka.



^ (Luka 21:28) Ariko ibyo nibitangira kubaho, muzahagarare mwemye kandi mwubure imitwe yanyu, kuko gucungurwa kwanyu kuzaba kwegereje.”



^ (Yoh 8:32) muzamenya ukuri, kandi ukuri ni ko kuzababatura.”

Impamvu zituma tugira ibyishimo


(Matayo 5:12)




	1. Hari ibintu byinshi cyane

Bidutera ibyishimo:

Abakunda Yehova bose

Bagana umuryango we.

Dufite ibyishimo byinshi

Duheshwa na Bibiliya.

Ubumenyi tuyivanamo,

Buduhesha ukwizera.

Impamvu zituma twishima,

Ziri mu mutima wacu.

Nubwo duhura n’ibibazo,

Yah atuma twihangana.

(INYIKIRIZO)

Yah ni we byishimo byacu,

Akora ibintu byinshi.

Imirimo ye irakomeye,

Agira ubuntu bwinshi!





	2. Twishimira ibyo yaremye:

Ijuru, inyanja n’isi;

Kandi mu byo yaremye byose,

Tubona imbaraga ze.

Tubihamya twishimye cyane,

Dutangaza Ubwami bwe.

Tuvuga imigisha yabwo,

Tuyamamaza twishimye.

Ibyishimo by’iteka ryose

Bituri bugufi cyane.

Muri rya juru na ya si nshya,

Tuzagira ibyishimo.

(INYIKIRIZO)

Yah ni we byishimo byacu,

Akora ibintu byinshi.

Imirimo ye irakomeye,

Agira ubuntu bwinshi!













(Reba nanone Guteg 16:15; Yes 12:6; Yoh 15:11.)







^ (Mat 5:12) Muzishime kandi munezerwe cyane, kuko ingororano zanyu ari nyinshi mu ijuru; kuko uko ari ko batoteje abahanuzi bababanjirije.



^ (Guteg 16:15) Ujye umara iminsi irindwi wizihiriza Yehova Imana yawe umunsi mukuru, uwizihirize ahantu Yehova azatoranya, kuko Yehova Imana yawe azaha umugisha umusaruro wawe wose, akaguha umugisha mu byo uzakora byose, kandi rwose uzishime unezerwe.



^ (Yes 12:6) “Mwa batuye i Siyoni mwe, mutere hejuru kandi murangurure amajwi y’ibyishimo, kuko Uwera wa Isirayeli uri hagati yanyu akomeye.”



^ (Yoh 15:11) “Ibyo mbibabwiriye kugira ngo ibyishimo mfite namwe mubigire, kandi ibyishimo byanyu bibe byuzuye.

Yehova ni Imana y’amahoro


(Abafilipi 4:9)




	1. Mana y’amahoro,

Irangwa n’urukundo,

Uduhe umwuka wera,

Twere imbuto zawo.

Waduhaye Yesu;

Ni we utuyobora

Tukaba incuti zawe,

Tukaba mu mahoro.

2. Ibyanditswe byera

Ni byo bituyobora

Tukabona urumuri

Mu mwijima w’iyi si.

Duhe umugisha

Mu byo dukora byose

Kugeza igihe twese

Tuzaba mu mahoro.

3. Abagukorera

Warabakoranyije,

Utuma bunga ubumwe,

Batangaza Ubwami.

Umwami wimitse

Azaca intambara,

Tubeho iteka ryose

Dufite amahoro.











(Reba nanone Zab 4:8; Fili 4:6, 7; 1 Tes 5:23.)







^ (Fili 4:9) Ibyo mwamenye n’ibyo mwemeye n’ibyo mwumvise n’ibyo mwabonye binyuze kuri jye, ibyo abe ari byo mukora, kandi Imana y’amahoro izabana namwe.



^ (Zaburi 4:8) Nzaryama kandi nsinzire mu mahoro, Kuko wowe Yehova, ari wowe utuma ngira umutekano.



^ (Fili 4:6, 7) Ntihakagire ikintu icyo ari cyo cyose kibahangayikisha, ahubwo muri byose, binyuze ku masengesho no kwinginga no gushimira, mujye mureka ibyo musaba bimenywe n’Imana, 7 kandi amahoro y’Imana asumba cyane ibitekerezo byose, azarinda imitima yanyu n’ubushobozi bwanyu bwo kwiyumvisha ibintu binyuze kuri Kristo Yesu.



^ (1 Tes 5:23) Imana y’amahoro ibeze rwose. Bavandimwe, umwuka wanyu n’ubugingo bwanyu n’umubiri wanyu bikomeze kutagira inenge muri byose, birindwe mu gihe cyo kuhaba k’Umwami wacu Yesu Kristo, bitariho umugayo.

Dufite amahoro


(Yohana 14:27)




	1. Musingize Yehova,

Imana yacu.

Akunda amahoro

Yanga ibibi.

Na Kristo Umwana we

Arayakunda.

Natsinda intambara

Tuzanezerwa.



	2. Ntabwo tukirakara

Nta n’intonganya.

Amacumu n’inkota

Twarabiretse.

Dushake amahoro,

Tubabarira.

Tubane amahoro,

Twigana Yesu.



	3. Dufite amahoro

Ava ku Mana.

Amategeko yayo

Turayumvira.

Dukunde amahoro

Tuyishimire,

Kugeza amahoro

Aganje hose.











(Reba nanone Zab 46:9; Yes 2:4; Yak 3:17, 18.)







^ (Yoh 14:27) Mbasigiye amahoro kandi mbahaye amahoro yanjye. Sinyabahaye nk’uko isi iyatanga. Ntimuhagarike imitima, kandi imitima yanyu ye gushya ubwoba.



^ (Zaburi 46:9) Akuraho intambara kugeza ku mpera z’isi; Umuheto arawuvunagura, n’icumu araricagagura, Amagare y’intambara ayatwikisha umuriro.



^ (Yes 2:4) Azacira imanza mu mahanga kandi azasubiza ibintu mu buryo ku birebana n’abantu bo mu mahanga menshi. Inkota zabo bazazicuramo amasuka, amacumu yabo bayacuremo impabuzo. Nta gihugu kizabangurira ikindi inkota, kandi ntibazongera kwiga kurwana.



^ (Yak 3:17, 18) Ariko ubwenge buva mu ijuru, mbere na mbere buraboneye, kandi ni ubw’amahoro, burangwa no gushyira mu gaciro, buba bwiteguye kumvira, bwuzuye imbabazi n’imbuto nziza, ntiburobanura ku butoni, ntibugira uburyarya. 18 Byongeye kandi, imbuto zo gukiranuka zibibwa mu mahoro, zikabibirwa abaharanira amahoro.

“Mukomeze kwihangana”


(Yakobo 5:8)




	1. Izina rya Yehova

Ni iry’agaciro kenshi.

Yehova yifuza ko

Ryavanwaho igitutsi.

Yagiye yihangana

Igihe kirekire;

Ntiyarambiwe rwose,

Yarategereje.

Ashaka ko abantu

Babona agakiza ke.

Kuba yarihanganye,

Ntibyabaye imfabusa.



	2. Kwihangana ni ngombwa

Ngo Imana itwemere.

Bidufasha gutuza,

Biturinda kurakara.

Twihanganira bose,

Dufite icyizere.

Ntabwo duhangayika

Ngo duhungabane.

Kimwe n’imico yose

Dukesha umwuka wera,

Kwihangana bituma

Twigana Imana yacu.











(Reba nanone Kuva 34:14; Yes 40:28; 1 Kor 13:4, 7; 1 Tim 2:4.)







^ (Yak 5:8) Namwe rero mukomeze kwihangana, mwikomeze imitima kuko kuhaba k’Umwami kwegereje.



^ (Kuva 34:14) Ntukunamire indi mana, kuko Yehova ari Imana ishaka ko umuntu ayiyegurira nta kindi ayibangikanyije na cyo,*

Kv 34:14
 Mu giheburayo ni “Yehova, Ufuha ni ryo zina rye, ni Imana ifuha.”


^ (Yes 40:28) Mbese ntiwabimenye cyangwa ngo ubyumve? Yehova, Umuremyi w’impera z’isi ni we Mana iteka ryose. Ntananirwa cyangwa ngo acogore. Ubwenge bwe ntiburondoreka.



^ (1 Kor 13:4) Urukundo rurihangana kandi rukagira neza. Urukundo ntirugira ishyari, ntirwirarira, ntirwiyemera,



^ (1 Kor 13:7) Rutwikira byose, rwizera byose, rwiringira byose, rwihanganira byose.



^ (1 Tim 2:4) ishaka ko abantu b’ingeri zose bakizwa bakagira ubumenyi nyakuri ku byerekeye ukuri.

Dushimire Imana kwihangana kwayo


(2 Petero 3:15)




	1. Yehova Mana ikomeye,

Urakiranuka rwose.

Nubwo ibibi byogeye

Si wowe ubiduteza.

Nubwo benshi bashidikanya

Ntuzatinda kubivanaho.

(INYIKIRIZO)

Ibyo turabyiringiye,

Kandi turabigushimira.





	2. Imyaka igihumbi yose

Ni nk’umunsi umwe gusa.

Twegereje imperuka

Ntizatinda, iri hafi.

Wifuza ko abanyabyaha

Bihana bakava mu bibi.

(INYIKIRIZO)

Ibyo turabyiringiye,

Kandi turabigushimira.













(Reba nanone Neh 9:30; Luka 15:7; 2 Pet 3:8, 9.)







^ (2 Pet 3:15) Byongeye kandi, muzirikane ko kwihangana k’Umwami wacu ari agakiza, nk’uko Pawulo umuvandimwe wacu ukundwa na we yabibandikiye akurikije ubwenge yahawe,



^ (Neh 9:30) Nyamara wabihanganiye imyaka myinshi, ubaburira ukoresheje umwuka wawe binyuze ku bahanuzi bawe, ariko ntibumvira. Amaherezo waje kubahana mu maboko y’abantu bo mu bihugu.



^ (Luka 15:7) Ndababwira ko mu buryo nk’ubwo mu ijuru hazaba ibyishimo byinshi kurushaho, bishimira umunyabyaha umwe wihannye, kuruta abakiranutsi mirongo icyenda n’icyenda badakeneye kwihana.



^ (2 Pet 3:8, 9) Ariko bakundwa, iki kintu kimwe ntikikabisobe, ko umunsi umwe kuri Yehova ari nk’imyaka igihumbi, n’imyaka igihumbi ikaba ari nk’umunsi umwe. 9 Yehova ntatinza isezerano rye, nk’uko bamwe babona ibyo gutinda, ahubwo arabihanganira kubera ko adashaka ko hagira n’umwe urimburwa, ahubwo ashaka ko bose bihana.

Umuco wo kugwa neza


(Abefeso 4:32)




	1. Turagushimira Mana yacu

Rwose twamenye ko

Urangwa n’ubwenge n’imbaraga,

Kandi ukagira neza.



	2. Kristo asaba abababaye

Kudahangayika.

Umutwaro we nturemereye,

Kuko agwa neza cyane.



	3. Tuzigana Imana na Kristo

Tunabashimishe.

Tuzihatira kugira neza

Dufasha bagenzi bacu.











(Reba nanone Mika 6:8; Mat 11:28-30; Kolo 3:12; 1 Pet 2:3.)







^ (Efe 4:32) Ahubwo mugirirane neza, mugirirane impuhwe, kandi mube mwiteguye kubabarirana rwose nk’uko Imana na yo yabababariye rwose binyuze kuri Kristo.



^ (Mika 6:8) Yewe muntu wakuwe mu mukungugu we, yakumenyesheje icyiza icyo ari cyo. Icyo Yehova agusaba ni iki? Si ugukurikiza ubutabera, ugakunda kugwa neza kandi ukagendana n’Imana yawe wiyoroshya?



^ (Mat 11:28-30) Nimuze munsange, mwese abagoka n’abaremerewe, nanjye nzabaruhura. 29 Mwikorere umugogo wanjye kandi munyigireho, kuko nitonda kandi noroheje mu mutima, namwe muzabona ihumure. 30 Umugogo wanjye nturuhije kandi umutwaro wanjye nturemereye.”



^ (Kolo 3:12) Nuko rero, mwebwe abatoranyijwe n’Imana, bera kandi bakundwa, mwambare impuhwe zuje urukundo, kugwa neza, kwiyoroshya, kwitonda no kwihangana.



^ (1 Pet 2:3) niba mwarasogongeye mukamenya ko Umwami agira neza.

Umuco wo kugira neza


(2 Ibyo ku Ngoma 6:41)




	1. Yah Yehova, Mana yacu

Uduha imigisha.

Ni wowe udahemuka,

Mu byo ukora byose.

Imbabazi zawe nyinshi,

Ntabwo zigereranywa.

Tuzahora tugusenga

Kandi tugukorere.



	2. Yehova waduhisemo

Ngo tujye tukwigana

Mu bikorwa byacu byose

N’igihe tubwiriza.

Inyigisho zawe Mana

Ziradufasha twese.

Uduhe umwuka wera

Ujye utuyobora.



	3. Tujye tugirira neza

Abavandimwe bacu,

Tubahoze ku mutima

Tunabiteho cyane.

Mu miryango yacu yose

Ndetse n’aho dutuye,

Mana ujye udufasha

Maze tugire neza.











(Reba nanone Zab 103:10; Mar 10:18; Gal 5:22; Efe 5:9.)







^ (2 Ngoma 6:41) Yehova Mana, haguruka ujye ahantu hawe ho kuruhukira, wowe n’Isanduku y’imbaraga zawe. Yehova Mana, abatambyi bawe bambare agakiza, indahemuka zawe zishimire ibyiza.



^ (Zaburi 103:10) Ntiyadukoreye ibihwanye n’ibyaha byacu; Ntiyatwituye ibidukwiriye bihwanye n’amakosa yacu.



^ (Mar 10:18) Yesu aramubwira ati “unyitira iki mwiza? Nta mwiza n’umwe ubaho, keretse Imana yonyine.



^ (Gal 5:22) Ku rundi ruhande, imbuto z’umwuka ni urukundo, ibyishimo, amahoro, kwihangana, kugwa neza, kugira neza, kwizera,



^ (Efe 5:9) kuko imbuto z’umucyo zikubiyemo uburyo bwose bwo kugira neza no gukiranuka no kugendera mu kuri.

“Twongerere ukwizera”


(Luka 17:5)




	1. Mana, kubera ko tudatunganye,

Twese tubogamira ku bibi.

Icyaha kitubera umutego

Ngo tutakwizera Mana nzima.

(INYIKIRIZO)

Twongerere kwizera Mana yacu.

Ujye udufasha muri byose.

Twongerere kwizera dukeneye

Tubashe kuguhesha ikuzo.





	2. Nta wagushimisha atakwizera.

Kwizera guhesha imigisha.

Kwizera kutubera ubwugamo;

Ntidutinya ibiri imbere.

(INYIKIRIZO)

Twongerere kwizera Mana yacu.

Ujye udufasha muri byose.

Twongerere kwizera dukeneye

Tubashe kuguhesha ikuzo.













(Reba nanone Intang 8:21; Heb 11:6; 12:1.)







^ (Luka 17:5) Icyo gihe intumwa zibwira Umwami ziti “twongerere ukwizera.”



^ (Intang 8:21) Yehova yumva impumuro nziza icururutsa; nuko Yehova aribwira mu mutima ati “sinzongera kuvuma ubutaka ukundi mbitewe n’abantu, kuko imitima y’abantu ibogamira ku bibi uhereye mu buto bwabo, kandi sinzongera kurimbura ibibaho byose nk’uko nabirimbuye.



^ (Heb 11:6) Byongeye kandi, umuntu udafite ukwizera ntashobora kuyishimisha, kuko uwegera Imana agomba kwemera ko iriho kandi ko igororera abayishakana umwete.



^ (Heb 12:1) Nuko rero, kubera ko tugoswe n’icyo gicu kinini cyane cy’abahamya, nimucyo twiyambure ibituremerera by’uburyo bwose n’icyaha kitwizingiraho mu buryo bworoshye, kandi nimucyo twiruke twihanganye mu isiganwa ryadushyizwe imbere,

Tugomba kugira ukwizera


(Abaheburayo 10:38, 39)




	1. Yah yavuganye n’abantu kenshi

Binyuze ku bahanuzi.

Ubu atuvugisha binyuze

Ku Mwana we wizerwa.

(INYIKIRIZO)

Twe dufite ukwizera.

Kwizera ni ngombwa cyane.

Ukwizera gukomeye

Kuzarinda ubugingo bwacu.





	2. Dushimishwa no kumvira Yesu,

Tugatangaza Ubwami.

Tubwiriza dushize amanga;

Ntiduhisha ukuri.

(INYIKIRIZO)

Twe dufite ukwizera.

Kwizera ni ngombwa cyane.

Ukwizera gukomeye

Kuzarinda ubugingo bwacu.





	3. Ukwizera kwacu kurahamye;

Ntidusubira inyuma.

Twiringira Yehova Imana

Kandi azadukiza.

(INYIKIRIZO)

Twe dufite ukwizera.

Kwizera ni ngombwa cyane.

Ukwizera gukomeye

Kuzarinda ubugingo bwacu.













(Reba nanone Rom 10:10; Efe 3:12; Heb 11:6; 1 Yoh 5:4.)







^ (Heb 10:38, 39) “Ariko umukiranutsi wanjye azabeshwaho no kwizera,” kandi “nasubira inyuma, ubugingo bwanjye ntibuzamwishimira.” 39 Ariko noneho ntituri abo gusubira inyuma ngo turimbuke, ahubwo turi abafite ukwizera kugira ngo turokore ubugingo bukomeze kubaho.



^ (Rom 10:10) kuko umutima ari wo umuntu yizeza bikamugeza ku gukiranuka, ariko akanwa akaba ari ko yatuza bikamuhesha agakiza.



^ (Efe 3:12) Binyuze kuri we, dushobora kuvuga dushize amanga kandi tukegera Imana tudatinya, bitewe n’uko tumwizera.



^ (Heb 11:6) Byongeye kandi, umuntu udafite ukwizera ntashobora kuyishimisha, kuko uwegera Imana agomba kwemera ko iriho kandi ko igororera abayishakana umwete.



^ (1 Yoh 5:4) Umuntu wese wabyawe n’Imana anesha isi. Uku ni ko gutsinda kwanesheje isi: ni ukwizera kwacu.

Tujye twiyoroshya nka Kristo


(Matayo 11:28-30)




	1. Yesu Kristo arakomeye cyane;

Ni we w’ingenzi mu mugambi wa Yah;

Nyamara ntiyigize umwibone,

Ahubwo yakomeje kwiyoroshya.



	2. Mwe mufite ibibaremereye,

Yesu yiteguye kubaruhura.

Azabasubizamo imbaraga,

Kuko yita ku bantu biyoroshya.



	3. Yavuze ko ‘turi abavandimwe.’

Tujye twicisha bugufi twumvire.

Imana ikunda abagwaneza;

Bazaragwa isi iteka ryose.











(Reba nanone Imig 3:34; Mat 5:5; 23:8; Rom 12:16.)







^ (Mat 11:28-30) Nimuze munsange, mwese abagoka n’abaremerewe, nanjye nzabaruhura. 29 Mwikorere umugogo wanjye kandi munyigireho, kuko nitonda kandi noroheje mu mutima, namwe muzabona ihumure. 30 Umugogo wanjye nturuhije kandi umutwaro wanjye nturemereye.”



^ (Imig 3:34) Azannyega abakobanyi, ariko abicisha bugufi azabagirira neza.



^ (Mat 5:5) “Hahirwa abitonda, kuko bazaragwa isi.



^ (Mat 23:8) Ariko mwe ntimuzitwe Rabi, kuko umwigisha wanyu ari umwe, naho mwebwe mwese mukaba abavandimwe.



^ (Rom 12:16) Mujye mutekereza ku bandi nk’uko namwe mwitekerezaho. Ntimugahoze ibitekerezo ku bintu bihanitse, ahubwo mujye mugendana n’ibintu byoroheje. Ntimukigire abanyabwenge.

Duhe umuco wo kumenya kwifata


(Abaroma 7:14-25)




	1. Mwami Yehova turagukunda;

Ariko duhora dutandukira.

Duhe umuco wo kwifata,

Bityo kamere tuyiganze.



	2. Twese duhora tugeragezwa,

Icyaha gihora kitwugarije.

Mana uduhe imbaraga,

Bityo tubashe kugitsinda.



	3. Ibyo dukora n’ibyo tuvuga,

Bihore bishimwa mu maso yawe.

Tube abantu b’indakemwa,

Tujye twifata muri byose.











(Reba nanone 1 Kor 9:25; Gal 5:23; 2 Pet 1:6.)







^ (Rom 7:14-25) Tuzi ko Amategeko ari ay’umwuka, ariko jye ndi uwa kamere; nagurishirijwe gutwarwa n’icyaha, 15 kuko ibyo nkora ntabizi. Ibyo nifuza si byo nkora; ahubwo ibyo nanga ni byo nkora. 16 Icyakora niba ibyo ntifuza ari byo nkora, nemera ko Amategeko ari meza. 17 Ariko noneho, si jye uba nkibikora, ahubwo ni icyaha kimbamo. 18 Nzi ko muri jye, ni ukuvuga mu mubiri wanjye, nta cyiza kibamo, kuko ubushobozi bwo kwifuza mbufite, ariko ubushobozi bwo gukora icyiza bwo simbugire. 19 Icyiza nifuza si cyo nkora, ahubwo ikibi ntifuza ni cyo nkora. 20 Niba rero icyo nifuza atari cyo nkora, si jye uba nkigikora, ahubwo ni icyaha kimbamo. 21 Ubwo rero, mbona iri tegeko rinyerekeyeho: iyo nifuza gukora icyiza, ikibi kiba kiri kumwe nanjye. 22 Mu by’ukuri, mu mutima wanjye nishimira amategeko y’Imana, 23 ariko mu ngingo zanjye mbona irindi tegeko rirwanya itegeko ryo mu bwenge bwanjye, rinjyana ndi imbohe rikanshyikiriza itegeko ry’icyaha riri mu ngingo zanjye. 24 Mbega ukuntu ndi uwo kubabarirwa! Ni nde uzankiza uyu mubiri untera urupfu? 25 Imana ishimwe binyuze kuri Yesu Kristo Umwami wacu! Nuko rero, mu bwenge bwanjye ndi imbata y’amategeko y’Imana, ariko mu mubiri wanjye ndi imbata y’amategeko y’icyaha.



^ (1 Kor 9:25) Byongeye kandi, umuntu wese uri mu irushanwa amenya kwifata muri byose. Birumvikana ariko ko ibyo babikora kugira ngo bahabwe ikamba ryangirika, ariko twe tubikora dutyo kugira ngo duhabwe iridashobora kwangirika.



^ (Gal 5:23) kwitonda no kumenya kwifata. Ibintu nk’ibyo nta mategeko abihanira.



^ (2 Pet 1:6) ubumenyi mubwongereho kumenya kwifata, kumenya kwifata mubyongereho kwihangana, kwihangana mukongereho kwiyegurira Imana,








INDIRIMBO YA 122

Dushikame tutanyeganyega!


(1 Abakorinto 15:58)




	1. Amahanga arahangayitse,

Atewe ubwoba n’ibizaba.

Twe tugomba gushikama cyane

Mu murimo w’Imana.

(INYIKIRIZO)

Tugomba gushikama,

Tukirinda iyi si.

Nitudacogora, Yah azatwitura.





	2. Iyi si yuzuye imitego.

Tugomba gutekereza neza,

Tukanga ibintu bibi byose,

Ni bwo tuzashikama.

(INYIKIRIZO)

Tugomba gushikama,

Tukirinda iyi si.

Nitudacogora, Yah azatwitura.





	3. Senga Yehova umwiringiye,

Ukore umurimo w’Umwami,

Ubwirize ubutumwa bwiza,

Imperuka iraje.

(INYIKIRIZO)

Tugomba gushikama,

Tukirinda iyi si.

Nitudacogora, Yah azatwitura.













(Reba nanone Luka 21:9; 1 Pet 4:7.)







^ (1 Kor 15:58) Ku bw’ibyo rero bavandimwe banjye nkunda, mushikame mutanyeganyega, buri gihe mufite byinshi byo gukora mu murimo w’Umwami, muzi ko umurimo mukorera Umwami atari imfabusa.



^ (Luka 21:9) Byongeye kandi, nimwumva iby’intambara n’akaduruvayo, ntibizabakure umutima. Ibyo bigomba kubanza kubaho, ariko imperuka ntizahita iza ako kanya.”



^ (1 Pet 4:7) Ariko iherezo rya byose riregereje. Ku bw’ibyo rero, mugire ubwenge kandi mube maso kugira ngo mushishikarire gusenga.








INDIRIMBO YA 123

Tugandukire gahunda yashyizweho n’Imana


(1 Abakorinto 14:33)




	1. Abazi Yehova baratangaza

Ukuri k’Ubwami bwe bukomeye,

Bakagandukira na gahunda ye

Kandi bakomeza kunga ubumwe.

(INYIKIRIZO)

Tugandukira Imana yacu,

Nk’uko tubisabwa.

Iraturinda, iradukunda,

Natwe tukayumvira.





	2. Igisonga hamwe n’umwuka wera

Bizatuyobora igihe cyose.

Twese twiyemeze kutadohoka

Tumenyeshe bose Imana yacu!

(INYIKIRIZO)

Tugandukira Imana yacu,

Nk’uko tubisabwa.

Iraturinda, iradukunda,

Natwe tukayumvira.













(Reba nanone Luka 12:42; Heb 13:7, 17.)







^ (1 Kor 14:33) Kuko Imana atari iy’akaduruvayo, ahubwo ni iy’amahoro. Nk’uko bimeze mu matorero yose y’abera,



^ (Luka 12:42) Nuko Umwami aravuga ati “mu by’ukuri se, ni nde gisonga cyizerwa kandi kizi ubwenge, shebuja azashinga abagaragu be kugira ngo kijye gikomeza kubagerera ibyokurya mu gihe gikwiriye?



^ (Heb 13:7) Mwibuke ababayobora bababwiye ijambo ry’Imana, kandi mujye mutekereza ku ngaruka nziza z’imyifatire yabo, mwigane ukwizera kwabo.



^ (Heb 13:17) Mwumvire ababayobora kandi muganduke, kuko bakomeza kuba maso barinda ubugingo bwanyu nk’abazabibazwa, kugira ngo babikore bishimye, aho kubikora basuhuza umutima, kuko ibyo ari mwe byagiraho ingaruka mbi.








INDIRIMBO YA 124

Turi indahemuka


(Zaburi 18:25)




	1. Twebwe turi abizerwa,

Turi indahemuka.

Tuzumvira Yah Yehova,

Uwo twiyeguriye.

Inama zose aduha

Duhore tuzumvira.

Arizerwa cyane rwose,

Tuzagumana na we.



	2. Tujye tuba abizerwa

Twite ku bavandimwe.

Tubafashe buri gihe,

Tubagirire neza.

Tujye tububaha cyane

Bivuye ku mutima.

Tujye tuba hafi yabo

Twunge ubumwe na bo.



	3. Tujye tuba abizerwa

Twumvire abasaza.

Tuzahora tububaha

Tunabagandukire.

Tuzabona imigisha

Ituruka ku Mana.

Nitwumvira Yah Yehova

Tuzaba abantu be.











(Reba nanone Zab 149:1; 1 Tim 2:8; Heb 13:17.)







^ (Zaburi 18:25) Ku muntu w’indahemuka, uzaba indahemuka; Ku muntu w’indakemwa, uzaba indakemwa.



^ (Zaburi 149:1) Nimusingize Yah! Muririmbire Yehova indirimbo nshya; Muririmbire ishimwe rye mu iteraniro ry’indahemuka.



^ (1 Tim 2:8) Ku bw’ibyo, ndifuza ko ahantu hose abagabo bakomeza gusenga bazamuye amaboko mu budahemuka, badafite umujinya kandi batajya impaka.



^ (Heb 13:17) Mwumvire ababayobora kandi muganduke, kuko bakomeza kuba maso barinda ubugingo bwanyu nk’abazabibazwa, kugira ngo babikore bishimye, aho kubikora basuhuza umutima, kuko ibyo ari mwe byagiraho ingaruka mbi.








INDIRIMBO YA 125

“Hahirwa abanyambabazi”


(Matayo 5:7)




	1. Yah agira imbabazi

Abikuye ku mutima.

Adukorera ibyiza,

Aduha ibikenewe.

Abantu bose bihana

Yah arabababarira.

Azi intege nke zacu

Ni yo mpamvu atwitaho.



	2. Iyo twakoze icyaha

Tumusaba imbabazi.

Nk’uko Yesu yabivuze,

Dusenga tuvuga tuti

“Mana utubabarire

Natwe turababarira.”

Nitutabika inzika,

Tuzagira amahoro.



	3. Iyo tugize impuhwe

Bituma twiga gutanga,

Tutiteze gushimirwa

Ineza yose tugize.

Imana ibona byose

Ni yo izadushimira.

Nitugira imbabazi

Tuzemerwa na Yehova.











(Reba nanone Mat 6:2-4, 12-14.)







^ (Mat 5:7) “Hahirwa abanyambabazi, kuko bazazigirirwa.



^ (Mat 6:2-4) Ku bw’ibyo rero, nugira icyo uha umukene, ntukavuze impanda nk’uko indyarya zibigenza mu masinagogi no mu mayira, kugira ngo abantu bazishime. Ndababwira ukuri ko baba bamaze guhabwa ingororano yabo yose. 3 Ariko wowe nugira icyo uha umukene, ukuboko kwawe kw’ibumoso ntikukamenye icyo ukuboko kwawe kw’iburyo gukoze, 4 kugira ngo icyo wahaye umukene kibe ibanga; ni bwo So wo mu ijuru ureba ari ahiherereye azakwitura.



^ (Mat 6:12-14) kandi utubabarire imyenda yacu, nk’uko natwe tubabarira abaturimo imyenda. 13 Ntudutererane mu bitwoshya, ahubwo udukize umubi.’ 14 “Nimubabarira abantu ibyaha byabo, So wo mu ijuru na we azabababarira ibyaha byanyu.








INDIRIMBO YA 126

Tube maso kandi dushikame


(1 Abakorinto 16:13)




	1. Tube maso dukomere,

Twihanganire byose.

Tube abagabo nyabo,

Tuzatsinda nta shiti.

Twumvira Kristo muri byose,

Kandi turamushyigikira.

(INYIKIRIZO)

Duhagarare dushikamye,

Tugeze ku mperuka!





	2. Dukomeze kuba maso;

Twumvire Yesu Kristo.

Umugaragu wizerwa

Na we tuzamwumvira.

Tujye twumvira abasaza,

Bita ku mukumbi wa Kristo.

(INYIKIRIZO)

Duhagarare dushikamye,

Tugeze ku mperuka!





	3. Dukomeze kuba maso

Mu gihe tubwiriza.

Tuzahora tubwiriza

Nubwo bazaturwanya.

Dusingize Imana yacu.

Umunsi wayo uri hafi!

(INYIKIRIZO)

Duhagarare dushikamye,

Tugeze ku mperuka!













(Reba nanone Mat 24:13; Heb 13:7, 17; 1 Pet 5:8.)







^ (1 Kor 16:13) Mukomeze kuba maso, muhagarare mushikamye mu kwizera, mube abagabo nyabagabo, mukomere.



^ (Mat 24:13) Ariko uzihangana akageza ku iherezo ni we uzakizwa.



^ (Heb 13:7) Mwibuke ababayobora bababwiye ijambo ry’Imana, kandi mujye mutekereza ku ngaruka nziza z’imyifatire yabo, mwigane ukwizera kwabo.



^ (Heb 13:17) Mwumvire ababayobora kandi muganduke, kuko bakomeza kuba maso barinda ubugingo bwanyu nk’abazabibazwa, kugira ngo babikore bishimye, aho kubikora basuhuza umutima, kuko ibyo ari mwe byagiraho ingaruka mbi.



^ (1 Pet 5:8) Mukomeze kugira ubwenge kandi mube maso. Umwanzi wanyu Satani* azerera nk’intare itontoma, ashaka kugira uwo aconshomera.

1Pt 5:8
 Mu kigiriki ni “diabolos,” bisobanurwa ngo “usebanya.”







INDIRIMBO YA 127

Uwo ngomba kuba we


(2 Petero 3:11)




	1. Uwera Yehova, ndagushimira

Iyi mpano nziza yo kuba turiho.

Ijambo ryawe ni ryo nireberamo;

Ujye umfasha kwireba ntibereye.

Ngusezeranyije kugukorera

Uko bikwiriye; ntabwo nzadohoka.

Mana, jye nzagukorera nishimye,

Kuko nifuza kugushimisha.

Mfasha kwisuzuma, mfasha kumenya

Umuntu wifuza ko naba we koko.

Abo wemera bose uzabitaho;

Nifuza kwibera mu bo wishimira.











(Reba nanone Zab 18:25; 116:12; Imig 11:20.)







^ (2 Pet 3:11) Kubera ko ibyo byose bizashonga bityo, mbega ukuntu mukwiriye kuba abantu bafite imyifatire irangwa n’ibikorwa byera n’ibyo kwiyegurira Imana,



^ (Zaburi 18:25) Ku muntu w’indahemuka, uzaba indahemuka; Ku muntu w’indakemwa, uzaba indakemwa.



^ (Zaburi 116:12) Ibyiza byose Yehova yankoreye Nzabimwitura iki?



^ (Imig 11:20) Yehova yanga urunuka ab’imitima igoramye, ariko abakomeza kuba inyangamugayo mu nzira zabo baramushimisha.








INDIRIMBO YA 128

Tujye twihangana kugeza ku mperuka


(Matayo 24:13)




	1. Ibyo Yah asezeranya

Biradukomeza.

Ibintu byose wamenye

Bifite ishingiro.

Jya uzirikana cyane

Umunsi wa Yehova.

Ntuzatezuke na rimwe,

Nubwo wageragezwa.



	2. Rinda urukundo rwawe,

Ntutume rukonja.

N’igihe ugeragejwe,

Jya wihangana cyane.

Uko bizagenda kose,

Ntukagire ubwoba.

Yehova azakurinda,

Ntazagutererana.



	3. Ukomeza kwihangana

Ni we uzakizwa.

Azandikwa mu gitabo

Ubudasibangana.

Iyemeze gushikama;

Komeza kwihangana.

Uzemerwa na Yehova,

Kandi uzanezerwa.











(Reba nanone Heb 6:19; Yak 1:4; 2 Pet 3:12; Ibyah 2:4.)







^ (Mat 24:13) Ariko uzihangana akageza ku iherezo ni we uzakizwa.



^ (Heb 6:19) Ibyo byiringiro bimeze nk’igitsika ubwato gikomeza ubugingo bwacu, ntibishidikanywaho kandi birahamye. Bituma twinjira tukarenga umwenda ukingiriza,



^ (Yak 1:4) Ariko mureke ukwihangana kurangize umurimo wako, kugira ngo mube mwuzuye rwose kandi mutariho umugayo muri byose, mutagize icyo mubuze.



^ (2 Pet 3:12) mutegereza kandi muhoza mu bwenge bwanyu ukuhaba k’umunsi wa Yehova! Kuri uwo munsi ijuru rizashya rishonge, kandi ibintu by’ishingiro bizashyuha cyane bishonge.



^ (Ibyah 2:4) Icyakora hari icyo nkugaya: ni uko waretse urukundo wari ufite mbere.








INDIRIMBO YA 129

Tuzakomeza kwihangana


(Matayo 24:13)




	1. Twakora iki

Turi mu bigeragezo?

Twaba nka Yesu

Warangwaga n’icyizere.

Nanone yizeye

Amasezerano.

(INYIKIRIZO)

Nitwihangana cyane

Kandi tukizera,

Urukundo rw’Imana

Ruzatuma dushikama rwose.





	2. Nubwo duhora

Twibasirwa n’ibibazo,

Tuzakomeza

Kugira ibyiringiro.

Shikama uzabe

Muri paradizo.

(INYIKIRIZO)

Nitwihangana cyane

Kandi tukizera,

Urukundo rw’Imana

Ruzatuma dushikama rwose.





	3. Ntiducogora

Kandi nta nubwo dutinya.

Ntituzigera

Duhemukira Yehova.

Komera, shikama

Uzakizwa vuba.

(INYIKIRIZO)

Nitwihangana cyane

Kandi tukizera,

Urukundo rw’Imana

Ruzatuma dushikama rwose.













(Reba nanone Ibyak 20:19, 20; Yak 1:12; 1 Pet 4:12-14.)







^ (Mat 24:13) Ariko uzihangana akageza ku iherezo ni we uzakizwa.



^ (Ibyak 20:19, 20) nkorera Umwami niyoroheje cyane, mu marira no mu bigeragezo naterwaga n’Abayahudi bangambaniraga. 20 Sinaretse kubabwira ibintu byose bibafitiye akamaro, cyangwa kubigishiriza mu ruhame no ku nzu n’inzu.



^ (Yak 1:12) Hahirwa umuntu ukomeza kwihanganira ikigeragezo, kuko namara kwemerwa azahabwa ikamba ry’ubuzima, iryo Yehova yasezeranyije abakomeza kumukunda.



^ (1 Pet 4:12-14) Bakundwa, nimuhura n’ikigeragezo kimeze nk’umuriro ugurumana ntibikabatangaze ngo mumere nk’aho ari ikintu kidasanzwe kibagezeho. 13 Ahubwo mukomeze kwishima kuko musangira imibabaro na Kristo, kugira ngo mwishime kandi muzagire ibyishimo bisaze mu gihe ikuzo rye rizahishurwa. 14 Nibabatuka babahora izina rya Kristo, murahirwa, kuko umwuka w’ikuzo, ni ukuvuga umwuka w’Imana, uri kuri mwe.








INDIRIMBO YA 130

Tujye tubabarira abandi


(Zaburi 86:5)




	1. Yehova yatanze

Incungu y’Umwana we,

Bityo ngo tubabarirwe,

N’urupfu ruvanweho.

Iyo twihannye by’ukuri,

Aratubabarira.

Izo mbabazi duhabwa,

Tuzikesha incungu.



	2. Tuzababarirwa

Nitwigana Imana

Tubabarira abandi

Kandi tukabitaho.

Kwihanganira abandi,

Biradufasha cyane.

Twubahe abavandimwe,

Tunabakunde cyane.



	3. Kubabarirana

Tuzajye tubyitoza.

Bizaturinda inzika,

Cyangwa kwanga abandi.

Tujye twigana Yehova,

We wadukunze cyane,

Tubabarire abandi;

Dushimishe Imana.











(Reba nanone Mat 6:12; Efe 4:32; Kolo 3:13.)







^ (Zaburi 86:5) Yehova, uri mwiza kandi witeguye kubabarira. Ineza yuje urukundo ugaragariza abakwambaza bose ni nyinshi.



^ (Mat 6:12) kandi utubabarire imyenda yacu, nk’uko natwe tubabarira abaturimo imyenda.



^ (Efe 4:32) Ahubwo mugirirane neza, mugirirane impuhwe, kandi mube mwiteguye kubabarirana rwose nk’uko Imana na yo yabababariye rwose binyuze kuri Kristo.



^ (Kolo 3:13) Mukomeze kwihanganirana no kubabarirana rwose igihe umuntu agize icyo apfa n’undi. Ndetse nk’uko Yehova yabababariye rwose, abe ari ko namwe mubabarirana.








INDIRIMBO YA 131

“Icyo Imana yateranyirije hamwe”


(Matayo 19:5, 6)




	1. Mwe bageni bacu,

Ubu muri umwe.

Mwiyemeje kubana

Mwisunze Imana.

(INYIKIRIZO YA 1)

Mugabo uzakunde

Umugore wawe.

Abahujwe n’Imana

Ntimukabatanye.





	2. Mwumviye Imana

Mwiga Bibiliya,

None ubu mushaka

Imigisha yayo.

(INYIKIRIZO YA 2)

Mugore uzakunde

Umugabo wawe.

Abahujwe n’Imana

Ntimukabatanye.













(Reba nanone Itang 2:24; Umubw 4:12; Efe 5:22-33.)







^ (Mat 19:5, 6) maze akavuga ati ‘ni cyo gituma umugabo azasiga se na nyina akomatana n’umugore we, bombi bakaba umubiri umwe’? 6 Icyo gihe ntibaba bakiri babiri, ahubwo baba ari umubiri umwe. Ku bw’ibyo rero, icyo Imana yateranyirije hamwe* ntihakagire umuntu ugitandukanya.”

Mt 19:6
 Mu kigiriki ni “yashyize munsi y’umugogo umwe.”


^ (Umubw 4:12) Niyo umuntu yanesha umwe, ababiri bamunanira, kandi umugozi w’inyabutatu ntucika vuba.



^ (Efe 5:22-33) Abagore bagandukire abagabo babo nk’uko bagandukira Umwami, 23 kuko umugabo ari umutware w’umugore we, nk’uko Kristo na we ari umutware w’itorero akaba n’umukiza w’uwo mubiri. 24 Koko rero, nk’uko itorero rigandukira Kristo, abe ari ko abagore na bo bagandukira abagabo babo muri byose. 25 Bagabo, mukomeze gukunda abagore banyu nk’uko Kristo na we yakunze itorero kandi akaryitangira, 26 kugira ngo aryeze, arisukure aryuhagije amazi binyuze ku ijambo, 27 ngo abone uko yiha iryo torero rifite ubwiza buhebuje, ridafite ikizinga cyangwa umunkanyari cyangwa ikindi cyose gisa n’ibyo, ahubwo ribe iryera kandi ridafite inenge. 28 Muri ubwo buryo, abagabo bakwiriye gukunda abagore babo nk’imibiri yabo bwite. Ukunda umugore we aba yikunda, 29 kuko nta muntu wigeze yanga umubiri we, ahubwo arawugaburira akawukuyakuya nk’uko Kristo abigirira itorero, 30 kuko turi ingingo z’umubiri we. 31 “Ni yo mpamvu umugabo azasiga se na nyina akomatana n’umugore we, maze bombi bakaba umubiri umwe.” 32 Iri banga ryera rirakomeye. Ubu noneho ndavuga ibyerekeye Kristo n’itorero. 33 Ariko nanone, umuntu wese muri mwe abe ari ko akunda umugore we nk’uko yikunda; ku rundi ruhande, umugore agomba kubaha cyane umugabo we.








INDIRIMBO YA 132

Ubu tubaye umwe


(Intangiriro 2:23, 24)




	1. Iri ni ryo gufwa ryanjye

Ubu twembi tubaye umwe.

Yah yampaye umufasha,

Ubaye uwanjye.

Twiteguye imigisha

Ituruka ku Mana yacu.

Mu muryango wacu twembi

Tuzunga ubumwe.

Yehova, tuzagukorera.

Tuzakomeza

Gukundana by’ukuri.

Dukomere ku muhigo

Twaguhigiye Mana yacu.

Yehova tuzagukunda,

Natwe dukundane cyane.











(Reba nanone Intang 29:18; Umubw 4:9, 10; 1 Kor 13:8.)







^ (Intang 2:23, 24) Nuko uwo muntu aravuga ati “Noneho uyu ni igufwa ryo mu magufwa yanjye, Kandi ni umubiri wo mu mubiri wanjye. Uyu azitwa Umugore, Kuko yakuwe mu mugabo.” 24 Ni cyo gituma umugabo azasiga se na nyina akomatana n’umugore we, maze bombi bakaba umubiri umwe.



^ (Intang 29:18) Kubera ko Yakobo yakundaga Rasheli, yaravuze ati “niteguye kugukorera imyaka irindwi hanyuma ukazanshyingira Rasheli umukobwa wawe muto.”



^ (Umubw 4:9, 10) Ababiri baruta umwe kuko babona ingororano nziza y’imirimo bakorana umwete. 10 Kuko iyo umwe muri bo aguye, undi aramuhagurutsa. Ariko se bizagendekera bite umuntu umwe ugwa adafite uwo kumuhagurutsa?



^ (1 Kor 13:8) Urukundo ntirushira. Ariko zaba impano zo guhanura, zizakurwaho; zaba impano zo kuvuga izindi ndimi, zizagira iherezo; bwaba ubumenyi, buzakurwaho.








INDIRIMBO YA 133

Dukorere Yehova mu busore bwacu


(Umubwiriza 12:1)




	1. Twebwe twese abakiri bato

Tujye twumvira Imana yacu.

Iradukunda, ikatwitaho,

Ikaduha n’imigisha myinshi.



	2. Babyeyi dukunda, mutwitaho.

Mudufasha gukora ibyiza

Tugashimwa n’Imana n’abantu,

Tukaba incuti za Yehova.



	3. Rubyiruko twibuke Yehova

Tumuture ibyiza dufite,

Turusheho kumukunda cyane,

Tuzashimishe umutima we.











(Reba nanone Zab 71:17; Amag 3:27; Efe 6:1-3.)







^ (Umubw 12:1) Jya wibuka Umuremyi wawe Mukuru mu minsi y’ubusore bwawe, iminsi y’amakuba itaraza n’imyaka itaragera igihe uzaba uvuga uti “sinkinejejwe na byo”;



^ (Zaburi 71:17) Mana, wanyigishije uhereye mu buto bwanjye, Kandi kugeza ubu ndacyavuga imirimo yawe itangaje.



^ (Amag 3:27) Ni byiza ko umugabo yikorera umugogo mu gihe cy’ubusore bwe.



^ (Efe 6:1-3) Bana, mwumvire ababyeyi banyu mwunze ubumwe n’Umwami, kuko ibyo ari byo bikiranuka: 2 “wubahe so na nyoko,” kuko iryo ari ryo tegeko rya mbere riherekejwe n’isezerano, 3 “kugira ngo ugubwe neza kandi uramire mu isi igihe kirekire.”








INDIRIMBO YA 134

Umurage Imana yahaye ababyeyi


(Zaburi 127:3-5)




	1. Umugabo n’umugore,

Iyo bombi babyaye umwana,

Bamwitaho bafatanyije;

Bibuka ko iyo mpano

Yaturutse kuri Yehova,

We Soko y’ubuzima nyakuri.

Anayobora ababyeyi

Akabigisha inzira ze.

(INYIKIRIZO)

Yabahaye umwana mwiza,

Umurage w’agaciro.

Mumwiteho igihe cyose,

Mumwigisha Ibyanditswe.





	2. Amategeko y’Imana

Muyahoze ku mutima wanyu.

Muyigishe abana banyu;

Uwo murage mwahawe.

Mujye muyavuga mugenda,

Muryamye cyangwa muhagurutse,

Wenda bazayazirikana,

Bizabaheshe imigisha.

(INYIKIRIZO)

Yabahaye umwana mwiza,

Umurage w’agaciro.

Mumwiteho igihe cyose,

Mumwigisha Ibyanditswe.













(Reba nanone Guteg 6:6, 7; Efe 6:4; 1 Tim 4:16.)







^ (Zaburi 127:3-5) Dore abana* ni umurage uturuka kuri Yehova, Kandi imbuto z’inda ni ingororano.  4 Kimwe n’imyambi mu ntoki z’umunyambaraga, Ni ko abana bo mu busore bamera.  5 Hahirwa umugabo ufite ikirimba kibuzuye. Ntibazakorwa n’isoni, Kuko bazavuganira n’abanzi mu irembo.

Zb 127:3
 Mu giheburayo ni “abana b’abahungu.”


^ (Guteg 6:6, 7) Aya magambo ngutegeka uyu munsi, ajye ahora ku mutima wawe. 7 Ujye uyacengeza mu bana bawe kandi ujye uyababwira igihe mwicaye mu nzu, igihe mugenda mu nzira, igihe muryamye n’igihe mubyutse.



^ (Efe 6:4) Namwe ba se, ntimukarakaze abana banyu, ahubwo mukomeze kubarera mubahana nk’uko Yehova ashaka, kandi mubatoza kugira imitekerereze nk’iye.



^ (1 Tim 4:16) Ujye uhora wirinda wowe ubwawe n’inyigisho wigisha. Ukomere kuri ibyo bintu, kuko nubigenza utyo uzikiza, ugakiza n’abakumva.








INDIRIMBO YA 135

“Mwana wanjye, gira ubwenge”


(Imigani 27:11)




	1. Rubyiruko, mumpe umutima wanyu,

Mbone uko nsubiza umwanzi wanjye.

Ni mwe mwahisemo kunyiyegurira;

Mwereke bose ko mumpesha ikuzo.

(INYIKIRIZO)

Mwana wanjye ukundwa cyane,

Ugire ubwenge rwose.

Uzankorere ubishaka,

Uhitemo kunsingiza.





	2. Mwemeye kunyiyegurira mwishimye.

Nimusitara mukagwa, nzabegura.

Uwabagusha uwo ari we wese,

Mumenye ko mbakunda igihe cyose.

(INYIKIRIZO)

Mwana wanjye ukundwa cyane,

Ugire ubwenge rwose.

Uzankorere ubishaka,

Uhitemo kunsingiza.













(Reba nanone Guteg 6:5; Umubw 11:9; Yes 41:13.)







^ (Imig 27:11) Mwana wanjye, gira ubwenge kandi ushimishe umutima wanjye, kugira ngo mbashe gusubiza untuka.



^ (Guteg 6:5) Ukundishe Yehova Imana yawe umutima wawe wose n’ubugingo bwawe bwose n’imbaraga zawe zose.



^ (Umubw 11:9) Wa musore we, jya wishimira ubusore bwawe n’umutima wawe ukunezeze mu minsi y’ubusore bwawe, kandi ugendere mu nzira umutima wawe ushaka no mu byo amaso yawe yabonye. Ariko umenye ko ibyo byose bizatuma Imana y’ukuri igushyira mu rubanza.



^ (Yes 41:13) Kuko jyewe Yehova Imana yawe ngufashe ukuboko kw’iburyo, ni jye ukubwira nti ‘witinya. Jye ubwanjye nzagutabara.’








INDIRIMBO YA 136

Yehova azaduha “igihembo kitagabanyije”


(Rusi 2:12)




	1. Yehova Imana azirikana

Abamukorera bose.

Azi ko kwitanga kwabo bituma

Bagira ibyo bigomwa.

Niba twarasize incuti zacu,

Yah arabizirikana.

Yaduhaye abavandimwe beza,

N’ibyiringiro by’isi nshya.

(INYIKIRIZO)

Yehova Imana y’urukundo,

Azaduha imigisha myinshi.

Duhungire mu mababa ye

We Mana yizerwa kandi y’ukuri.





	2. Hari ubwo duhura n’ibibazo

Tukumva biraturenze,

N’imihangayiko ya buri munsi

Tukumva iremereye.

Ariko Yehova Imana yacu

Ni we uduhumuriza.

Ijambo rye hamwe n’umwuka wera

Biradukomeza cyane.

(INYIKIRIZO)

Yehova Imana y’urukundo,

Azaduha imigisha myinshi.

Duhungire mu mababa ye

We Mana yizerwa kandi y’ukuri.













(Reba nanone Abac 11:38-40; Yes 41:10.)







^ (Rusi 2:12) Yehova azakwiture ibyo wakoze, kandi Yehova Imana ya Isirayeli, uwo washakiye ubuhungiro mu mababa ye, azaguhe igihembo kitagabanyije.”



^ (Abac 11:38-40) Se aramusubiza ati “ngaho genda!” Aramwohereza aragenda, amara amezi abiri ari hamwe n’abakobwa b’incuti ze, aririra ubusugi bwe mu misozi. 39 Amezi abiri ashize agaruka kwa se, hanyuma se ahigura umuhigo yari yarahize ku birebana n’uwo mukobwa. Uwo mukobwa ntiyigeze aryamana n’umugabo. Nuko bihinduka umugenzo muri Isirayeli, 40 buri mwaka abakobwa b’Abisirayeli bakajya gushimira umukobwa wa Yefuta w’i Gileyadi, iminsi ine mu mwaka.



^ (Yes 41:10) Ntutinye kuko ndi kumwe nawe. Ntukebaguze kuko ndi Imana yawe. Nzagukomeza, kandi nzagufasha by’ukuri. Nzakuramiza ukuboko kwanjye kw’iburyo gukiranuka.’








INDIRIMBO YA 137

Bashiki bacu bizerwa


(Abaroma 16:2)




	1. Mariya na Sara, Rusi n’abandi,

Bari abagore b’indahemuka.

Bari bariyeguriye Imana.

Bari abagore bizerwa cyane.

Hari ndetse n’abandi bagore,

Nubwo batavuzwe, bakundwaga cyane.



	2. Twibuka imico y’abo bagore,

Imico myiza ikundwa na bose:

Ubudahemuka, kugira neza.

Batubereye intangarugero.

Hari n’abandi bashiki bacu

Bafite imico myiza twakwigana.



	3. Mwe Bakristokazi, bashiki bacu,

Mukorana ubwitange mwishimye.

Mwicisha bugufi mukaganduka,

Mwemerwa n’Imana, ntimugatinye.

Mana yacu ujye ubarinda,

Ube hafi yabo be kuzacogora.











(Reba nanone Fili 4:3; 1 Tim 2:9, 10; 1 Pet 3:4, 5.)







^ (Rom 16:2) kugira ngo mumwakire mu Mwami nk’uko bikwiriye abera, no kugira ngo mumufashe mu byo yazabakeneraho byose, kuko na we ubwe yarwanye kuri benshi, ndetse nanjye ubwanjye.



^ (Fili 4:3) Ni koko, nawe uwo dufatanyije umurimo by’ukuri, ndagusaba ngo ukomeze gufasha abo bagore barwanye intambara ku bw’ubutumwa bwiza bafatanyije nanjye, hamwe na Kilementi n’abandi bakozi bagenzi banjye bose, abo amazina yabo yanditswe mu gitabo cy’ubuzima.



^ (1 Tim 2:9, 10) Ndifuza nanone ko abagore birimbishisha imyambaro ikwiriye, biyubaha kandi bashyira mu gaciro, batirimbishisha imideri yo kuboha umusatsi, zahabu n’amasaro cyangwa imyenda ihenze cyane, 10 ahubwo birimbishe mu buryo bukwiriye abagore bavuga ko bubaha Imana, ni ukuvuga binyuze ku mirimo myiza.



^ (1 Pet 3:4, 5) ahubwo ube umuntu uhishwe mu mutima wambaye umwambaro utangirika, ni ukuvuga umwuka wo gutuza no kugwa neza, kuko ari wo ufite agaciro kenshi mu maso y’Imana. 5 Uko ni ko abagore bera ba kera biringiraga Imana na bo birimbishaga, bakagandukira abagabo babo








INDIRIMBO YA 138

Imvi ni ikamba ry’ubwiza


(Imigani 16:31)




	1. Hari abavandimwe

Bakuze cyane.

Barihangana rwose;

Bagashikama.

Bafite intege nke,

Baba bonyine.

Data, ubakomeze

Be gucogora.

(INYIKIRIZO)

Data ubibuke,

Barakwizera.

Uhe agaciro

Ibyo bakora.





	2. Abo bantu bakuze

Turabubaha.

Bafite agaciro

Mu maso yawe.

Bigeze kuba bato

Tubizi neza.

Baritangaga cyane,

Batizigamye.

(INYIKIRIZO)

Data ubibuke,

Barakwizera.

Uhe agaciro

Ibyo bakora.













(Reba nanone Zab 71:9, 18; Imig 20:29; Mat 25:21, 23; Luka 22:28; 1 Tim 5:1.)







^ (Imig 16:31) Imvi ni ikamba ry’ubwiza iyo ribonewe mu nzira yo gukiranuka.



^ (Zaburi 71:9) Ntunte ngeze mu za bukuru, Ntuntererane imbaraga zanjye zibaye nke.



^ (Zaburi 71:18) Mana, ntundeke ndetse n’igihe nzaba ngeze mu za bukuru, mfite imvi, Kugeza igihe nzabwirira ab’igihe kizaza iby’ukuboko kwawe, Nkabwira abazakurikiraho bose ibyo gukomera kwawe.



^ (Imig 20:29) Ubwiza bw’abasore ni imbaraga zabo, naho icyubahiro cy’abasaza ni uruyenzi rw’imvi.



^ (Mat 25:21) Shebuja aramubwira ati ‘nuko nuko mugaragu mwiza kandi wizerwa! Wabaye uwizerwa muri bike, nanjye nzagushinga byinshi. Injira mu munezero wa shobuja.’



^ (Mat 25:23) Shebuja aramubwira ati ‘nuko nuko mugaragu mwiza kandi wizerwa! Wabaye uwizerwa muri bike, nanjye nzagushinga byinshi. Injira mu munezero wa shobuja.’



^ (Luka 22:28) “Icyakora, ni mwe mwomatanye nanjye mu bigeragezo byanjye;



^ (1 Tim 5:1) Ntugakangare umuntu usheshe akanguhe. Ahubwo ujye umwinginga nka so, n’abakiri bato ubinginge nk’abavandimwe bawe,








INDIRIMBO YA 139

Sa n’ureba isi yabaye nshya


(Ibyahishuwe 21:1-5)




	1. Cyo irebe, nanjye ndeba;

Twese turi muri paradizo.

Sa n’ureba aho hantu,

Harangwa n’amahoro menshi.

Iyo si nshya yegereje

Nta babi bazayirangwamo.

Tuzaba turi muri paradizo.

Tuzasingiza Imana turirimba:

(INYIKIRIZO)

Yehova Mana, wakoze neza!

Byose byagizwe bishya na Kristo.

Turirimba bituvuye ku mutima;

Habwa icyubahiro mu bantu bose.





	2. Cyo irebe, nanjye ndeba;

Sa n’ureba isi yabaye nshya.

Nta rusaku rwumvikana

Rwaduhindisha umushyitsi.

Ibyavuzwe byasohoye.

Ihema rye riri ku bantu.

Ari hafi kuzura abapfuye.

Tuzifatanya na bo mu gushimira:

(INYIKIRIZO)

Yehova Mana, wakoze neza!

Byose byagizwe bishya na Kristo.

Turirimba bituvuye ku mutima;

Habwa icyubahiro mu bantu bose.













(Reba nanone Zab 37:10, 11; Yes 65:17; Yoh 5:28; 2 Pet 3:13.)







^ (Ibyah 21:1-5) Nuko mbona ijuru rishya n’isi nshya, kuko ijuru rya mbere n’isi ya mbere byari byavuyeho, kandi n’inyanja yari itakiriho. 2 Nanone mbona umurwa wera, Yerusalemu nshya, umanuka uva mu ijuru ku Mana, uteguwe neza nk’uko umugeni arimbishirizwa umugabo we. 3 Nuko numva ijwi riturutse kuri ya ntebe y’ubwami, rirangurura rigira riti “dore ihema ry’Imana riri kumwe n’abantu. Izaturana na bo kandi na bo bazaba abantu bayo. Imana ubwayo izabana na bo. 4 Izahanagura amarira yose ku maso yabo, kandi urupfu ntiruzabaho ukundi, kandi kuboroga cyangwa gutaka cyangwa kubabara ntibizabaho ukundi. Ibya kera byavuyeho.” 5 Nuko Uwicaye kuri ya ntebe y’ubwami aravuga ati “dore ibintu byose ndabigira bishya.” Arongera aravuga ati “andika, kuko ayo magambo ari ayo kwizerwa n’ay’ukuri.”



^ (Zaburi 37:10, 11) Hasigaye igihe gito gusa umuntu mubi ntabe akiriho; Uzitegereza aho yabaga umubure. 11 Ariko abicisha bugufi bo bazaragwa isi, Kandi bazishimira amahoro menshi.



^ (Yes 65:17) “Dore ndarema ijuru rishya n’isi nshya; ibya kera ntibizibukwa ukundi kandi ntibizatekerezwa.



^ (Yoh 5:28) Ntimutangazwe n’ibyo, kuko igihe kigiye kugera, maze abari mu mva* bose bakumva ijwi rye

Yh 5:28
 Ijambo ry’ikigiriki ryakoreshejwe risobanurwa ngo “imva zirimo abantu Imana izirikana.”


^ (2 Pet 3:13) Ariko nk’uko isezerano rye riri, dutegereje ijuru rishya n’isi nshya, ibyo gukiranuka kuzabamo.








INDIRIMBO YA 140

Tuzabaho iteka


(Yohana 3:16)




	1. Ibaze twese hamwe,

Tubana mu mahoro!

Agahinda kashize,

Tubaho twishimye.

(INYIKIRIZO)

Ririmba wishimye,

Uzabaho neza.

Ubuzima bw’iteka

Buzagushimisha.





	2. Nta muntu uzasaza,

Twese tuzaba bato.

Nta ngorane, kurira,

Habe no gutinya.

(INYIKIRIZO)

Ririmba wishimye,

Uzabaho neza.

Ubuzima bw’iteka

Buzagushimisha.





	3. Tuzaba dusingiza

Imana turirimba.

Buri munsi n’iteka,

Tuzayishimira.

(INYIKIRIZO)

Ririmba wishimye,

Uzabaho neza.

Ubuzima bw’iteka

Buzagushimisha.













(Reba nanone Yobu 33:25; Zab 72:7; Ibyah 21:4.)







^ (Yoh 3:16) “Imana yakunze isi cyane ku buryo yatanze Umwana wayo w’ikinege, kugira ngo umwizera wese atarimbuka, ahubwo abone ubuzima bw’iteka.



^ (Yobu 33:25) Reka umubiri we ugwe itoto riruta iryo mu busore bwe, Asubirane imbaraga zo mu minsi y’ubusore bwe.’



^ (Zaburi 72:7) Mu minsi ye umukiranutsi azasagamba, Kandi azagira amahoro menshi kugeza igihe ukwezi kuzaba kutakiriho.



^ (Ibyah 21:4) Izahanagura amarira yose ku maso yabo, kandi urupfu ntiruzabaho ukundi, kandi kuboroga cyangwa gutaka cyangwa kubabara ntibizabaho ukundi. Ibya kera byavuyeho.”








INDIRIMBO YA 141

Impano y’ubuzima


(Zaburi 36:9)




	1. Yehova ni we waremye byose,

Natwe yaraturemye ngo tubeho.

Muremyi wacu utubeshaho.

Ibitangaza byawe birahebuje.

(INYIKIRIZO YA 1)

Tujye dushimira Imana yacu,

Yaduhaye impano y’ubuzima bwiza.

Ntitwari dukwiye iyo mpano nziza,

Ariko Yehova yarayiduhaye.





	2. Hari abantu batihangana

Bagacika intege, bakiheba.

Ntituri nka bo; dusingiza Yah,

Tumushimira kuba atubeshaho.

(INYIKIRIZO YA 2)

Tujye dushimira Imana yacu,

Dukunde na bagenzi bacu, tubiteho.

Ntitwari dukwiye iyo mpano nziza,

Ariko Yehova yarayiduhaye.













(Reba nanone Yobu 2:9; Zab 34:12; Umubw 8:15; Mat 22:37-40; Rom 6:23.)







^ (Zaburi 36:9) Kuko aho uri ari ho hari isoko y’ubuzima; Urumuri ruguturukaho ni rwo rutuma tubona umucyo.



^ (Yobu 2:9) Hanyuma umugore we aramubwira ati “ese uracyakomeye ku budahemuka bwawe? Vuma Imana maze wipfire!”



^ (Zaburi 34:12) Ni nde wishimira ubuzima, Agakunda kubaho iminsi myinshi kugira ngo abone ibyiza?



^ (Umubw 8:15) Nanjye nashimye kunezerwa, kuko nta cyiza cyarutira abantu bari kuri iyi si kurya no kunywa no kunezerwa, kandi ibyo bikabaherekeza mu mirimo bakorana umwete mu minsi yo kubaho kwabo Imana y’ukuri yabahaye kuri iyi si.



^ (Mat 22:37-40) Na we aramusubiza ati “‘ukundishe Yehova Imana yawe umutima wawe wose n’ubugingo bwawe bwose n’ubwenge bwawe bwose.’ 38 Iryo ni ryo tegeko rya mbere kandi rikomeye kuruta ayandi. 39 Irya kabiri rimeze nka ryo ngiri: ‘ujye ukunda mugenzi wawe nk’uko wikunda.’ 40 Ayo mategeko uko ari abiri, ni yo Amategeko yose n’ibyahanuwe bishingiyeho.”



^ (Rom 6:23) Ibihembo by’ibyaha ni urupfu, ariko impano Imana itanga ni ubuzima bw’iteka binyuze kuri Kristo Yesu Umwami wacu.








INDIRIMBO YA 142

Dukomere ku byiringiro byacu


(Abaheburayo 6:18, 19)




	1. Twamaze igihe turi mu mwijima,

Tumeze nk’abiruka ku muyaga.

Muri twe nta wakiza mugenzi we,

Kuko turi abanyabyaha.

(INYIKIRIZO)

Ririmba unezerewe cyane,

Ubwami bw’Imana burategeka!

Bugiye kuvanaho ibibi;

Ibyo ni byo bituma dushikama.





	2. Ntabwo turambirwa ngo twibaze byinshi,

Kuko umunsi wa Yah wegereje!

Yehova agiye kutubohora.

Tumusingize turirimba.

(INYIKIRIZO)

Ririmba unezerewe cyane,

Ubwami bw’Imana burategeka!

Bugiye kuvanaho ibibi;

Ibyo ni byo bituma dushikama.













(Reba nanone Zab 27:14; Umubw 1:14; Yow 2:1; Hab 1:2, 3; Rom 8:22.)







^ (Heb 6:18, 19) kugira ngo binyuze ku bintu bibiri bidahinduka, ibyo Imana idashobora kuvuga ibeshya, twebwe abahungiye mu buhungiro bw’Imana dushobore kubona inkunga ikomeye yo gukomera ku byiringiro byadushyizwe imbere. 19 Ibyo byiringiro bimeze nk’igitsika ubwato gikomeza ubugingo bwacu, ntibishidikanywaho kandi birahamye. Bituma twinjira tukarenga umwenda ukingiriza,



^ (Zaburi 27:14) Iringire Yehova; gira ubutwari kandi umutima wawe ukomere. Ni koko, iringire Yehova.



^ (Umubw 1:14) Nitegereje imirimo yose ikorerwa kuri iyi si, mbona ko byose ari ubusa, ko ari nko kwiruka inyuma y’umuyaga.



^ (Yow 2:1) “Nimuvugirize ihembe i Siyoni mwa bantu mwe, muvugirize urwamo rw’intambara ku musozi wanjye wera. Abatuye igihugu bose nibakangarane, kuko umunsi wa Yehova uje kandi wegereje cyane!



^ (Hab 1:2, 3) Yehova we, nzageza ryari ngutakira utanyumva? Ko ngutakira ngo unkize urugomo ntunkize, nzagutakira ngeze ryari? 3 Kuki utuma mbona ibibi, ugakomeza kurebera ubugizi bwa nabi? Kuki ubusahuzi n’urugomo biri imbere yanjye, kandi se kuki hariho intonganya n’amakimbirane?



^ (Rom 8:22) Tuzi ko ibyaremwe byose bikomeza kunihira hamwe, kandi bikababarira hamwe kugeza ubu.








INDIRIMBO YA 143

Tegereza wihanganye


(Abaroma 8:20-25)




	1. Yehova ni we mugenga

W’ibihe ndetse n’iminsi.

Agiye kugaragaza

Ububasha bwe bwinshi.

(INYIKIRIZO)

Wowe tegereza wihanganye,

Paradizo iri hafi,

Uzabaho wishimye.





	2. Imana yagennye kera

Igihe cyo kuvanaho

Abantu b’abanyabyaha

Ikoresheje Kristo.

(INYIKIRIZO)

Wowe tegereza wihanganye,

Paradizo iri hafi,

Uzabaho wishimye.





	3. Nubwo twese tubabara,

Dutegereje umunsi

Yehova azavanaho

Imibabaro yose.

(INYIKIRIZO)

Wowe tegereza wihanganye,

Paradizo iri hafi,

Uzabaho wishimye.













(Reba nanone Mat 25:13; Luka 12:36.)







^ (Rom 8:20-25) Ibyaremwe byashyizwe mu bubata bw’ibitagira umumaro, atari ku bushake bwabyo, ahubwo bitewe n’uwabibushyizemo. Ariko hariho n’ibyiringiro 21 by’uko ibyaremwe na byo ubwabyo bizabaturwa mu bubata bwo kubora, maze bikagira umudendezo uhebuje w’abana b’Imana. 22 Tuzi ko ibyaremwe byose bikomeza kunihira hamwe, kandi bikababarira hamwe kugeza ubu. 23 Si ibyo byonyine, ahubwo natwe abafite umuganura, ni ukuvuga umwuka, natwe ubwacu tunihira muri twe mu gihe tugitegereje cyane guhindurwa abana, tukabohorwa tukavanwa mu mibiri yacu binyuze ku ncungu. 24 Twakirijwe muri ibyo byiringiro, ariko ibyiringiro by’icyo wabonye ntibiba bikiri ibyiringiro. None se iyo umuntu abonye ikintu, akomeza kucyiringira? 25 Ariko iyo twiringiye icyo tutabona, dukomeza kugitegereza twihanganye.



^ (Mat 25:13) “Nuko rero mukomeze kuba maso, kuko mutazi umunsi n’isaha.



^ (Luka 12:36) kandi mumere nk’abantu bategereje igihe shebuja ari bugarukire avuye mu bukwe, kugira ngo naza agakomanga bahite bamukingurira.








INDIRIMBO YA 144

Imigisha tuzabona


(2 Abakorinto 4:18)




	1. Abatabona bazareba,

Abatumva na bo bazumva,

Abana na bo banezerwe,

Amahoro abe hose;

Abapfuye na bo bazuke,

Bazabe muri paradizo.

(INYIKIRIZO)

Haranira iyo migisha,

Maze ubeho iteka.





	2. Isega n’umwana w’intama

Bizarisha mu rwuri rumwe

Biragiwe n’umwana muto,

Bizumvira akajwi ke.

Kurira na byo bizavaho,

Ubwoba na bwo buzashira.

(INYIKIRIZO)

Haranira iyo migisha,

Maze ubeho iteka.













(Reba nanone Yes 11:6-9; 35:5-7; Yoh 11:24.)







^ (2 Kor 4:18) ari na ko dukomeza guhanga amaso, atari ku bintu biboneka, ahubwo ku bitaboneka, kuko ibiboneka ari iby’akanya gato, naho ibitaboneka bikaba iby’iteka.



^ (Yes 11:6-9) Isega izabana amahoro n’umwana w’intama, ingwe izabyagira hamwe n’umwana w’ihene, inyana n’intare y’umugara ikiri nto n’itungo ry’umushishe bizabyagira hamwe, kandi umwana muto ni we uzabiyobora. 7 Inka n’idubu bizarishanya, kandi izazo zizaryama hamwe. Intare izarisha ubwatsi nk’ikimasa. 8 Umwana wonka azakinira ku mwobo w’inzoka y’impoma, kandi umwana w’incuke azashyira ukuboko kwe ku mwobo w’inzoka y’ubumara. 9 Ntibizangiza kandi ntibizarimbura ku musozi wanjye wera wose, kuko isi izuzura ubumenyi ku byerekeye Yehova nk’uko amazi atwikira inyanja.



^ (Yes 35:5-7) Icyo gihe amaso y’impumyi azahumuka, n’amatwi y’ibipfamatwi azibuke. 6 Icyo gihe ikirema kizasimbuka nk’impala, n’ururimi rw’ikiragi rurangurure ijwi ry’ibyishimo. Amazi azadudubiriza mu butayu n’imigezi itembe mu kibaya cy’ubutayu. 7 Ubutaka bwakakajwe n’ubushyuhe buzahinduka ibidendezi by’amazi bikikijwe n’urubingo, n’ubutaka bwumye buhinduke amasoko y’amazi. Mu ikutiro ry’ingunzu, aho ziruhukira, hazamera ubwatsi bubisi n’urubingo n’urufunzo.



^ (Yoh 11:24) Marita aramubwira ati “nzi ko azazuka ku muzuko wo ku munsi wa nyuma.”

Yehova yadusezeranyije paradizo


(Luka 23:43)




	1. Yah Yehova yasabye Kristo

Guhindura isi yose.

Yesu Kristo azavanaho

Urupfu no kubabara.

(INYIKIRIZO)

Paradizo y’isi yose;

Twizeye ko izabaho.

Izazanwa na Mesiya

Abisabwe na Yehova.





	2. Twiringiye ko hazabaho

Umuzuko w’abapfuye.

Icyo gihe bazishimira

Kuba muri paradizo.

(INYIKIRIZO)

Paradizo y’isi yose;

Twizeye ko izabaho.

Izazanwa na Mesiya

Abisabwe na Yehova.





	3. Kristo Yesu, Umwami wacu

Azazana paradizo.

Dushimire Data wa twese,

Dusingiza izina rye.

(INYIKIRIZO)

Paradizo y’isi yose;

Twizeye ko izabaho.

Izazanwa na Mesiya

Abisabwe na Yehova.













(Reba nanone Mat 5:5; 6:10; Yoh 5:28, 29.)







^ (Luka 23:43) Na we aramusubiza ati “uyu munsi ndakubwiza ukuri: uzaba uri kumwe nanjye muri Paradizo.”



^ (Mat 5:5) “Hahirwa abitonda, kuko bazaragwa isi.



^ (Mat 6:10) Ubwami bwawe nibuze. Ibyo ushaka bikorwe mu isi nk’uko bikorwa mu ijuru.



^ (Yoh 5:28, 29) Ntimutangazwe n’ibyo, kuko igihe kigiye kugera, maze abari mu mva* bose bakumva ijwi rye 29 bakavamo, abakoze ibyiza bakazukira guhabwa ubuzima, naho abakoze ibibi bakazukira gucirwa urubanza.

Yh 5:28
 Ijambo ry’ikigiriki ryakoreshejwe risobanurwa ngo “imva zirimo abantu Imana izirikana.”







INDIRIMBO YA 146

“Byose ndabigira bishya”


(Ibyahishuwe 21:1-5)




	1. Ibimenyetso byerekana neza

Ko Ubwami bw’Imana buganje.

Umwana wayo arategeka,

Ibyo Yah ashaka bizakorwa.

(INYIKIRIZO)

Dore ihema ry’Imana,

Rizaba hamwe n’abantu.

Nta n’imibabaro izabaho,

Nta rupfu n’indwara bizabaho.

Byose Yah azabigira bishya.

Ibyo turabyizeye.





	2. Twese turebe Yerusalemu nshya,

Umugeni w’Umwana w’Intama.

Atatsw’ amabuye y’agaciro,

Kandi umucyo we ni Yehova.

(INYIKIRIZO)

Dore ihema ry’Imana,

Rizaba hamwe n’abantu.

Nta n’imibabaro izabaho,

Nta rupfu n’indwara bizabaho.

Byose Yah azabigira bishya.

Ibyo turabyizeye.





	3. Uwo murwa ushimishije cyane

Irembo ryawo rirakinguye.

Uzamurikira amahanga

Maze tubone urwo rumuri.

(INYIKIRIZO)

Dore ihema ry’Imana,

Rizaba hamwe n’abantu.

Nta n’imibabaro izabaho,

Nta rupfu n’indwara bizabaho.

Byose Yah azabigira bishya.

Ibyo turabyizeye.













(Reba nanone Mat 16:3; Ibyah 12:7-9; 21:23-25.)







^ (Ibyah 21:1-5) Nuko mbona ijuru rishya n’isi nshya, kuko ijuru rya mbere n’isi ya mbere byari byavuyeho, kandi n’inyanja yari itakiriho. 2 Nanone mbona umurwa wera, Yerusalemu nshya, umanuka uva mu ijuru ku Mana, uteguwe neza nk’uko umugeni arimbishirizwa umugabo we. 3 Nuko numva ijwi riturutse kuri ya ntebe y’ubwami, rirangurura rigira riti “dore ihema ry’Imana riri kumwe n’abantu. Izaturana na bo kandi na bo bazaba abantu bayo. Imana ubwayo izabana na bo. 4 Izahanagura amarira yose ku maso yabo, kandi urupfu ntiruzabaho ukundi, kandi kuboroga cyangwa gutaka cyangwa kubabara ntibizabaho ukundi. Ibya kera byavuyeho.” 5 Nuko Uwicaye kuri ya ntebe y’ubwami aravuga ati “dore ibintu byose ndabigira bishya.” Arongera aravuga ati “andika, kuko ayo magambo ari ayo kwizerwa n’ay’ukuri.”



^ (Mat 16:3) naho mu gitondo mukavuga muti ‘hari bwirirwe imbeho n’umuvumbi kuko ijuru ritukura ariko rikaba ryijimye.’ Muzi kureba uko ijuru risa mugasobanukirwa ibyaryo, ariko ibimenyetso by’ibihe ntimushobora kubisobanukirwa.]]*

Mt 16:3
 Udusodeko tugaragaza umwandiko utaboneka mu nyandiko zimwe na zimwe za kera z’intoki, ariko ukaba uboneka mu zindi.


^ (Ibyah 12:7-9) Nuko mu ijuru habaho intambara: Mikayeli n’abamarayika be barwana na cya kiyoka, cya kiyoka na cyo kibarwanya kiri kumwe n’abamarayika bacyo 8 ariko nticyanesha, kandi umwanya wabo ntiwongera kuboneka ukundi mu ijuru. 9 Icyo kiyoka kinini kijugunywa hasi, ni cyo ya nzoka ya kera yitwa Satani Usebanya, ari na cyo kiyobya isi yose ituwe. Nuko kijugunywa ku isi, abamarayika bacyo na bo bajugunyanwa na cyo.



^ (Ibyah 21:23-25) Uwo murwa ntukenera izuba cyangwa ukwezi byo kuwumurikira, kuko ikuzo ry’Imana ryawumurikiraga kandi Umwana w’intama akaba yari itara ryawo. 24 Amahanga azagendera mu mucyo wawo n’abami bo mu isi bawuzanemo ikuzo ryabo. 25 Amarembo yawo ntazigera akingwa ku manywa, kuko nta joro rizawubamo.

Isezerano ry’ubuzima bw’iteka


(Zaburi 37:29)




	1. Twahawe isezerano

Ry’ubuzima bw’iteka.

Abantu b’abagwaneza

Bazaragwa isi.

(INYIKIRIZO)

Kubaho iteka

Tubiharanire.

Iryo sezerano

Rizasohora.





	2. Paradizo nigarurwa

Twese tuzatunganywa,

Tuyoborwe na Yehova,

Tube mu mahoro.

(INYIKIRIZO)

Kubaho iteka

Tubiharanire.

Iryo sezerano

Rizasohora.





	3. Agahinda kazashira,

Mu gihe cy’umuzuko.

Hazaba umunezero,

Kurira bishire.

(INYIKIRIZO)

Kubaho iteka

Tubiharanire.

Iryo sezerano

Rizasohora.













(Reba nanone Yes 25:8; Luka 23:43; Yoh 11:25; Ibyah 21:4.)







^ (Zaburi 37:29) Abakiranutsi bazaragwa isi, Kandi bazayituraho iteka ryose.



^ (Yes 25:8) Urupfu azarumira bunguri kugeza iteka ryose, kandi Umwami w’Ikirenga Yehova azahanagura amarira ku maso yose. N’igitutsi batuka ubwoko bwe azagikuraho mu isi yose, kuko Yehova ubwe ari we ubivuze.



^ (Luka 23:43) Na we aramusubiza ati “uyu munsi ndakubwiza ukuri: uzaba uri kumwe nanjye muri Paradizo.”



^ (Yoh 11:25) Yesu aramubwira ati “ni jye kuzuka n’ubuzima. Unyizera wese naho yapfa, azongera abe muzima,



^ (Ibyah 21:4) Izahanagura amarira yose ku maso yabo, kandi urupfu ntiruzabaho ukundi, kandi kuboroga cyangwa gutaka cyangwa kubabara ntibizabaho ukundi. Ibya kera byavuyeho.”








INDIRIMBO YA 148

Yehova ni umukiza wacu


(2 Samweli 22:1-8)




	1. Yehova, koko uri Imana nzima;

Ibikorwa byawe ntibirondoreka.

Abanzi bawe bose bazatsindwa burundu;

Uzabarimbura.

(INYIKIRIZO)

Yehova arokora abizerwa.

Yehova ni we Gitare gikomeye.

Dutangaza icyubahiro cya Yehova,

Umukiza wacu, dufite ubutwari.





	2. Nkiza kuko ngoswe n’ingoyi z’urupfu,

Umpe imbaraga, ngire ubutwari.

Mana, umva kwinginga kwanjye maze umpishe;

Nkiza Mana yanjye.

(INYIKIRIZO)

Yehova arokora abizerwa.

Yehova ni we Gitare gikomeye.

Dutangaza icyubahiro cya Yehova,

Umukiza wacu, dufite ubutwari.





	3. Uzahindisha ijwi ryawe nk’inkuba.

Abakwanga bose bazicwa n’ubwoba.

Abagaragu bawe bazishima babonye

Ukuntu ukiza.

(INYIKIRIZO)

Yehova arokora abizerwa.

Yehova ni we Gitare gikomeye.

Dutangaza icyubahiro cya Yehova,

Umukiza wacu, dufite ubutwari.













(Reba nanone Zab 18:1, 2; 144:1, 2.)







^ (2 Sam 22:1-8) Nuko Dawidi abwira Yehova amagambo y’iyi ndirimbo igihe Yehova yamukizaga akamukura mu maboko y’abanzi be bose n’aya Sawuli; 2 aravuga ati “Yehova ni igitare cyanjye n’igihome cyanjye, kandi ni we Mukiza wanjye.  3 Imana yanjye ni igitare cyanjye; nzajya nyihungiraho. Ni ingabo inkingira n’ihembe ry’agakiza kanjye, ikaba n’igihome kirekire kinkingira. Ni yo buhungiro bwanjye n’Umukiza wanjye; ni wowe unkiza urugomo.  4 Nzambaza Yehova kuko ari we ukwiriye gusingizwa, Kandi azankiza abanzi banjye.  5 Kuko nagoswe n’imiraba imenagura kandi yica, Imyuzure y’abantu batagira umumaro yanteraga ubwoba.  6 Ingoyi z’imva* zarangose, Imitego y’urupfu iranyugariza.  7 Mu byago byanjye nakomeje gutakambira Yehova, Nkomeza gutakambira Imana yanjye. Nuko yumva ijwi ryanjye iri mu rusengero rwayo; Narayitakiye iranyumva.  8 Nuko isi itangira kunyeganyega no gutigita, Imfatiro z’ijuru zirahungabana, Zikomeza kunyeganyega, kubera ko Imana yari yarakaye.

2Sm 22:6
 Mu giheburayo ni “Shewoli.” Reba Umugereka wa 7.


^ (Zaburi 18:1, 2) Yehova, wowe mbaraga zanjye, nzagukunda.  2 Yehova ni igitare cyanjye n’igihome cyanjye kandi ni we Mukiza wanjye. Imana yanjye ni igitare cyanjye; nzajya nyihungiraho. Ni ingabo inkingira n’ihembe ry’agakiza kanjye, ikaba n’igihome kirekire kinkingira.



^ (Zaburi 144:1, 2) Yehova nasingizwe we Gitare cyanjye; Ni we wigisha amaboko yanjye kurwana, N’intoki zanjye akazigisha intambara.  2 Ni we ungaragariza ineza yuje urukundo akaba n’igihome cyanjye; Ni igihome kirekire kinkingira n’Umukiza wanjye, Ni we ngabo inkingira akaba n’ubuhungiro bwanjye, Kandi ni we umpa gutegeka abantu bo mu mahanga.

Indirimbo yo kunesha


(Kuva 15:1)




	1. Ririmbira Yah. Izina rye rirakomeye.

Abanyegiputa yabaroshye mu nyanja.

Dusingize Yah; ni we Mana Isumbabyose.

Yehova Imana yaranesheje rwose.

(INYIKIRIZO)

Wowe Mana Isumbabyose,

Kuva kera kose ntuhinduka.

Uzanesha abakwanga bose,

Uzeza izina ryawe.





	2. Yemwe mahanga murwanya Yehova Imana,

Namwe muzakorwa n’isoni nka Farawo.

Muzarimbuka; Harimagedoni iraje;

Ni bwo muzamenya izina rya Yehova.

(INYIKIRIZO)

Wowe Mana Isumbabyose,

Kuva kera kose ntuhinduka.

Uzanesha abakwanga bose,

Uzeza izina ryawe.













(Reba nanone Zab 2:2, 9; 92:8; Mal 3:6; Ibyah 16:16.)







^ (Kuva 15:1) Icyo gihe Mose n’Abisirayeli baririmbira Yehova iyi ndirimbo bagira bati “Ndaririmbira Yehova kuko yashyizwe hejuru cyane. Yaroshye mu nyanja ifarashi n’uyigenderaho.



^ (Zaburi 2:2) Abami b’isi bashinze ibirindiro, N’abatware bakuru bibumbira hamwe nk’umuntu umwe, Kugira ngo barwanye Yehova n’uwo yatoranyije,



^ (Zaburi 2:9) Uzayamenaguza inkoni y’ubwami y’icyuma, Uzayajanjagura nk’uko urwabya rw’ibumba rujanjagurika.”



^ (Zaburi 92:8) Ariko wowe Yehova uri hejuru iteka ryose.



^ (Mal 3:6) “Ndi Yehova; sinigeze mpinduka. Muri bene Yakobo; ntimwashizeho.



^ (Ibyah 16:16) Nuko abakoranyiriza ahantu hitwa Harimagedoni mu giheburayo.

Shaka Imana ukizwe


(Zefaniya 2:3)




	1. Amahanga yose

Arwanya Kristo Yesu.

Ubutegetsi bw’abantu

Bugiye kurangira.

Ubwami bw’Imana

Ni bwo buzahoraho,

Kandi Kristo azarimbura

Abo banzi be bose.

(INYIKIRIZO)

Shaka Yehova ukizwe,

Shaka no gukiranuka.

Jya umwizera,

Umwiringire,

Shyigikira Ubwami bwe.

Na we azakurokoza

Ukuboko kwe.





	2. Tubwiriza bose

Ubutumwa bw’Ubwami,

Abantu bagahitamo

Kwemera cyangwa kwanga.

Ibigeragezo

Ntibiduhahamura.

Yah yita ku bantu bizerwa;

Yumva gutaka kwacu.

(INYIKIRIZO)

Shaka Yehova ukizwe,

Shaka no gukiranuka.

Jya umwizera,

Umwiringire,

Shyigikira Ubwami bwe.

Na we azakurokoza

Ukuboko kwe.













(Reba nanone 1 Sam 2:9; Zab 2:2, 3, 9; Imig 2:8; Mat 6:33.)







^ (Zef 2:3) nimushake Yehova mwa bicisha bugufi bo mu isi mwe, mwe mukora ibihuje n’imanza ze. Mushake gukiranuka, mushake kwicisha bugufi. Ahari mwazahishwa ku munsi w’uburakari bwa Yehova.



^ (1 Sam 2:9) Arinda ibirenge by’indahemuka ze; Ariko ababi abacecekeshereza mu mwijima, Kuko imbaraga z’umuntu atari zo zituma atsinda.



^ (Zaburi 2:2, 3) Abami b’isi bashinze ibirindiro, N’abatware bakuru bibumbira hamwe nk’umuntu umwe, Kugira ngo barwanye Yehova n’uwo yatoranyije,  3 Bavuga bati “nimuze duce ingoyi zabo Kandi twikureho imirunga yabo!”



^ (Zaburi 2:9) Uzayamenaguza inkoni y’ubwami y’icyuma, Uzayajanjagura nk’uko urwabya rw’ibumba rujanjagurika.”



^ (Imig 2:8) akabikora arinda inzira z’ubutabera kandi akarinda inzira z’indahemuka ze.



^ (Mat 6:33) “Nuko rero mukomeze mushake mbere na mbere ubwami bw’Imana no gukiranuka kwayo. Ibyo bintu bindi byose muzabihabwa.

Imana izabazura


(Yobu 14:13-15)




	1. Ubuzima bumeze nk’igicu

Kitamara kabiri.

Ubuzima bwacu ni bugufi

Dutungurwa n’urupfu.

Twiringiye ko niyo twanapfa

Tuzongera kubaho.

(INYIKIRIZO)

Abantu bacu bapfuye

Imana irabazi,

Kandi izabazura

Ibyo turabyemera.

Wizere ko bazazuka

Kandi ntushidikanye.

Bazabaho iteka

Maze tubane na bo.





	2. Abakunda Yehova nibapfa,

Ntibazibagirana.

Abapfuye Imana yibuka,

Bazakanguka rwose,

Maze tubane iteka ryose

Dufite ibyishimo.

(INYIKIRIZO)

Abantu bacu bapfuye

Imana irabazi,

Kandi izabazura

Ibyo turabyemera.

Wizere ko bazazuka

Kandi ntushidikanye.

Bazabaho iteka

Maze tubane na bo.













(Reba nanone Yoh 6:40; 11:11, 43; Yak 4:14.)







^ (Yobu 14:13-15) Icyampa ukampisha mu mva, Ugakomeza kumpisha kugeza aho uburakari bwawe buzashirira, Ukanshyiriraho igihe ntarengwa, hanyuma ukanyibuka! 14 Ese umugabo w’umunyambaraga apfuye, yakongera kubaho? Mu minsi yose y’imirimo yanjye y’agahato, nzategereza Kugeza igihe nzabonera ihumure. 15 Uzahamagara nanjye nkwitabe. Uzifuza cyane kureba umurimo w’amaboko yawe.



^ (Yoh 6:40) Ibyo Data ashaka ni uko umuntu wese ubonye Umwana kandi akamwizera abona ubuzima bw’iteka, nanjye nkazamuzura ku munsi wa nyuma.”



^ (Yoh 11:11) Amaze kuvuga ibyo, arababwira ati “incuti yacu Lazaro arasinziriye, ariko ngiyeyo kumukangura.”



^ (Yoh 11:43) Amaze kuvuga ibyo, arangurura ijwi ati “Lazaro, sohoka!”



^ (Yak 4:14) nyamara mutazi uko ejo ubuzima bwanyu buzaba bumeze! Muri igihu kiboneka umwanya muto ubundi kigatamuruka.

Amazu azaguhesha ikuzo


(1 Abami 8:27; 1 Ngoma 29:14)




	1.  Yehova, Muremyi w’ijuru.

Ijuru nturikwirwamo,

Nkanswe aya mazu twubatse.

Ariko umwuka wawe,

Wuzuye aha hantu hawe,

No ku bakumvira bose.

Tugukorera twunze ubumwe,

Bikagushimisha cyane.

(IKIRARO)

Ibintu dutunze,

Ni wowe tubikesha.

N’ibyo dutanga byose,

Ni wowe ubiduha.



(INYIKIRIZO)

Warakoze cyane Yehova.

Reka tukuririmbire.

Inzu nk’izi zikubahisha,

Ni zo twifuzaga rwose.





	2.  Yehova, wari uzi neza,

Ko dukeneye aha hantu.

Hazafasha abagusenga,

Kandi benshi bakumenye.

Aya mazu azadufasha,

Atume dukora neza,

Uyu murimo wihutirwa,

Twahawe n’Umwana wawe.

(IKIRARO)

Ibyiza dufite,

Ni wowe tubikesha.

Tubiguhaye byose,

Wowe Mana yacu.



(INYIKIRIZO)

Warakoze cyane Yehova.

Reka tukuririmbire.

Inzu nk’izi zikubahisha,

Ni zo twifuzaga rwose

















^ (1 Abami 8:27) “Ariko se koko Imana izatura ku isi? Dore n’ijuru, ijuru risumba ayandi, nturikwirwamo nkanswe iyi nzu nubatse!



^ (1 Ngoma 29:14) “Nyamara se nkanjye ndi nde, kandi se ubwoko bwanjye bwo ni iki ku buryo twabona ubushobozi bwo gutanga amaturo nk’aya atanzwe ku bushake? Ibintu byose ni wowe ubitanga, kandi ibyo tuguhaye byavuye mu kuboko kwawe.

Mpa ubutwari


(2 Abami 6:16)




	1. Mana mfit’ubwoba​—

Si nz’ibiri mbere.

Ariko uranyobora

Ukampora hafi.

Ntibyoroshye na mba;

Icyo nzi cyo n’uko

Utigera uhemuka,

Nzi ko uzandinda.

(INYIKIRIZO)

Yehova mpa ukwizera

Kandi nkwiringire.

Abo turi kumwe ni benshi,

Kuruta abanzi.

Mana mp’ubutwari

Maze nzashikame.

Yehova mp’ubutwari;

Nzi ko uzatsinda nda.





	2. Ndumva mfit’ubwoba.

Nta mbaraga mfite.

Ni wowe gitare cyanjye

N’imbaraga zanjye.

Mfasha mbe intwari

Ntaganzwa n’ubwoba.

Sintinye gufungwa cyangwa

Urupfu n’ibindi.

(INYIKIRIZO)

Yehova mpa ukwizera

Kandi nkwiringire.

Abo turi kumwe ni benshi.

Kuruta abanzi.

Mana mp’ubutwari.

Maze nzashikame.

Yehova mpa ubutwari;

Nzi ko uzatsinda nda.



(INYIKIRIZO)

Yehova mpa ukwizera

Kandi nkwiringire.

Abo turi kumwe ni benshi.

Kuruta abanzi.

Mana mp’ubutwari.

Maze nzashikame.

Yehova mp’ubutwari;

Nzi ko uzatsinda.

Yehova mp’ubutwari;

Nzi ko uzatsinda.

















^ (2 Abami 6:16) Ariko Elisa aramusubiza ati “witinya kuko abari kumwe natwe ari bo benshi kuruta abari kumwe na bo.”

Urukundo ntirushira


(1 Abakorinto 13:8)




	1. Hirya no hino;

Aho wajya hose,

Uzasanga dukundana.

Urwo rukundo;

Rwacu ruhoraho,

Rwarabuze muri ’yi si

(IMBANZIRIZANYIKIRIZO)

Yehova adusaba

Gukundana cyane.



(INYIKIRIZO)

Twe dukundana

Urukundo nyarwo;

Rukomeye.

Twe dukundane

Ni na byo dusabwa.

Muri iki gihe,

Tujye dukundana,

Buri gihe.





	2. Muri iyi si

Yuzuye ’bibazo,

Bituremereye cyane.

Turihangana

Tukanatangaza

Ibyiringiro dufite.

(IMBANZIRIZANYIKIRIZO)

Yehova adusaba

Gukundana cyane.



(INYIKIRIZO)

Twe dukundana—

Urukundo nyarwo;

Rukomeye.

Twe dukundane—

Ni na byo dusabwa;

Muri iki gihe

Tujye dukundana.



(INYIKIRIZO)

Twe dukundana—

Urukundo nyarwo;

Rukomeye.

Twe dukundane—

Ni na byo dusabwa

Muri iki gihe.

Tujye dukundana—

Buri gihe.

Urukundo,

Ntirushira.

















^ (1 Kor 13:8) Urukundo ntirushira. Ariko zaba impano zo guhanura, zizakurwaho; zaba impano zo kuvuga izindi ndimi, zizagira iherezo; bwaba ubumenyi, buzakurwaho.

Tuzishima iteka ryose


(Zaburi 16:11)




	1. Ibyo Yehova yaremye

Byose ni byiza

Ar’izuba n’inyenyeri

Biranshimisha

Waremye isi n’inyanja

Waturemeye n’ibindi

Bidushimisha

(INYIKIRIZO)

Twishimira ibyaremwe,

Bidutera kwiringira,

Paradizo izaza.

Urukundo wadukunze

Tuzi ko ruzahoraho

Tuzi ko wifuza ko

Duhora twishimye





	2. Yehova Mubyeyi wacu

wakoze byose—

Ngo twishimire kubaho,

Tunezerewe

Waduteguriye byose

Kugira ngo tuzabeho

Iteka ryose

(INYIKIRIZO)

Twishimira ibyaremwe,

Bidutera kwiringira

Paradizo izaza.

Urukundo wadukunze

Tuzi ko ruzahoraho

Tuzi ko wifuza ko

Duhora twishimye.



(IKIRARO)

Ibyishimo byacu

Tubikesha incungu

Kuba waratanze Yesu

Bizaduhesh’ubuzima.



(INYIKIRIZO)

Twishimira ibyaremwe,

Bidutera kwiringira

Paradizo izaza.

Urukundo wadukunze

Tuzi ko ruzahoraho

Tuzi ko wifuza ko

Duhora twishimye.



(INYIKIRIZO)

Twishimira ibyaremwe,

Bidutera kwiringira

Paradizo izaza.

Urukundo wadukunze

Tuzi ko ruzahoraho

Tuzi ko wifuza ko

Duhora twishimye.













(Reba nanone Zab. 37:4; 1 Kor. 15:28.)







^ (Zaburi 16:11) Uzamenyesha inzira y’ubuzima. Kwishima no kunyurwa bituruka mu maso hawe; Mu kuboko kwawe kw’iburyo hahora umunezero iteka.



^ (Zaburi 37:4) Nanone ujye wishimira Yehova cyane, Na we azaguha ibyo umutima wawe wifuza.



^ (1 Kor 15:28) Ariko ibintu byose nibimara kumugandukira, icyo gihe Umwana ubwe na we azagandukira Uwamweguriye ibintu byose, kugira ngo Imana ibe byose kuri bose.

Tugire ukwizera


(Zaburi 27:13)




	1. Sinatinya intare

N’abanzi banjye bose.

Yehova andi hafi

sinzagir’ubwoba.

Mana nzi ko uzamfasha.

(INYIKIRIZO)

Ukwizera gutuma ntacogora.

Ukwizera gutuma ntatinya.

Yehov’arankomeza

simfite ubwoba.

Ari kumwe nanjye iteka.—

Ndabyizera ye





	2. Tuzi abantu benshi,

Bari indahemuka

kandi bakizera.

Bose bazazuka

babeho iteka ryose.

(INYIKIRIZO)

Ukwizera gutuma ntacogora.

Ukwizera gutuma ntatinya.

Yehov’arankomeza

Simfite ubwoba.

Ari kumwe nanjye iteka.

Ndabyizera ye



(IKIRARO)

Ukwizera gutuma ntiheba.

Ukwizera kuramfasha.

Ukwizera

niko gutuma tunesha

Ibigeragezo byose.





	3. Isi nshya iri hafi.

Ntiri kure yanjye,

mfasha nshikame.

Kuko nzi neza ko

Yehova ugiye kunesha.

(INYIKIRIZO)

Ukwizera gutuma ntacogora.

Ukwizera gutuma ntatinya.

Yehov’arankomeza

simfite ubwoba.

Ari kumwe nanjye iteka.—

Ukwizera

Ukwizera.













(Reba nanone Heb. 11:1-40.)







^ (Zaburi 27:13) Iyo nza kuba ntarizeye ko nzabonera ineza ya Yehova mu gihugu cy’abazima, nari kuba uwa nde?



^ (Heb 11:1-40) Kwizera ni ukuba witeze ko ibintu wiringiye bizabaho nta kabuza, ufite ibimenyetso simusiga by’uko ibintu ari ukuri, nubwo biba bitagaragara. 2 Ukwizera nk’uko ni ko kwatumye abantu bo mu bihe bya kera bahamywa ko bashimishije Imana. 3 Kwizera ni ko gutuma dusobanukirwa ko ibintu byo mu ijuru n’ibyo mu isi byashyizwe kuri gahunda binyuze ku ijambo ry’Imana, ku buryo ibiboneka byakomotse ku bitaboneka. 4 Kwizera ni ko kwatumye Abeli atura Imana igitambo kirusha agaciro icya Kayini, kandi binyuze kuri uko kwizera, yahamijwe ko yari umukiranutsi, Imana ikaba yarahamije iby’amaturo ye; binyuze ku kwizera kwe, aracyavuga nubwo yapfuye. 5 Kwizera ni ko kwatumye Henoki yimurwa ngo atabona urupfu, kandi nta hantu yabonetse kuko Imana yari yamwimuye; mbere y’uko yimurwa, yari yarahamijwe ko yashimishije Imana rwose. 6 Byongeye kandi, umuntu udafite ukwizera ntashobora kuyishimisha, kuko uwegera Imana agomba kwemera ko iriho kandi ko igororera abayishakana umwete. 7 Kwizera ni ko kwatumye Nowa, ubwo yari amaze kuburirwa n’Imana ibintu byari bitaragaragara, agaragaza ko atinya Imana maze yubaka inkuge yo gukirizamo abo mu nzu ye. Binyuze kuri uko kwizera, yaciriyeho iteka isi, aba umuragwa wo gukiranuka guturuka ku kwizera. 8 Kwizera ni ko kwatumye Aburahamu yumvira akava iwabo ubwo yahamagarwaga, akajya mu gihugu yagombaga kuzahabwa ho umurage; yavuye iwabo, nubwo atari azi aho agiye. 9 Kwizera ni ko kwatumye aba nk’umwimukira mu gihugu cy’isezerano, akakibamo nk’uri mu gihugu cy’amahanga, abana mu mahema na Isaka na Yakobo, abari kuzaraganwa na we iryo sezerano, 10 kuko yari ategereje umugi wubatse ku mfatiro z’ukuri, umugi wubatswe n’Imana ikawuhanga. 11 Nanone, kwizera ni ko kwatumye Sara ahabwa imbaraga zo gusama inda y’urubyaro, nubwo yari yaracuze, kuko yabonaga ko uwatanze iryo sezerano ari uwo kwizerwa. 12 Nanone ni cyo cyatumye ku muntu umwe, na we wari umeze nk’uwapfuye, havuka abana banganya ubwinshi n’inyenyeri zo mu ijuru, batabarika nk’umusenyi wo ku nkombe z’inyanja. 13 Abo bose bapfuye bizera, nubwo batigeze babona ibyasezeranyijwe. Ahubwo babibonye biri kure kandi barabyishimira, batangariza mu ruhame ko ari abanyamahanga kandi ko ari abashyitsi muri icyo gihugu, 14 Abavuga batyo baba bagaragaza neza ko bashakana umwete ahantu habo bwite. 15 Ariko kandi, iyo mu by’ukuri baba barakomeje kwibuka aho bavuye, baba barabonye uburyo bwo gusubirayo. 16 Ariko noneho bifuza ahantu heza cyane kurushaho, ni ukuvuga ahantu hafitanye isano n’ijuru. Ni yo mpamvu Imana idakorwa n’isoni zo kwitwa Imana yabo, kuko yabateguriye umugi. 17 Kwizera ni ko kwatumye Aburahamu, igihe yageragezwaga, yarabaye nk’aho rwose yatambye Isaka; nuko uwo muntu wari warakiranye ibyishimo amasezerano agerageza gutamba umwana we w’ikinege, 18 nubwo yari yarabwiwe ngo “abazitwa ‘urubyaro rwawe’ bazakomoka kuri Isaka.” 19 Ariko yumvaga ko Imana yashoboraga ndetse no kumuzura mu bapfuye, kandi yamugaruriwe mu buryo bufite icyo bushushanya. 20 Nanone kwizera ni ko kwatumye Isaka aha umugisha Yakobo na Esawu ku birebana n’ibyari kuzabaho. 21 Kwizera ni ko kwatumye Yakobo, igihe yari agiye gupfa, aha umugisha abahungu bombi ba Yozefu kandi agasenga yishingikirije ku mutwe w’inkoni ye. 22 Kwizera ni ko kwatumye Yozefu, ubwo yari agiye gupfa, avuga ibyo kuva muri Egiputa kw’Abisirayeli, kandi ategeka uko bari kuzagenza amagufwa ye. 23 Kwizera ni ko kwatumye ababyeyi ba Mose bamuhisha amezi atatu amaze kuvuka, kubera ko babonaga ko uwo mwana yari mwiza cyane, maze ntibatinya itegeko ry’umwami. 24 Kwizera ni ko kwatumye Mose, ubwo yari amaze gukura, yanga kwitwa umwana w’umukobwa wa Farawo, 25 agahitamo kugirirwa nabi ari kumwe n’ubwoko bw’Imana, aho kumara igihe gito yishimira icyaha, 26 kuko yabonaga ko gutukwa ari uwasutsweho amavuta* ari ubutunzi bukomeye cyane kuruta ubutunzi bwo muri Egiputa, kuko yatumbiraga ingororano yari kuzahabwa. 27 Kwizera ni ko kwatumye ava muri Egiputa ntatinye uburakari bw’umwami, kuko yakomeje gushikama nk’ureba Itaboneka. 28 Kwizera ni ko kwatumye yizihiza pasika kandi aminjagira amaraso ku nkomanizo z’imiryango, kugira ngo umurimbuzi adakora ku bana babo b’imfura. 29 Kwizera ni ko kwatumye bambuka Inyanja Itukura nk’abagenda ku butaka bwumutse, ariko Abanyegiputa babigerageje inyanja irabamira. 30 Kwizera ni ko kwatumye inkuta z’i Yeriko zigwa nyuma yo kugotwa iminsi irindwi. 31 Kwizera ni ko kwatumye Rahabu wari indaya atarimbukana n’abatarumviye, kuko yakiriye abatasi mu mahoro. 32 None se mvuge kindi ki? Igihe cyambana gito nkomeje kuvuga ibya Gideyoni, Baraki, Samusoni, Yefuta, Dawidi hamwe na Samweli n’abandi bahanuzi. 33 Binyuze ku kwizera, batsinze ubwami mu ntambara, bakora ibyo gukiranuka, bahabwa amasezerano, baziba iminwa y’intare, 34 bakumira imbaraga z’umuriro, barokoka ubugi bw’inkota, bahabwa kugira imbaraga nubwo bari abanyantege nke, baba intwari mu ntambara, banesha ingabo z’abanyamahanga. 35 Binyuze ku muzuko, abagore bahawe ababo bari bapfuye. Ariko hari n’abandi bababajwe urubozo kubera ko banze kubohorwa n’incungu runaka, kugira ngo bazagere ku muzuko mwiza kurushaho. 36 Ni koko, abandi bo bageragereshejwe kugirwa urw’amenyo no gukubitwa ibiboko, ndetse igikomeye kurushaho, hari abageragereshejwe gushyirwa ku ngoyi no mu mazu y’imbohe. 37 Bicishijwe amabuye, barageragejwe, bacibwamo kabiri n’inkerezo, bicishwa inkota, bazerera bambaye impu z’intama, bambaye impu z’ihene, bari mu bukene, mu mibabaro, bagirirwa nabi, 38 kandi isi ntiyari ikwiriye ko bayibamo. Bazereraga mu butayu no mu misozi no mu buvumo no mu masenga. 39 Nyamara, nubwo abo bose bahamijwe ko bashimishije Imana binyuze ku kwizera kwabo, ntibabonye isohozwa ry’ibyasezeranyijwe, 40 kuko Imana yatuboneye mbere y’igihe ikintu cyiza kurushaho, kugira ngo badatunganywa batari kumwe natwe.

Hb 11:26
Mu kigiriki ni “Kristo.”

Amahoro yaje


(Zaburi 29:11)




	1. Nk’ikirwa gituje

Mu mihengeri,

Niko dufit’amahoro.

Iyo twizeye

Tumenya neza ko,

Imibabar’izavaho.

(INYIKIRIZO)

Sa n’ureba mw’isi,

Har’amahoro

y’iteka n’iteka,

Haba mu bibaya

no mu misozi,

N’ibyaremwe byose

Bituje!





	2. Reb’isi nshya yaje,

Kandi kw’isi no mw’ijuru

twunz’ubumwe,

Reb’urukundo no

gukiranuka,

N’amahoro byuzuy’isi.

(INYIKIRIZO)

Sa n’ureba mw’isi,

Har’amahoro

y’iteka n’iteka,

Haba mu bibaya

no mu misozi,

N’ibyaremwe byose.

Bituje!



(INYIKIRIZO)

Sa n’ureba mw’isi,

Har’amahoro

y’iteka n’iteka,

Haba mu bibaya

no mu misozi,

N’ibyaremwe byose.



(INYIKIRIZO)

Sa n’ureba mw’isi,

Har’amahoro

y’iteka n’iteka,

Haba mu bibaya

no mu misozi,

N’ibyaremwe byose

Sa n’use Bituje

Bituje!













(Reba nanone Zab. 72:1-7; Yes. 2:4; Rom. 16:20)







^ (Zaburi 29:11) Koko rero, Yehova azaha ubwoko bwe imbaraga; Yehova azaha ubwoko bwe amahoro.



^ (Zaburi 72:1-7) Mana, uhe umwami kumenya imanza zawe, Kandi uhe umwana w’umwami kumenya gukiranuka kwawe.  2 Aburanire ubwoko bwawe akurikije gukiranuka, Kandi aburanire imbabare zawe akurikije amategeko yawe.  3 Imisozi nizanire abantu amahoro, N’udusozi tubazanire amahoro binyuze ku gukiranuka.  4 Acire imanza imbabare, Akize abana b’umukene, Kandi ajanjagure umuriganya.  5 Bazagutinya igihe cyose izuba rizaba rikiriho, N’igihe cyose ukwezi kuzaba kukiriho, uko ibihe biha ibindi.  6 Azamanuka nk’imvura igwa mu giteme, Amanuke nk’imvura nyinshi itosa ubutaka.  7 Mu minsi ye umukiranutsi azasagamba, Kandi azagira amahoro menshi kugeza igihe ukwezi kuzaba kutakiriho.



^ (Yes 2:4) Azacira imanza mu mahanga kandi azasubiza ibintu mu buryo ku birebana n’abantu bo mu mahanga menshi. Inkota zabo bazazicuramo amasuka, amacumu yabo bayacuremo impabuzo. Nta gihugu kizabangurira ikindi inkota, kandi ntibazongera kwiga kurwana.



^ (Rom 16:20) Vuba aha, Imana itanga amahoro igiye kumenagurira Satani munsi y’ibirenge byanyu. Ubuntu butagereranywa bw’Umwami Yesu bubane namwe.

‘Ntuzatinda’


(Habakuki 2:3)




	1. Ibyo waremye

birahebuje,—

Ibitats’isi

warabyitondeye.

Nubw’ihinduka,

ntujy’uhinduka.

Utegereje

kuyihindura nshya.

(INYIKIRIZO)

Data, twifuza ko

Paradizo yaza.

Dufashe kwihangana.

Kand’umunsi wawe,

nta kabuz’uzaza.

Uko byagenda kose,

Ntabw’uzatinda nda.





	2. Dutegereje,

abazazuka.

Yehova, rwose

uzabagarura.

Data, tuz’uko

wabakundaga,

Tuzirikana

uko wihanganye.

(INYIKIRIZO)

Data, twifuza ko

Paradizo yaza.

Dufashe kwihangana.

Kand’umunsi wawe,

nta kabuz’uzaza.

Uko byagenda kose,

Ntabw’uzatinda nda.





	3. Ntiwarekeye

gushaka hose,

Aboroheje

ng’ubah’ubuzima.

Turakorana,

tukabwiriza,

Bikadufasha

kub’incuti zawe.

(INYIKIRIZO)

Data, twifuza ko

Paradizo yaza.

Dufashe kwihangana.

Kand’umunsi wawe,

nta kabuz’uzaza.

Uko byagenda kose,

Ntabwo uzatinda.

Dufashe twihangane













(Reba nanone Kolo. 1:11.)







^ (Hab 2:3) Kuko iyerekwa ari iryo mu gihe cyagenwe, kandi ririhuta cyane rigana kuri icyo gihe. Iryo yerekwa ntirizabeshya. Niyo ryasa n’iritinze, ukomeze kuritegereza, kuko rizasohora. Ntirizatinda.



^ (Kolo 1:11) mukomezwa n’imbaraga zose zihuje n’ubushobozi bwayo bw’ikuzo, kugira ngo mushobore kwihangana mu buryo bwuzuye kandi mwihanganire ingorane zose mufite ibyishimo,

